
ᐅᖃᐅᓰᑦ ᓇᐃᓈᖅᓯᒪᔪᓪᓗ 
ᕿᑭᖅᑖᓗᒻᒥ ᐃᑲᔪᖅᑕᐅᕕᒃ (BCC) ᒪᑭᒋᐊᕐᕕᓪᓗ 
– BCC ᓴᓇᔭᐅᓚᐅᖅᓯᒪᔪᖅ ᐃᖃᓗᓐᓂ 1986−ᒥ 
ᐅᐊᑦᑎᔨᓕᖅᐹᓘᓐᖏᓪᓗᓂ ᐊᓄᓪᓚᔅᓰᕕᐅᓪᓗᓂ, 
ᓴᓇᒋᐊᖅᑕᐅᓚᐅᖅᓯᒪᔪᖅ 1996−ᒥᑦ ᐊᖏᓂᖅᓴᐅᓂᑦ 
ᐃᓪᓕᖃᓕᖅᑐᑎᑦ (42 ᐅᐊᑦᑎᓕᐊᓘᓐᖏᓪᓗᓂ ᐊᒻᒪᓗ 
24 ᐅᐊᑦᑎᔭᐅᓂᖅᓴᐅᓗᑎᑦ). BCC 
ᐊᓄᓪᓚᔅᓰᕕᐅᒐᔪᑦᑐᖅ ᐊᖑᑎᓄᑦ ᓄᓇᕗᒻᒥ 
ᐅᐊᑦᑎᓕᐊᓘᓇᑎᑦ, ᐅᐊᑦᑎᖃᕐᓂᖅᓴᐅᓗᑎᑦ 
ᐅᐊᑦᑎᔨᓕᖅᐹᓘᓪᓗᑎᓪᓗ ᑎᒍᔭᐅᓯᒪᔪᑦ 
ᐅᑕᖅᑭᔪᓪᓘᓐᓃᑦ ᒪᑭᒋᐊᕐᕕᒃ ᒪᑐᐃᑦᑕᖅᑯᖅ 2015−ᒥ 
ᐃᓪᓕᖃᖅᑐᑎᓪᓗ 48−ᓂᑦ ᐅᐊᑦᑎᔭᐅᓐᖏᓐᓂᖅᓴᓂᑦ. 
ᑖᓐᓇ ᐃᓚᓕᐅᑎᓯᒪᔪᖅ BCC−ᒧᑦ ᐊᐅᓚᓂᖓᓐᓂ 
ᐊᔾᔨᓴᐃᓐᓇᖓᓐᓂ ᐊᖅᑭᔅᓯᒪᔪᑦ ᓴᓇᓯᒪᓂᖓ 
ᑲᑐᔾᔨᓪᓗᑎᓪᓗ ᑕᒪᒃᑯᓂᓐᖓᓕᒫᖅ. 
  
ᑲᖏᖅᖠᓂᕐᒥ ᐃᑲᔪᖅᑕᐅᕕᒃ (RIHF) – 
ᑭᕙᓪᓕᕐᒦᑦᑐᖅ ᑖᓐᓇᑐᐊᖅ, RIHF ᓴᓇᔭᐅᓚᐅᖅᓯᒪᔪᖅ 
2013−ᒥ ᐅᐊᑦᑎᓕᐊᓘᓐᖏᑦᑐᑦ ᐃᓚᖏᑦ 
ᐅᐊᑦᑎᖃᕐᓂᖅᓴᐃᓪᓗ. 48−ᓂᑦ ᐃᓪᓕᓖᑦ 
ᒪᕐᕉᓕᖅᑲᖓᓪᓗᑎᑦ – ᐳᕚᕉ (Bravo) ᐃᓂᐅᒧᑦ 
32−ᖑᓗᑎᖅᒃ ᐃᓪᓖᑦ ᐃᓄᒃᓱᒃ ᐊᕕᑦᑐᖅᓯᒪᔪᓂᓪᓗ 
ᒪᑐᐃᖓᓂᖅᓴᐅᓪᓗᑎᑦ ᐃᖏᕐᕋᕆᔭᐅᔪᑦ 
ᐊᓂᑎᑕᐅᓚᐅᓐᖏᓐᓂᖏᓐᓂ. 
  
ᓄᓇᕗᒻᒥ ᐃᑲᔪᖅᑕᐅᕕᒃ ᐊᕐᓇᓄᑦ (NWCC) – 
NWCC ᒪᑐᐃᓚᐅᖅᓯᒪᔪᖅ ᐃᖃᓗᓐᓂ 2010 
ᐅᐊᑦᑎᖃᕐᓂᖅᓴᐅᓪᓗᑎᑦ 12−ᓂᑦ ᐃᓪᓕᓖᑦ. ᑖᓐᓇ 
ᐊᕐᓇᒃᑯᕕᑐᐊᖅ ᓄᓇᕗᒻᒥ, ᑲᒪᔪᑦ 
ᐅᐊᑦᑎᔭᐅᓐᖏᓂᖅᓴᓂ, ᐅᐊᑦᑎᔭᐅᓂᖅᓴᓂ 
ᐅᐊᑦᑎᔭᐅᓂᖅᐹᓂᓪᓗ ᐅᑕᖅᑭᔪᓂᓪᓗ 
ᐃᖅᑲᖅᑐᖅᑕᐅᕕᔅᓴᖏᓐᓂ. 
  
ᖁᒡᓗᒃᑑᖅ ᐃᓚᕗᑦ (KIC) – ᕿᑎᕐᒥᐅᓂᑦ 
ᑖᓐᓇᑐᐊᖅ, KIC ᒪᑐᐃᓚᐅᖅᓯᒪᔪᖅ 2005−ᒥ 
ᐅᐊᑦᑎᔭᐅᓐᖏᓂᖅᓴᐅᓪᓗᑎᑦ ᐃᓪᓗᒋᔭᐅᑲᐃᓐᓇᖅᑐᖅ 
ᐊᓂᓛᖅᑐᓄᑦ. ᐃᓄᖃᕈᓐᓇᖅᑐᑎᑦ 15−ᓂᑦ 
ᑎᒍᔭᐅᓯᒪᔪᓂᑦ, ᑕᑯᓐᓇᓗᐊᖅᑐᖅ ᓄᓇᓕᓐᓂ 
ᐱᕙᓪᓕᐊᖃᑎᖃᕐᓂᕐᒥᑦ ᐱᖅᑯᓯᕆᓕᕐᒨᖓᔪᓂᓪᓗ. 
  
ᐅᑕᖅᑭᕕᒃ ᐃᓱᒪᖅᓱᓇᖅᑐᒃᑯᕕᒃ (CRC) – CRC 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑎᒍᔭᐅᓚᐅᖅᓯᒪᔪᖅ 
2000−ᒥ ᐊᐅᓚᑕᐅᓪᓗ 12−ᓂᑦ ᐃᓪᓗᖃᖅᑐᓂ 
ᐅᐊᑦᑎᖃᓗᐊᓐᖏᑦᑐᑦ ᐊᖏᕐᕋᕆᔭᐅᓪᓗᓂ 
ᐃᓱᒪᖅᓱᓇᖅᑐᒃᑯᕕᒃ ᐃᖃᓗᓐᓂ. ᑲᒪᔪᑦ ᑖᒃᑯᐊ 

ᐃᑲᔪᕐᓗᑎᑦ ᓯᕗᒧᐊᑉᐸᓪᓕᐊᒐᓱᐊᖅᑐᓄᑦ 
ᐱᓕᕆᐊᒥᓂᑦ ᓇᒻᒥᓂᖅᓱᕈᓐᓇᓕᕐᓗᑎᑦ, 
ᒪᒥᒐᓱᐊᕐᓗᑎᑦ, ᐊᒻᒪᓗ ᐱᕙᓪᓕᐊᖃᑎᖃᕐᓗᑎᑦ 
ᐃᓅᖃᑎᖏᓐᓂ.  
  
ᐅᑭᐅᑭᑦᑐᓄᑦ ᐃᑲᔪᖅᑕᐅᕕᒃ (YO) – 
ᓴᓇᔭᐅᓚᐅᖅᓯᒪᔪᖅ ᐃᖃᓗᓐᓂ 1989−ᒥ, YO 
ᐊᕐᓇᓂᑦ ᐊᖑᑎᓂᓪᓗ ᓇᔪᖅᑕᖅ ᒪᑐᓯᒪᔪᒥ 
ᒪᑐᐃᖓᔪᒥᓪᓗ ᑎᒍᔭᐅᓯᒪᔪᓄᑦ. ᐃᓄᖃᕈᓐᓇᖅᑐᓂ 
12−ᓂᑦ ᑎᒍᔭᐅᓯᒪᔪᓂᑦ ᐅᑕᖅᑭᔪᓂᓪᓗ. 
  
ᓄᓇᓕᕋᓛᓃᑎᑕᐅᓂᖏᑦ (OPC) – ᓄᓇᒧᑦ 
ᐊᐅᓪᓚᖅᓯᒪᒍᔾᔭᐅᕙᑦᑐᑦ ᐃᒻᒥᒃᑰᖅᑐᒥᑦ ᑳᓐᑐᓛᑦᑐᒥᑦ  
ᐃᖅᑲᖅᑐᐃᕕᓕᕆᔨᒃᑯᓐᓂ. ᐃᓱᒪᖅᓲᑕᐅᔪᖅ 
ᐅᐊᑦᑎᒋᐊᑐᓗᐊᓐᖏᑦᑐᓄᑦ ᑎᒍᔭᐅᓯᒪᔪᕗᑦ 
ᐱᖅᑯᓯᒃᑯᓪᓗ ᐃᓅᓯᓕᕆᔨᒥᑦ ᐅᖃᖃᑎᖃᕈᓐᓇᖅᑐᑎᑦ 
ᐱᓕᒻᒪᔅᓴᕐᓗᑎᓪᓗ ᑎᒍᔭᐅᒪᕕᐅᑉ ᓯᓚᑖᓂ. ᒫᓐᓇ 
ᐱᖓᓱᑦ ᑕᐃᒫᒃ ᐊᐅᓚᖃᑦᑕᖅᑐᑦ ᓄᓇᕗᒻᒥ. 
 
ᐊᓂᑎᑕᐅᓯᒪᑲᐃᓐᓇᖅᑐᑦ (TAs) – ᐊᖏᖅᑕᐅᓯᒪᔪᑦ 
ᐊᓂᖅᑎᑕᐅᑲᐃᓐᓇᖃᑦᑕᖅᑐᑦ ᓄᓇᓕᓐᓂᑦ. ᑖᒃᑯᐊ 
ᐊᖏᖅᑕᐅᕙᑦᑐᑦ ᐃᖅᑲᓇᐃᔭᖅᑐᑦ, ᐃᑲᔪᖅᑕᐅᔪᑦ, 
ᓄᓇᓕᓐᓂᓪᓗ ᖃᓄᐃᓘᕐᓂᕐᒧᑦ 
ᐊᓂᑎᑕᐅᓴᕋᐃᓪᓗᑎᓪᓘᓐᓃᑦ.   
 
ᐅᐊᑦᑎᔭᐅᓂᖏᑦ ᐊᓄᓪᓚᔅᓰᕕᒻᒥ – ᑎᒍᔭᐅᓯᒪᔪᑦ 
ᖃᓄᐃᑦᑐᓂᑦ ᑎᒍᔭᐅᓯᒪᓂᖏᓐᓂ ᐊᓄᓪᓚᔅᓰᕕᒻᒥ. 
ᑖᒃᑯᐊ ᐊᑦᑐᐃᓂᖃᖅᑐᑦ ᐃᑲᔫᑎᓂᑦ ᐊᑐᐃᓐᓇᕐᓂᑦ 
ᑎᒍᔭᐅᓯᒪᔪᓄᑦ ᐊᒻᒪᓗ ᖃᐅᔨᓴᖅᑕᐅᓪᓗᑎᑦ 
ᑕᕝᕙᓃᓐᓂᖏᓐᓂ. ᐅᐊᑦᑎᔭᐅᓂᖓᓐᓂ ᒪᓕᑦᑐᑦ 
ᐊᓂᓵᕋᓱᓐᓂᐊᖅᑑᔮᖅᑲᑕ 
ᐊᑦᑕᓇᖅᑐᒦᑎᑦᑎᑉᐸᑕᓘᓐᓃᑦ ᓇᒻᒥᓂᕐᓘᓐᓂ 
ᐅᐊᑦᑎᓴᐅᓂᖅᓴᐅᓲᑦ. 
 
ᐅᐊᑦᑎᔭᐅᖏᓐᓇᖏᑦᑐᑦ – ᑎᒍᔭᐅᓯᒪᔪᑦ 
ᐅᓗᕆᐊᓇᓐᖏᑦᑐᒦᓐᓂᖅᓴᐃᑦ ᐊᑐᐃᓐᓇᕐᓂᑦ 
ᐃᑲᔫᑎᓂᑦ ᐱᔪᓐᓇᓂᖅᓴᐅᖃᑦᑕᖅᑐᑦ ᓇᔪᖅᑕᒥᓂᒃ 
ᐊᒻᒪᓗ ᓄᓇᓖᑦ ᐃᓗᐊᓂ. ᑖᒃᑯᐊ ᓇᔪᐃᔪᓐᓇᖅᑐᑦ 
ᒪᑐᐃᖓᔪᒥᑦ ᑎᒍᔭᐅᒪᕕᒻᒥ. 
 
ᐅᐊᑦᑎᔭᐅᓂᖅᓴᑦ – ᐅᐊᑦᑎᔭᐅᓂᖅᓴᐃᑦ 
ᐅᓗᕆᐊᓇᓗᐊᓐᖏᑦᑐᑦ ᐃᑲᔪᖅᑕᐅᔾᔪᑎᓂᑦ 
ᐱᔪᓐᓇᖅᑐᑦ ᑭᓯᐊᓂ ᐃᓱᖃᕐᒥᔪᑦ 
ᓯᓚᑖᓃᓗᐊᕈᓐᓇᖏᑦᑐᑦ. ᑖᒃᑯᐊ ᑎᒍᔭᐅᒪᕕᒻᒦᑦᑐᑦᓗ 

ᑭᓯᐊᓂᓕ, ᐅᐊᑦᑎᔭᐅᓗᑎᑦ ᐃᑲᔫᑎᓂᑦ ᓄᓇᓕᓐᓂ 
ᐱᔪᓐᓇᖅᑐᑦ. 
 
ᐅᐊᑦᑎᔭᐅᖏᓐᓇᖅᑐᑦ – ᐅᐊᑦᑎᔭᐅᖏᓐᓇᕆᐊᓕᓐᓂ 
ᐃᓯᖏᓐᓂ ᐱᓕᕆᐊᓂᑦ ᐱᔪᓐᓇᓗᐊᓐᖏᑦᑐᑦ 
ᐊᓂᒍᓐᓇᖏᓐᓂᖏᓐᓄᑦ, ᑖᒃᑯᐊ ᑎᒍᔭᐅᓯᒪᐃᓐᓇᖅᑐᑦ. 
 
ᐅᓗᕆᐊᓇᖅᑐᑦ ᐊᓄᓪᓚᔅᓰᕕᒻᒧᑦ ᐃᓯᕈᔾᔭᑦ – 
ᑭᓱᑐᐃᓐᓇᐃᑦ ᐅᓗᕆᐊᓇᖅᑐᑦ ᐊᑦᑕᓇᖅᑐᓪᓘᓐᓃᑦ 
ᑎᒍᔭᐅᓯᒪᔪᓄᑦ ᐃᖅᑲᓇᐃᔭᖅᑎᓄᓪᓘᓐᓃᑦ. ᑕᒪᒃᑯᐊ 
ᓱᒋᐅᑏᑦ, ᓱᓇᒃᑯᑖᓪᓗ ᐊᓂᓵᕈᑎᔅᓴᐃᑦ ᐊᒻᒪᓗ 
ᑐᓐᓂᓕᐅᕈᑏᑦ ᓱᓇᒃᑯᑖᑦ. 
 
ᓱᕐᕋᓇᖅᑐᖅ ᐃᓯᖅᑕᐅᕙᑦᑐᑦ ᐊᓄᓪᓚᔅᓰᕕᒻᒧᑦ – 
ᓱᕐᕋᓇᖅᑐᖅ ᓲᕐᓗ ᐃᒥᐊᓗᒃ, ᐋᖏᔮᕐᓇᖅᑐᖅ (ᐄᔭᒐᑦ 
ᓘᑦᑖᒥᑦ ᐅᕝᕙᓘᓐᓃᑦ ᐱᖁᔭᖅᑎᒍᑦ 
ᐃᓕᓴᕆᔭᐅᓯᒪᓐᖏᑦᑐᖅ, ᐅᕝᕙᓘᓐᓃᑦ “ᐊᖏᕐᕋᒥ 
ᓴᓇᐅᒐᖅ”. 
 
ᐃᓯᖅᑕᐅᒋᐊᖃᓐᖏᑦᑐᑦ ᐊᓄᓪᓚᔅᓰᕕᒻᒧᑦ – 
ᐃᓯᖅᑕᐅᒋᐊᖃᓐᖏᑦᑐᑦ ᓱᓇᒃᑯᑖᑦ ᐊᓄᓪᓚᔅᓰᕕᒻᒧᑦ. 
ᒪᑯᐊ ᑐᓐᓂᓕᐅᕈᑏᑦ, ᐃᓚᔅᓴᖏᑦ ᐊᑐᖅᑕᐅᔪᓐᓇᖅᑐᑦ, 
ᓂᖀᓪᓘᓐᓃᑦ. 

 
ᐃᓛᒃᑰᖓᑎᑕᐅᑲᐃᓐᓇᐸᑦᑐᑦ – ᑎᒍᔭᐅᓯᒪᔪᖅ 
ᐊᓯᐊᓅᖅᑕᐅᑉᐊᑦ ᐊᑦᑕᓇᖅᑐᒦᖁᔭᐅᓇᓂ 
ᐊᓯᖏᓐᓄᓪᓘᓐᓃᑦ. ᐊᑐᖅᑕᐅᔪᓐᓇᖅᑐᖅ ᑕᐃᒫᒃ 
ᐱᑦᑎᐊᓐᖏᓗᐊᖅᑲᑦ ᐸᖅᑭᔭᐅᒋᐊᖃᖅᑲᓪᓘᓐᓃᑦ 
ᐱᔾᔪᑎᖃᓗᐊᓐᖏᒃᑲᓗᐊᕐᓗᓂ. 
 
ᐃᓂᖅᑎᖅᑕᐅᓂᖏᓐᓄᑦ ᐃᓄᖃᓐᖏᑦᑐᒦᑦᑕᐅᔪᑦ – 
ᐃᓄᑐᐊᒃᑯᕕᒻᒨᖅᑕᐅᓯᒪᔪᖅ ᐱᑦᑎᐊᖁᔭᐅᓪᓗᓂ 
ᐸᓯᔭᔅᓴᕈᒃᑲᓂᕐᓂᖅᑲᑦ ᐱᖁᔭᐃᑦ 18 ᒪᓕᑦᑐᒍ 
ᑎᒍᔭᐅᓯᒪᔪᓄᑦ ᐱᖁᔭᕐᓂᑦ. 
 
ᐋᓐᓂᐊᓂᖓᓐᓄᑦ ᐃᓛᒃᑰᖓᔪᒦᑦᑐᑦ – ᑎᒍᔭᐅᓯᒪᔪᖅ 
ᐃᓄᑐᐊᒃᑯᕕᒻᒨᖅᑕᐅᑉᐸᑦ ᐋᓐᓂᖅᓯᒪᓂᖓᓐᓄᑦ 
ᐃᓱᒫᓗᓇᕐᓂᖓᓄᓪᓘᓐᓃᑦ. 
 
ᐃᖅᑲᓇᐃᔭᕐᓂᖏᓐᓄᑦ ᑎᒍᔭᐅᓯᒪᑲᐃᓐᓇᖃᑦᑕᖅᑐᑦ 
– ᐊᓄᓪᓚᔅᓰᕕᒃ ᐱᕋᔭᔅᓯᒪᔪᖅ ᑕᕝᕙᓴᐃᓐᓇᐅᓐᖏᑦᑐᖅ 
ᑎᒍᔭᐅᑲᐃᓐᓇᖃᑦᑕᖅᓯᒪᓗᓂ. ᑕᒪᒃᑯᐊ ᐱᓗᐊᖅᑐᒥ 
ᐱᓇᓱᐊᕈᓯᐅᑉ ᓄᓐᖑᐊᓂ, ᑕᐃᒫᒃ ᐃᖅᑲᓇᐃᔮᖓᓐᓂ 
ᐃᖅᑲᓇᐃᔭᖃᑦᑕᕐᓂᐊᕐᖓᑦ ᐱᓇᓱᐊᕈᓯᕐᒥᑦ. 

ᖃᓄᐃᑦᑑᓂᖓᓐᓂ ᓇᓗᓇᐃᖅᓯᓂᖅ 
ᔫᓂᒥ 2015 ᑲᑎᒪᔨᕋᓛᑦ ᑲᒪᓚᐅᖅᓯᒪᔪᑦ ᒐᕙᒪᒃᑯᑦ ᐊᐅᓚᑦᑎᓂᕐᒧᑦ ᑭᒃᑯᑐᐃᓐᓇᓄᓪᓗ ᐅᖃᐅᓯᐅᓪᓗᑎᑦ ᐅᓂᒃᑲᑦ 
ᕿᒥᕐᕈᔭᐅᓪᓗᑎᑦ ᑕᒻᒪᖅᓯᒪᔪᖅᓯᐅᖅᑎᒧᑦ 2015−ᒥᒃ ᐅᓂᒃᑳᖓᓐᓂ ᒪᓕᒐᓕᐅᕐᕕᒻᒥ ᐊᓄᓪᓚᔅᓰᕕᓕᕆᓂᕐᒥᑦ ᓄᓇᕗᒻᒥ. 
ᑖᓐᓇ ᐅᓂᒃᑳᖅ ᐅᖃᐅᓯᖃᖅᑐᖅ ᐊᓪᓚᕕᖓᓐᓂ ᑕᒻᒪᖅᓯᒪᔪᖅᓯᐅᑏᑦ (OAG) ᐊᒻᒪᓗ ᐊᑐᓕᖁᔭᐅᔪᓂᑦ ᓴᖅᑮᓪᓗᑎᑦ 
ᐃᑲᔫᑎᐅᓂᐊᖅᑐᓂᑦ ᑲᒪᒋᔭᐅᒋᐊᓕᓐᓂ ᑎᒍᔭᐅᓯᒪᕕᒻᒥ ᐊᑲᐅᓐᖏᓕᐅᕈᑎᐅᔪᑦ. 

ᓯᕗᓪᓕᖅᐹᒥ ᐊᑐᓕᖁᔭᐅᔪᖅ ᐃᖅᑲᖅᑐᐃᕕᓕᕆᔨᒃᑯᑦ ᐱᔭᕆᖅᓯᓗᑎᑦ ᓇᓗᓇᐃᔭᐃᑦᑎᐊᕐᓗᑎᑦ ᐸᕐᓇᐅᑎᓂᑦ 
ᑲᒪᒋᔭᕆᐊᓕᓐᖏᓐᓂ ᑕᒻᒪᖅᓯᒪᔪᖅᓯᐅᖅᑏᑦ ᐊᑐᓕᖁᔭᖏᓐᓂ. ᓴᖅᑭᖅᑕᐅᓚᖅᓯᒪᔪᓂᑦ 2015−ᒥ, ᐸᕐᓇᐅᑏᑦ 
ᐱᒋᐊᕈᑎᔅᓴᐃᑦ ᐊᓄᓪᓚᔅᓰᕕᒻᒥ ᓄᓇᕗᒻᒥ ᐸᕐᓇᐅᑎᐅᔪᖅ ᐱᐅᓯᕚᓪᓕᕈᑎᔅᓴᐅᓪᓗᑎᑦ ᐊᓄᓪᓚᔅᓰᕕᓐᓂ ᓄᓇᕗᒻᒥ. 
ᑕᕝᕙᓂ ᐸᕐᓇᐅᑎᒥᑦ, ᐊᒻᒪᓗ ᐊᑐᓕᖁᔭᐅᔪᓂᑦ ᑲᑎᒪᔨᕋᓛᓄᑦ, ᓱᓕᓂᕋᕈᑎᒃ ᐊᕐᕌᒍᓕᒫᒧᑦ 
ᐅᓂᒃᑳᓕᐅᕆᐊᖃᕐᓂᖓᓐᓂ, ᓯᕗᓪᓕᖅᐹᖅ ᐱᔭᕇᖅᑕᐅᓚᐅᖅᓯᒪᓪᓗᓂ 2015-16−ᒥ. 

ᐱᓕᕆᓂᐊᕐᓂᑎᓐᓂ ᐱᒋᐊᕈᑎᔅᓴᓂᑦ ᐸᕐᓇᐅᑎᓂ ᑲᒪᒋᔪᒪᓪᓗᒋᓪᓗ ᑲᑎᒪᔨᕋᓛᖑᓪᓗᑕ, 2016-17−ᒥ ᐊᕐᕌᖑᓕᒫᒧᑦ 
ᐅᓂᒃᑳᖅ ᐊᓄᓪᓚᓰᕕᓐᓂᑦ ᐃᓗᓕᖃᐅᖅᑐᖅ ᑭᓱᑐᐃᓐᓇᕐᓂᑦ ᐱᔨᑦᑎᕋᐅᑎᓂᑦ, ᐃᑲᔫᑎᓂᑦ, ᐃᖅᑲᓇᐃᔭᖅᑎᓂᑦ 
ᐊᕐᕌᒍᒥ, ᐊᒻᒪᓗ ᐃᒪᐃᑦᑐᓂᑦ: 

• ᐊᒥᓲᓂᖏᑦ ᑎᒍᔭᐅᓯᒪᔪᑦ ᐊᓄᓪᓚᔅᓰᕕᓐᓂ ᐊᑐᓂ, ᐊᕕᑦᑐᖅᓯᒪᔪᓪᓗ ᑎᒍᔭᐅᓯᒪᔪᑦ ᒪᓕᑦᑐᒋᑦ ᖃᓄᑎᒋ 
ᐅᐊᑦᑎᔭᐅᒻᒪᖔᑕ (ᓲᕐᓗ ᐅᐊᑦᑎᔭᐅᓐᖏᓂᖅᓴᑦ, ᐅᐊᑦᑎᔭᐅᓂᖅᓴᑦ ᐅᐊᑦᑎᔭᐅᖏᓐᓇᖅᑐᑦ); 

• ᐊᒥᓲᓂᖏᑦ ᐃᓪᓗᕈᓰᑦ ᖃᐅᔨᓴᖅᑕᐅᖃᑦᑕᕐᓂᖏᑦ ᐃᓯᖅᑕᐅᒋᐊᖃᓐᖏᑦᑐᒥᑦ ᕿᓂᖅᑕᐅᓪᓗᑎᑦ ᐊᒻᒪᓗ 
ᖃᓄᖅ ᖃᐅᔨᕈᓐᓇᕋᒪᕐᖔᑕ ᑕᐃᒪᐃᑦᑐᓂᑦ ᐃᓯᖅᑕᐅᔪᓂᑦ ᐱᓯᒪᒋᐊᖃᓐᖏᑕᖏᓐᓂ; 

• ᐊᓯᓅᖅᑕᐅᓯᒪᔪᑦ, ᐊᕕᑦᑐᖅᓯᒪᔪᑦ ᖃᓄᖅ ᓱᒻᒪᓪᓗ ᐃᓛᒃᑰᓕᖅᑎᑕᐅᓯᒪᒻᒪᖔᑕ; 
• ᐊᒥᓲᓂᖏᑦ ᐃᖅᑲᓇᐃᔭᐃᓐᓇᖅᑐᑦ, ᐃᓕᓯᒪᑲᐃᓐᓇᖅᑐᑦ ᐃᓛᓐᓂᓚᐅᓱᖓᒃᑰᖅᑐᑦ ᐃᖅᑲᓇᐃᔭᖅᑏᑦ 

ᐃᓐᓄᔅᓯᒪᓐᖏᑦᑐᓪᓗ ᐊᓄᓪᓚᔅᓰᕕᓐᓂᑦ, ᐊᕕᑦᑐᖅᓯᒪᓪᓗᑎᓪᓗ ᐊᓄᓪᓚᔅᓰᕕᓐᓂᑦ ᑎᑎᕋᖅᓯᒪᔪᑦ; 
• ᐊᐅᓚᔾᔪᑎᓄᑦ ᐊᑭᓕᐅᑏᑦ ᐅᖓᑖᓄᑦ ᐃᖅᑲᓇᐃᔭᖅᐸᑦᑐᓄᑦ ᐃᓕᓯᒪᑲᐃᓐᓇᖅᑐᓄᑦ ᐊᓄᓪᓚᔅᓰᕕᒻᒥ; 
• ᒪᒥᓴᕐᔪᑏᑦ ᐊᑐᐃᓐᓇᐅᑎᑕᐅᔪᑦ ᑎᒍᔭᐅᓯᒪᔪᓄᑦ, ᐊᕕᑦᑐᖅᓯᒪᓪᓗᑎᓪᓗ ᐊᓄᓪᓚᔅᓰᕕᓐᓂᑦ ᖃᓄᐃᑦᑑᓂᖏᓪᓗ; 
• ᐱᓕᕆᖃᑎᖃᕐᓂᐊᕐᓂᖅ ᐃᓄᐃᑦ ᐅᑉᐱᕆᔭᖏᓐᓂ ᐊᓄᓪᓚᔅᓰᕕᓐᓂᑦ; ᐊᒻᒪᓗ 
• ᐃᓱᒪᓕᕆᓂᕐᒥᑦ ᐱᔨᑦᑎᕐᓂᖅ ᑎᒍᔭᐅᓯᒪᔪᓂᑦ ᐊᓂᑎᑕᐅᕋᑖᖅᑐᒥᓂᕐᓂᓪᓗ, ᐊᕕᑦᑐᖅᓯᒪᔪᑦ ᐊᓄᓪᓚᔅᓰᕖᑦ. 

ᑕᑯᓐᓇᖅᑕᖏᑦ ᐊᓄᓪᓚᔅᓰᕕᓐᓂᑦ 

ᐊᓄᓪᓚᔅᓰᕖᑦ ᓄᓇᕗᒻᒥ ᐱᓕᕆᔪᒪᓪᓚᕆᑦᑐᖅ ᑲᒪᖃᑦᑕᖅᑐᑎᓪᓗ ᐃᓄᐃᑦ ᐅᑉᐱᕆᔭᖏᓐᓂ, ᑭᒡᒐᖅᑐᐃᓂᖏᓐᓂ 
ᓄᓇᕗᒻᒥ ᑭᒃᑯᑐᐃᓐᓇᐃᑦ ᐊᑦᑕᓇᖅᑐᒦᖁᓇᒋᑦ, ᐊᔾᔨᐅᓐᖏᑦᑐᓂᑦ, ᐱᖅᑯᓯᖏᓐᓂᓪᓗ ᓈᒻᒪᑦᑐᓂᑦ ᐊᑐᐊᕈᑎᖃᖅᑐᑎᑦ 
ᐊᒻᒪᓗ ᐅᐊᑦᑎᔭᐅᓂᖏᓐᓂ ᓄᓇᕗᒻᒥᐅᑦ ᐊᑲᐅᓐᖏᓕᐅᕈᑎᖃᖅᑐᑦ ᐱᖁᔭᕐᓂᑦ. 

ᐱᓕᕆᐊᔅᓴᖏᑦ ᑎᑎᕋᖅᓯᒪᔪᑦ 

ᐱᓕᕆᐊᖏᑦ ᐊᓄᓪᓚᔅᓰᕕᒻᒥ ᓄᓇᕗᒻᒥ ᓴᖅᑭᔮᖅᑎᑦᑏᓐᓇᕐᓗᑎᑦ ᐊᑦᑕᓇᖅᑕᐃᓕᒪᓂᕐᒥᑦ ᓄᓇᖃᑦᑎᐊᕐᓂᒥᓪᓗ 
ᑎᒍᓯᕙᓪᓕᐊᓗᑎᑦ ᑲᒪᑦᑎᐊᕈᓐᓇᖅᑐᒥᑦ ᓇᒻᒥᓂᕐᓗ ᐱᔪᓐᓇᖅᑐᓂᑦ ᓄᓇᕗᒻᒥ ᐊᑲᐅᓐᖏᓕᐅᕈᑎᖃᖅᑐᓂᑦ ᐱᖁᔭᕐᓂᑦ 
ᐊᐅᓚᓪᓗᒋᓪᓗ ᐅᓗᕆᐊᓇᖅᑐᒦᑦᑐᓂᑦ ᓄᖅᑲᖓᑎᒐᓱᐊᒃᑲᓂᕐᓗᒋᓪᓗ. 

ᑎᒍᔭᐅᓯᒪᔪᑦ 
ᐊᑖᓂ ᑎᑎᕋᖅᓯᒪᔪᑦ ᐊᒥᓲᓂᖏᑦ ᐃᓯᖅᑐᑦ ᐊᓄᓪᓚᔅᓰᕕᒻᒧᑦ ᓄᓇᕗᒻᒥ ᓯᓚᑖᓂᓗ, ᐊᓄᓪᓚᔅᓰᕕᒻᒨᖅᑐᑦ ᐊᑕᐅᓯᖅ 
ᐊᓄᓪᓚᔅᓰᕕᒻᒨᖅᑎᓪᓗᒍ, ᑭᓯᐊᓂᓕ, ᐊᔾᔨᑐᐃᓐᓇᖓ ᐊᓯᖏᓐᓄᑦ ᐊᓄᓪᓚᔅᓰᕕᒻᒨᒃᑲᓂᕐᓂᕋᓗᐊᖅᑲᑦ 
ᐊᑕᐅᓯᐊᓐᖏᓪᓗᓂ. 

ᖃᑦᑏᓐᓇᕈᕆᐊᖅᓯᒪᔪᓂᑦ ᑎᑎᕋᖅᓯᒪᔪᖅᑕᖃᖅᑐᖅ ᐊᕕᑦᑐᖅᓯᒪᔪᓄᑦ ᓅᑕᐅᔪᓄᑦ ᐊᓯᖏᓐᓄ 2015-16 ᑎᑭᑦᑐᒍ 
2016-17. 2015-16−ᒥ ᑕᒫᓂ 154−ᓂᑦ ᐊᓯᖏᓐᓅᖅᑕᐅᔪᖃᓚᐅᖅᓯᒪᔪᖅ ᐊᒻᒪᓗ 2016-17−ᒥ ᑕᒫᓂ 
106−ᖑᓪᓗᑎᑦ – ᖃᑦᑏᓐᓇᕈᕆᐊᖅᑐᖅ 31%−ᒥᑦ. ᐊᐅᓪᓛᓚᐅᖅᑐᑦ ᐊᒥᓲᓂᖅᐹᖑᓪᓗᑎᑦ ᑕᐃᔅᓱᒪᓂ 
ᐅᖁᓐᓂᓚᐅᖅᓯᒪᒻᒪᑦ ᓴᓇᔭᐅᒋᐊᕆᐊᖃᓚᐅᖅᓯᒪᒻᒪᑦ BCC ᐅᐱᕐᖓᓵᒃᑯᑦ 2015−ᒥ. 

 

ᑎᒍᔭᐅᓯᒪᔪᑦ (2016-17) 
BCC ᒪᑭᒋᐊᕐᕕᒃ RIHF NWCC 

341 155 157 28 

KIC CRC YO TOTAL 
30 43 27 781 

 

ᐊᓯᖏᓐᓂ ᑎᒍᔭᐅᓯᒪᔪᑦ (2016-17) 
ᓄᓇᑦᑎᐊᖅ ᐊᓐᑎᐅᕆᔪ BC 

55 48 3 

 

ᓄᓇᓕᕋᓛᒦᑦᑐᑦ ᑎᒍᐅᓯᒪᔪᑦ (2016-17) 
20 

 

  



7 
 

ᐅᐊᑦᑎᔭᐅᓂᖏᑦ ᖃᓄᐃᑦᑑᓂᖏᑦ 
ᐃᒻᒥᒃᑰᖅᑐᑦ ᐅᐊᑦᑎᔭᐅᓂᖏᑦ ᖃᓄᐃᑦᑑᓂᖏᓐᓂ ᖃᖓᑐᐃᓐᓇᑦᑎᐊᖅ ᐊᓯᔾᔨᕈᓐᓇᖅᑐᖅ ᐅᕝᕙᓘᓐᓃᑦ ᐅᑕᖅᑭᓕᕐᓗᓂ 
ᖃᓄᐃᓕᔭᐅᓂᐊᕐᓂᖓᓐᓄᑦ. ᑕᐃᒃᑯᓄᖓ, ᐅᑯᐊ ᑎᑎᕋᖅᓯᒪᔪᑦ ᖃᓄᐃᓕᖓᒻᒪᖔᑕ ᓯᕗᓪᓕᖅᐹᖓᓐᓂ ᐅᓪᓗᒥ 
ᑕᖅᑭᒥ ᑕᖅᑭᓕᒫᒨᖓᓐᖏᑦᑐᑦ ᑲᑎᑦᑐᒋᑦ. 

ᑎᒍᔭᐅᓯᒪᔪᑦ ᒪᑭᒋᐊᕐᕕᒻᒥ ᐱᖃᓯᐅᑎᓯᒪᔪᑦ ᕿᑭᖅᑖᓗᒻᒥ ᐅᑕᖅᑭᕕᒻᒥ ᑲᑐᔾᔨᓪᓗᑎᓪᓗ ᐊᑕᖏᖅᑐᓂᑦ 
ᐱᓕᕆᐊᖑᔭᕆᐊᓕᓐᓂ ᐱᔨᑦᑎᕋᐅᑎᓂᑦ. 

ᐅᐊᑦᑎᒋᐊᑐᓗᐊᓐᖏᑦᑐᑦ 

ᑕᐃᒃᑯᐊ ᓇᓗᓇᐃᖅᓯᒪᔪᑦ ᐅᐊᑦᑎᒋᐊᑐᓗᐊᓐᖏᑦᑐᑦ ᐅᓗᕆᐊᓇᖅᑑᒦᓗᐊᓐᖏᑦᑐᑦ ᑎᒍᔭᐅᓯᒪᔪᑦ. ᑖᒃᑯᐊ 
ᐊᓄᓪᓚᔅᓰᕕᒻᒦᓐᓂᖏᓐᓂᑦ ᐃᑲᔪᖅᑕᐅᔾᔪᑎᓂᑦ ᐱᔪᓐᓇᖅᑐᑦ ᐅᕝᕙᓘᓐᓃᑦ ᓄᓇᓕᓐᓃᑦᑐᓂᑦ ᐊᑐᐃᓐᓇᕐᓂᑦ. ᑖᒃᑯᐊ 
ᐊᓄᓪᓚᔅᓰᕕᒻᒦᒍᓐᓇᖅᑐᖅ ᐊᓪᓛᒃ ᐃᓱᓴᖅᓱᓇᖅᑐᒃᑯᕕᒻᒥ. ᐅᐊᑦᑎᔭᐅᒋᐊᑐᓗᐊᓐᖏᑦᑐᑦ ᐱᓪᓚᕆᐊᓗᒻᒥ 
ᐸᓯᔭᔅᓴᕈᖅᑎᑕᐅᓯᒪᓐᖏᑦᑐᑦ ᐊᒻᒪᓘᓐᓃᑦ ᐊᓄᓪᓚᔅᓰᕕᒻᒦᓐᓂᖏᓐᓂ ᐱᑦᑎᐊᓂᓐᖏᑦᑐᑦ. 

ᐊᓄᓪᓚᔅᓰᕕᓕᒫᑦ ᓄᓇᕗᒻᒥ ᐅᐊᑦᑎᔭᐅᕆᐊᑐᓗᐊᓐᖏᑦᑐᓖᓐᓇᐃᑦ. 

ᐊᒥᓲᓂᖏᑦ ᐅᐊᑦᑎᔭᐅᕆᐊᑐᓗᐊᓐᖏᑦᑐᑦ ᑎᒍᔭᐅᓯᒪᔪᑦ 
  BCC RIHF CRC KIC NWCC YO 
ᐊᐃᐳᓗ 40 13 10 7 3 4 
ᒪᐃ 24 14 7 6 2 4 
ᔫᓂ 36 18 7 7 3 3 
ᔪᓚᐃ 35 13 12 5 5 2 
ᐋᒡᒌᔅᓯ 30 13 10 5 3 4 
ᓰᑏᑉᐱᕆ 29 9 11 5 3 2 
ᐊᑦᑐᑉᐱᕆ 36 16 10 6 2 3 
ᓅᕖᑉᐱᕆ 35 16 9 5 3 1 
ᑏᓰᑉᐱᕆ 38 14 9 6 1 2 
ᔮᓐᓄᐊᕆ 30 9 9 4 3 1 
ᕖᕝᕗᐊᕆ 30 7 10 3 2 1 
ᒫᔾᔨ 32 4 11 3 3 2 
ᐊᒥᓲᓂᕆᒐᔪᑦᑕᖏᑦ 32.9 12.2 9.6 5.2 2.8 2.4 

ᐅᐊᑦᑎᒋᐊᖃᕐᓂᖅᓴᐃᑦ 

ᑕᐃᒃᑯᐊ ᐅᐊᑦᑎᒋᐊᖃᕐᓂᔅᓴᓄᑦ ᐊᓄᓪᓚᔅᓰᕕᒻᒥ ᐃᑲᔪᖅᑕᐅᔾᔪᑎᓂᑦ ᐱᔪᓐᓇᖅᑐᑦ, ᑭᓯᐊᓂᓕ ᐃᓱᖃᕐᒥᔪᑦ 
ᓄᓇᓕᓕᓐᓃᑦᑐᓅᒍᓐᓇᖏᑦᑐᑦ, ᖃᓄᐃᑦᑐᐃᓐᓇᐃᑦ ᓄᓇᓕᓐᓃᑦᑐᑦ ᐅᐊᑦᑎᔭᐅᒋᐊᖃᕋᔭᕐᖓᑕ ᑭᓯᐊᓂ. ᑎᒍᔭᐅᓯᒪᔪᑦ 
ᐅᐊᑦᑎᔭᐅᔪᒦᕝᕕᒻᒦᑦᑐᑦ. ᐅᐊᑦᑎᔭᐅᒋᐊᖃᕐᓂᖅᓴᐃᑦ ᐅᓐᓂᖅᓲᑕᐅᖏᓐᓇᕈᓐᓇᓗᐊᓐᖏᑦᑐᓄᑦ ᒪᓕᒐᐃᑦ ᐱᔾᔪᑎᒋᓪᓗᒋᑦ. 
ᐊᔅᓱᑲᓪᓚᒃ ᐸᓯᔭᔅᓴᕈᖅᑎᑕᐅᓯᒪᔪᓐᓅᒐᓗᐊᖅ ᐱᔪᓐᓇᑐᐃᓐᓇᕆᐊᖃᕐᒥᔪᑦ ᐃᑲᔪᖅᑕᐅᔾᔪᑎᔅᓴᓂᑦ. 

ᕿᑭᖅᑖᓗᒻᒥ ᐃᑲᔪᖅᑕᐅᕕᒃ ᑲᖏᖅᖠᓂᕐᒥᓪᓗ ᒪᒥᓴᕐᕕᒃ ᓄᓇᕗᒻᒥ ᐃᓐᓇᕐᓄᑦ ᐊᖑᑎᓄᑦ 
ᐅᐊᑦᑎᔭᐅᒋᐊᖃᕐᓂᖅᓴᐅᓪᓗᑎᒃ. ᓄᓇᕗᒻᒥ ᐊᕐᓇᓄᑦ ᐃᓅᓱᑦᑐᓄᓪᓗ ᐊᓄᓪᓚᔅᓰᕕᒻᒦᑦᑐᑦ ᐅᐊᑦᑎᔭᐅᓂᖏᑦ 
ᓴᓐᖏᓕᕇᒻᒥᔪᑦ. 

ᐊᒥᓲᓂᖏᑦ ᐅᐊᑦᑎᔭᐅᒋᐊᑐᓂᖅᓴᐃᑦ ᑎᒍᔭᐅᓯᒪᔪᑦ 
  BCC RIHF CRC KIC NWCC YO 
ᐊᐃᐳᓗ 30 17 0 0 4 3 
ᒪᐃ 32 24 0 0 4 3 
ᔫᓂ 43 20 0 0 4 3 
ᔪᓚᐃ 31 24 0 0 3 4 
ᐋᒡᒌᔅᓯ 30 25 0 0 3 3 
ᓰᑏᑉᐱᕆ 36 19 0 0 4 2 
ᐊᑦᑐᑉᐱᕆ 32 18 0 0 3 3 
ᓅᕖᑉᐱᕆ 31 24 0 0 3 3 
ᑏᓰᑉᐱᕆ 24 20 0 0 3 2 
ᔮᓐᓄᐊᕆ 24 16 0 0 4 3 
ᕖᕝᕗᐊᕆ 24 19 0 0 2 1 
ᒫᔾᔨ 32 22 0 0 2 1 
ᐊᒥᓲᓂᕆᒐᔪᑦᑕᖏᑦ 30.8 20.7 0.0 0.0 3.3 2.6 

BCC 

RIHF 

CRC 

KIC 

ᐃᓐᓇᐃᑦ ᐊᖑᑏᑦ  

ᐅᐊᑦᑎᒋᐊᖃᖏᓂᖅᓴᒦᑦᑐᑦ? 

ᐅᐊᑦᑏᓐᓇᕆᐊᓖᑦ 

ᑖᒃᑯᐊ ᐊᒥᓲᓂᖏᑦ ᐅᐊᑦᑎᔭᐅᒋᐊᖃᕐᓂᖅᐹᒦᑦᑐᑦ ᐃᓱᖃᖅᑐᑦ ᐃᑲᔪᖅᑕᐅᔾᔪᑎᔅᓴᓂᑦ ᐊᓂᒍᓐᓇᖏᑦᑐᑦ ᐊᓄᓪᓚᔅᓰᕕᒻᒥ 
ᐅᕝᕙᓘᓐᓃᑦ ᓄᓇᓕᓐᓅᕈᓐᓇᖏᑦᑐᑦ ᐱᓕᕆᐊᓄᑦ ᐱᔭᖅᑐᕐᓗᑎᑦ. ᑖᒃᑯᐊ ᑎᒍᔭᓯᒪᕕᒻᒦᑦᑐᑦ. ᐅᐊᑦᑎᔭᐅᒋᐊᖃᕐᓂᖅᐹᑦ 
ᐊᒥᓱᐊᖅᑎᑦᑐᑎᒃ ᐃᖅᑲᖅᑐᖅᑕᐅᓯᒪᔪᑦ, ᑲᑉᐱᐊᓇᖅᑐᓪᓘᓐᓃᑦ ᑭᒃᑯᑐᐃᓐᓇᕐᓄᑦ ᐊᓂᓵᕋᓱᒃᑲᔭᖅᑐᓄᓪᓘᓐᓃᑦ. 

ᕿᑭᖅᑖᓗᒻᒥ ᐃᑲᔪᖅᑕᐅᕕᒃ ᑖᓐᓇᑐᐊᖅ ᐃᓐᓇᕐᓄᑦ ᐊᖑᑎᓄᑦ ᐅᐊᑦᑎᔭᐅᒋᐊᖃᕐᓂᖅᐹᖑᓪᓗᑎᑦ. ᓄᓇᕗᒻᒥ ᐊᕐᓇᓄᑦ 
ᐃᓅᓱᑦᑐᓄᓪᓗ ᐊᓄᓪᓚᔅᓰᕕᒻᒦᑦᑐᑦ ᐅᐊᑦᑎᔭᐅᓂᖏᑦ ᓴᓐᖏᓕᕇᒻᒥᔪᑦ. 

ᐊᒥᓲᓂᖏᑦ ᐅᐊᑦᑎᔭᐅᒋᐊᖃᕐᓂᖅᐹᒦᑦᑐᑦ ᑎᒍᔭᐅᓯᒪᔪᑦ 
  BCC RIHF CRC KIC NWCC YO 
ᐊᐃᐳᓗ 18 0 0 0 0 1 
ᒪᐃ 27 1 0 0 0 1 
ᔫᓂ 20 1 0 0 0 1 
ᔪᓚᐃ 21 1 0 0 0 1 
ᐋᒡᒌᔅᓯ 20 0 0 0 0 1 
ᓰᑏᑉᐱᕆ 20 0 0 0 0 1 
ᐊᑦᑐᑉᐱᕆ 21 1 0 0 0 1 
ᓅᕖᑉᐱᕆ 16 0 0 0 0 1 
ᑏᓰᑉᐱᕆ 14 0 0 0 0 1 
ᔮᓐᓄᐊᕆ 22 0 0 0 0 1 
ᕖᕝᕗᐊᕆ 15 0 0 0 1 1 
ᒫᔾᔨ 15 0 0 0 2 1 
ᐊᒥᓲᓂᕆᒐᔪᑦᑕᖏᑦ 19.1 0.3 0.0 0.0 0.3 1.0 
 

BCC 

RIHF 

ᐃᓐᓇᐃᑦ ᐊᖑᑏᑦ  
ᐅᐊᑦᑎᔭᐅᖏᓐᓈᓗᖏᑦᑐᒦᑦᑐᑦ? 

BCC 

RIHF 

ᐃᓐᓇᐃᑦ ᐊᖑᑏᑦ  
ᐅᐊᑦᑎᔭᐅᖏᓐᓇᕆᐊᓕᒻᒦᑦᑐᑦ? 

ᐱᕋᔭᓕᖅᑭᖃᑦᑕᖅᑐᑦ ᑎᒍᔭᐅᓯᒪᑦ 
ᐱᕋᔭᓕᖅᑭᑦᑐᑦ ᓇᓗᓇᐃᖅᑕᐅᔪᓐᓇᖅᑐᖅ ᐱᕋᔭᓕᖅᑭᖃᑦᑕᖅᑐᑦ. ᒫᓐᓇ, ᓄᓇᕗᒻᒥ ᐊᓄᓪᓚᔅᓰᕖᑦ ᑕᐃᒪᐃᑦᑐᓂᑦ 
ᐆᑦᑐᕈᓐᓇᖃᑦᑕᖅᓯᒪᓐᖏᒻᒪᑕ ᖃᑦᑎᓪᓚᕆᐅᒻᒪᖔᑕ. ᖃᐅᔨᓴᖅᑕᐅᔪᓇᖅᑐᖅ ᐊᔾᔨᒌᓐᖏᑦᑐᒃᑯᑦ ᐱᔾᔪᑎᖃᕐᓗᑎᑦ. 
ᐊᑲᐅᓯᕐᒥᑦ ᐆᑦᑑᑎᓪᓚᕆᒻᒥᑦ ᐱᑕᖃᓐᖏᒻᒪᑦ ᓱᒻᒪᑦ ᐱᕋᔭᓕᖅᑭᖃᑦᑕᕐᒪᖔᑕ. 

ᐊᓄᓪᓚᔅᓰᕕᒻᒥ ᐊᐅᓚᑦᑎᔨᖏᑦ ᐋᖅᑭᔅᓱᐃᓇᓱᐊᖅᑐᖅ ᖃᓄᖅ ᐆᑦᑐᕋᔅᓴᐅᒻᒪᖔᑕ ᓄᓇᕗᒻᒥ ᐊᓄᓪᓚᔅᓯᕕᖏᓐᓂ. 
ᐊᖏᔪᖅᑳᑦ ᑲᑎᒪᖃᑦᑕᖅᓯᒪᔪᑦ 2017-18−ᒥ ᖃᐅᔨᒐᓱᐊᖅᑐᑎᑦ ᖃᓄᖅ ᓇᓗᓇᕈᓐᓃᕋᔭᕐᒪᖓᑕ ᖃᐅᔨᓴᖅᑕᐅᓗᑎᑦ 
ᐃᖅᑲᖅᑐᐃᕕᓕᕆᓂᕐᒥ ᐃᓗᐊᓂ. 

ᓄᓇᕗᒻᒥ ᐊᓄᓪᓚᔅᓰᕕᑦ ᖃᕋᓴᐅᔭᒃᑯᑦ ᐋᖅᑮᓯᒪᓐᖏᒻᒪᑕ ᓇᕿᑦᑕᖅᑕᐅᖃᑦᑕᕋᔭᖅᑐᓂᑦ ᐱᕋᔭᓕᖅᑭᑦᑐᒥᓂᕐᓂᑦ. 
ᑭᓯᐊᓕ, ᑭᓪᓕᓯᓂᐊᕈᑎᓂᑦ ᐱᑕᖃᕆᐊᖃᕋᔭᖅᑐᖅ ᓈᓴᐅᑎᓪᓚᕆᖏᓐᓂ ᐱᔭᕆᐊᖃᖅᑲᑕ ᑕᒪᑐᒥᖓ ᑐᑭᖏᓐᓂ 
ᐅᖃᐅᓯᐅᔪᓂᑦ ᑐᑭᓯᑦᑎᐊᕈᒪᓂᐊᕈᑎᑦ. 

ᐃᑲᔪᖅᑕᐅᔾᔪᑏᑦ 
ᑕᓪᓕᒪᐅᒻᒪᑕ ᒪᒥᓴᕐᕕᐅᔪᓐᓇᖅᑐᑦ ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥ ᐊᓐᓄᓪᓚᔅᓰᕕᖏᓐᓂ. ᐃᖅᑲᖅᑐᐃᕕᓕᕆᔨᒃᑯᑦ 
ᖃᓄᑎᒋ ᐊᑐᖅᑎᒋᒻᒪᖔᑕ ᖃᐅᔨᔾᔪᑎᔅᓴᖃᓐᖏᒻᒪᑕ ᐃᑲᔪᖅᑕᐅᔾᔪᑎᓂᑦ. ᓄᓇᕗᑦ ᐊᓄᓪᓚᔅᓰᕖᑦ ᑐᓴᖃᑦᑕᖏᒻᒪᑕ 
ᑎᒍᔭᐅᒌᖅᓯᒪᔪᓂᑦ ᐃᓕᓐᓂᐊᖅᑐᒥᓂᕐᓂᓪᓗ ᐃᖅᑲᓇᐃᔭᖅᑎᓂᑦ ᑐᑭᓯᓇᓱᐊᕐᓗᓂ ᐱᐅᔪᒥᑦ ᐱᐅᓐᖏᑦᑐᒥᓪᓘᓐᓃᑦ 
ᐊᑦᑐᐃᓂᖃᕐᓂᒪᖔᑕ. 

ᑕᕝᕙ ᐊᕕᑦᑐᖅᓯᒪᔪᑦ: 

ᑎᒍᔭᐅᓯᒪᔪᒃ – ᐃᑲᔫᑏᑦ ᑲᒪᔪᑦ ᖃᓄᐃᑦᑐᒥᑦ ᐱᕋᔭᓐᓂᕐᒪᖔᖅ ᐊᑦᑐᐊᓪᓗᓂ. ᑎᒍᔭᐅᓯᒪᔪᑦ ᐱᖃᑕᐅᔪᑦ 
ᐃᓕᓐᓂᐊᕈᑎᓂᑦ ᐃᓕᑉᐸᑦᑐᑦ ᐱᓕᒻᒪᐸᑦᑐᑎᓪᓗ ᐸᕐᓇᐅᑎᓕᐅᕈᓐᓇᖅᓯᓪᓗᑎᓪᓗ ᐱᕋᔭᓕᖅᑭᖃᑦᑕᓂᐊᖏᒻᒪᑕ 
ᓯᕗᓂᑦᑎᓐᓂ. ᑕᒪᒃᑯᐊ ᐱᓕᒻᒪᔅᓯᒪᔭᖏᑦ ᐸᕐᓇᐅᑎᖏᓪᓗ ᐃᑲᔪᕐᓂᖃᕋᔭᖅᑐᖅ ᓄᓇᓗᓐᓂᑦ 
ᐱᓕᕆᓇᓱᐊᖃᑕᐅᑦᑎᐊᕐᓂᖅᓴᐅᖔᕐᓗᓂ ᐊᓂᑎᑕᐅᒐᐃᒻᒪᑕ.  

ᐱᖅᑯᓯᓕᕆᓂᖅ – ᐃᑲᔫᑏᑦ ᐃᑲᔪᕐᓂᖃᖅᑐᑦ ᖃᐅᔨᒪᓂᖏᓐᓂ, ᑲᑐᔾᔨᒍᓐᓇᕐᓂᖏᓐᓂ, ᑐᑭᓯᐅᒪᓂᖏᓐᓂ 
ᐱᕙᓪᓕᐊᒍᓐᓇᕐᓂᖏᓐᓂᓪᓗ ᐃᓄᐃᑦ ᐱᖅᑯᓯᖏᓐᓂ ᐱᓕᒻᒪᓴᕐᓗᑎᑦ. ᑕᒪᒃᑯᐊ ᐃᓄᓐᓂᑦ ᐅᑉᐱᕆᔭᐅᔪᑦ ᑎᒍᒥᐊᖅᑕᐅᔭᕇᖅᑐᑦ 
ᑎᒍᔭᐅᓯᒪᔪᓄᑦ ᖃᐅᔨᒪᑎᑕᐅᒃᑲᓂᖅᑐᑎᓪᓗ ᐃᓕᓐᓂᐊᕐᓂᖏᓐᓂ ᐃᖅᑲᐃᑎᑕᐅᒋᐊᖅᑐᑎᑦ ᑕᒪᒃᑯᓂᖓ. 

ᐃᓅᓯᓕᕆᓂᖅ – ᐃᑲᔫᑎ ᑎᒍᔭᐅᓯᒪᔪᑦ ᐱᓕᒻᒪᑲᓐᓂᖁᓪᓗᒋᑦ, ᖃᐅᔨᒃᑲᓂᕐᓗᑎᑦ ᐊᑐᕐᓂᖅᓴᐅᓕᕐᓗᑎᓪᓗ ᐃᒻᒥᓂᒃ 
ᐃᓱᒪᒋᔭᖏᓐᓂ ᐃᓅᓯᓕᕆᓂᒃᑯᓪᓗ ᐱᕈᖅᐸᓪᓕᐊᓗᑎᑦ. ᐊᔾᔨᒌᓐᖏᒍᓐᓇᖅᑐᑦ ᑕᒪᒃᑯᐊ. ᐃᓛᓐᓂᒃᑯᑦ 
ᑐᑭᓯᒋᐊᕈᑎᐅᕙᑦᑐᑦ ᐋᖅᑭᔅᓯᒪᓪᓗᓪᓗ ᑕᒪᒃᑯᐊ. ᐃᓛᓐᓂᒃᑯᑦ ᐋᖅᑭᔅᓯᒪᑦᑎᐊᓐᖏᓂᖅᓴᐅᑐᐃᓐᓇᕆᐊᓖᑦ ᐊᒻᒪᓗ 
ᐱᓐᖑᐊᖅᑎᑕᐅᓂᖅᓴᐅᓗᑎᑦ ᐊᒻᒪᓗ ᐱᓐᓇᔭᓐᓂᖅᓴᐅᓪᓗᑎᑦ. 

ᐃᖅᑲᓇᐃᔭᕐᓂᖅ – ᐃᑲᔫᑏᑦ ᐃᑲᔪᕐᓂᖃᖅᑐᖅ ᐸᕐᓇᒍᓐᓇᕐᓂᖓᓐᓂ ᐃᖅᑲᓇᐃᔮᖅᑖᕋᓱᐊᕐᓂᖓᓐᓂ ᐊᓂᑎᑕᐅᑉᐸᑦ. 

ᐃᓕᓐᓂᐊᕐᓂᖅ – ᐃᑲᔫᑏᑦ ᐊᓄᓪᓚᔅᓰᕕᒻᒦᑦᑐᖅ ᐅᖃᓕᒫᕆᐅᖅᓴᑎᑕᐅᒃᑲᓂᕐᓗᓂ, ᐃᓕᓐᓂᐊᕐᓗᓂ ᐃᓕᓴᕕᒻᒥᑎᑐᑦ 
ᐃᒻᒥᓂᓪᓗ ᐃᓕᓐᓂᐊᑲᓐᓂᕐᓗᓂ ᐱᓕᒻᒪᓴᕐᓗᓂ. 

ᐃᑲᔫᑏᑦ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ ᒪᑭᒋᐊᕐᕕᒥᓪᓗ 
ᖃᓄᐃᑦᑑᓂᖓ ᐃᓕᓐᓂᐊᕈᑎ 
ᑎᒍᔭᐅᓯᒪᕕᒃ ᓂᓐᖓᖅᑕᐃᓕᒪᓇᓱᐊᕐᓂᖅ 
  ᖁᓱᓂᕐᒧᑦ ᐃᓚᐃᖅᓯᒪᓂᕐᒧᑦ ᐃᑲᔫᑏᑦ 
  ᐋᖏᔮᕐᓇᖅᑐᓗᐊᖅᐸᑦᑐᓄᑦ ᐃᑲᔫᑏ 
ᐱᖅᑯᓯᖏᑎᒍᑦ ᐃᓐᓇᕐᓂᑦ ᐅᖃᖃᑎᖃᕐᓂᖅ 
  ᐃᓄᐃᑦ ᐱᖅᑯᓯᖏᓐᓂ ᐱᓕᒻᒪᔅᓴᓂᖅ 
  ᓴᓇᓐᖑᐊᕐᓂᖅ 
ᐃᓄᓕᕆᓂᖅ ᓂᔾᔭᐅᓯᔭᕐᓂᖅ 
  ᓴᓇᒋᐅᖅᓴᓂᖅ 
  ᐃᓅᓇᓱᐊᕐᓂᖅ 

ᐃᓄᓐᖑᐃᓂᖅ ᕿᑐᕐᖓᒥᓂᒃ 
ᐃᖅᑲᓇᐃᔭᕐᓂᒃᑯᑦ ᕼᐊᒻᒪᓚᒃᑯᓐᓂ ᐃᖅᑲᓇᐃᓴᕐᓂᖅ 
ᐃᓕᓐᓂᐊᓂᒃᑯᑦ ᐃᓕᓐᓂᐊᖅᑐᓕᕆᓂᖅ 

ᐃᑲᔫᑏᑦ ᑲᖏᖅᖠᓂᕐᒥᑦ ᒪᒥᓴᕐᕕᖓᓐᓂ 

ᖃᓄᐃᑦᑑᓂᖓ ᐃᓕᓐᓂᐊᕈᑎ 
ᑎᒍᔭᐅᓯᒪᕕᒃ RU ᐊᔪᓕᕆᑕᐅᓯᒪᔪᑦ  
 ᐊᔪᓕᖅᓯᒪᔪᓄᑦ ᐃᑲᔪᖅᑐᖅᑕᐅᓃᑦ 
 ᐊᐃᑉᐸᖃᑦᑎᐊᕐᓂᖅ ᓂᓐᖓᑦᑕᐃᓕᒪᓂᕐᓗ 
 ᐃᓱᒪᓕᕆᔨᓂᑦ ᐅᖃᖃᑎᖃᕐᓂᖅ 
 ᐊᖑᑏᑦ ᑲᑐᔾᔨᖃᑎᒌᖏᑦ 
ᐱᖅᑯᓯᖏᑎᒍᑦ ᓴᓇᓐᖑᐊᕐᓂᖅ 
 ᓄᓇᓕᕋᓛᒦᓐᓂᖅ 
 ᐃᓐᓇᕐᓂᑦ ᐅᖃᖃᑎᖃᖃᑦᑕᕐᓂᖅ 
 ᒥᖅᓱᖃᑦᑕᕐᓂᖅ  
 ᐸᓇᓕᐅᕐᓂᖅ  
 ᐃᓪᓗᕕᒐᓕᐅᕐᓂᖅ 
 ᐃᓪᓗᕋᓛᓕᐅᕐᓂᖅ 
ᐃᓄᓕᕆᓂᖅ ᕿᔪᓕᕆᓂᖅ  
 ᒥᕐᖑᐃᓯᕐᕕᓕᕆᓂᖅ  
 ᑐᔅᓯᐅᑎᓕᕆᓂᖅ 
ᐃᖅᑲᓇᐃᔭᕐᓂᒃᑯᑦ ᐅᖁᒪᐃᑦᑐᓕᕆᓂᖅ (HEO) ᐳᓪᓚᒨᖅᑐᓂᓪᓗ 
 ᐊᖁᒋᐅᖅᓴᕐᓂᖅ  
 ᐃᖅᑲᓇᐃᔭᓕᒻᒪᔅᓴᓂᖅ ᐃᓕᓐᓂᐊᓯᓐᓈᖅ  
 ᐋᓐᓂᖅᑐᓂᑦ ᐃᑲᔪᕈᓐᓇᕐᓂᖅ 
 WHMIS 
ᐃᓕᓐᓂᐊᓂᒃᑯᑦ PASS ᐃᓕᓐᓂᐊᕈᑎ 
 Aztec ᐃᓕᓐᓂᐊᕈᑎ 

 

ᐃᑲᔫᑏᑦ ᐊᕐᓇᓄᑦ ᑎᒍᔭᐅᒪᕕᒻᒥ 
ᖃᓄᐃᑦᑑᓂᖓ ᐃᓕᓐᓂᐊᕈᑎ 
ᑎᒍᔭᐅᓯᒪᕕᒃ ᐃᒥᐊᓗᑦᑕᐃᓕᒪᓇᓱᓐᓂᕐᒧᑦ ᑲᑎᒪᓂᖏᖅ 
 ᐃᓱᒪᓕᕆᔨᓂᑦ ᐅᖃᖃᑎᖃᕐᓂᖅ 
ᐱᖅᑯᓯᖏᑎᒍᑦ ᐃᓐᓇᕐᓂᑦ ᐅᖃᖃᑎᖃᖃᑦᑕᕐᓂᖅ 
 ᐃᓄᐃᑦ ᐱᖅᑯᓯᖏᓐᓂ ᐱᓕᒻᒪᓴᕐᓂᖅ 
 ᒥᖅᓱᕆᐅᖅᓴᓂᖅ 
 ᐃᓐᓇᕐᓂᑦ ᐳᓛᕐᓂᖅ (ᐃᖃᓗᐃᑦ ᐃᓐᓇᕐᓄᑦ 

ᐊᖏᕐᕋᖏᓐᓂ) 
 ᓄᓇᓕᕋᓛᒻᒦᓐᓂᖅ 
 ᐊᓈᓇᐅᑉ ᓂᐱᖓ 
ᐃᓄᓕᕆᓂᖅ ᑎᒥᐅᑉ ᖃᓄᐃᓐᓂᖓᓐᓂ ᐅᖃᖃᑎᖃᕐᓂᖅ 
 ᐅᖃᓕᒫᒐᓕᐊᕐᓂᖅ (ᐃᖃᓗᐃᑦ ᐅᖃᓕᒫᒐᖃᕐᕕᖓᓐᓄ) 
 ᓴᓇᓐᖑᐊᕐᓂᖅ 
 ᐃᓅᓇᓱᐊᕐᓂᖅ 



14 
 

ᐃᖅᑲᓇᐃᔭᕐᓂᒃᑯᑦ ᐋᓐᓂᐊᖅᑕᐃᓕᒪᓂᖅ ᐊᑦᑕᓇᖅᑕᐃᓕᒪᓂᕐᓗ 
 ᓂᕿᓕᕆᑦᑎᐊᕈᓐᓇᕐᓂᖅ 
 ᐃᖅᑲᓇᐃᔭᕐᓂᖅ 
ᐃᓕᓐᓂᐊᓂᒃᑯᑦ ᖁᕙᕆᐊᕆᓂᖅ ᐃᓕᓐᓂᐊᖅᓯᒪᔭᒥᓂᒃ 

ᐱᔭᕇᖅᓯᒪᓐᖏᑕᖓᓐᓂ (Pre-GED) 
 

ᐃᑲᔫᑏᑦ ᖁᓪᓗᖅᑑᖅ ᐃᓪᓗᕗᒻᒥ 

ᖃᓄᐃᑦᑑᓂᖓ ᐃᓕᓐᓂᐊᕈᑎ 
ᑎᒍᔭᐅᓯᒪᕕᒃ ᐃᓄᐃᑦ ᒪᒥᓴᕐᓂᖏᑦ ᐃᓕᓐᓂᐊᖃᑎᒌᓐᓂᖏᓪᓗ 

(NUHALT) 
ᐱᖅᑯᓯᖏᑎᒍᑦ ᓄᓇᓕᕋᓛᒻᒦᓐᓂᖅ 
 ᓴᓇᓐᖑᐊᕐᓂᖅ 
 ᐃᓐᓇᕐᓂᑦ ᐅᖃᖃᑎᖃᖃᑦᑕᕐᓂᖅ 
 ᐱᖅᑯᓯᕐᒥᓂᑦ ᐱᓕᒻᒪᔅᓴᓂᖅ 
 ᒥᖅᓱᕆᐅᖅᓴᓂᖅ 
 ᓂᕿᑐᐃᓐᓇᕐᓂᑦ ᓂᕿᓕᐅᕆᐅᖅᓴᓂᖅ 
 ᓴᓇᓂᖅ ᓴᓇᒋᐊᕐᓂᖅ ᐊᓯᕙᕈᑎᓂᑦ 
ᐃᓄᓕᕆᓂᖅ ᑎᒥᐅᑉ ᖃᓄᐃᓐᓂᖓᓂ ᐅᖃᖃᑎᓕᒃ 
ᐃᖅᑲᓇᐃᔭᕐᓂᒃᑯᑦ ᐃᖅᑲᓇᐃᔭᕐᓂᖅ 

 

ᐃᑲᔫᑏᑦ ᐅᑕᖅᑭᕕᒻᒥ 

ᖃᓄᐃᑦᑑᓂᖓ ᐃᓕᓐᓂᐊᕈᑎ 
ᑎᒍᔭᐅᓯᒪᕕᒃ ᐃᓱᒪᓕᕆᔨᓂᑦ ᐅᖃᖃᑎᖃᕐᓂᖅ 
 ᐃᒥᐊᓗᑦᑕᐃᓕᒪᓇᓱᓐᓂᕐᒧᑦ ᑲᑎᒪᓂᖏᖅ 
 ᓄᓇᓕᓐᓂ ᓴᓇᒋᐊᓕᓐᓂ ᓴᓇᖃᑦᑕᕐᓂᖅ 
ᐱᖅᑯᓯᖏᑎᒍᑦ ᐃᓐᓇᕐᓂᑦ ᐅᖃᖃᑎᖃᖃᑦᑕᕐᓂᖅ 
 ᓴᓇᓐᖑᐊᓂᖅ 
 ᐃᓄᐃᑦ ᐃᖅᑯᓯᖏᓐᓂ ᐱᓕᒻᒪᔅᓴᓂᖅ 
ᐃᓄᓕᕆᓂᖅᑎᒍᑦ "ᖃᐅᔨᒪᓐᓂᖅᑭᑦ?" ᑲᑎᒪᓂᖅ 
 ᐃᓅᓇᓱᐊᕐᓂᖅ 
 ᐃᖅᑲᓇᐃᔭᕐᓂᖅ 

 

ᐃᑲᔫᑏᑦ ᐃᓅᓱᑦᑐᓄᑦ ᐱᕋᔭᑉᐸᑦᑐᓄᑦ 

ᖃᓄᐃᑦᑑᓂᖓ ᐃᓕᓐᓂᐊᕈᑎ 
ᑎᒍᔭᐅᓯᒪᕕᒃ ᐃᓄᐃᑦ ᒪᒥᓴᕐᓂᖏᑦ ᐃᓕᓐᓂᐊᖃᑎᒌᓐᓂᖏᓪᓗ (NUHALT) 
 ᐃᓱᒪᖓ ᐊᓯᔾᔨᖅᑕᓗᐊᖅᑕᐃᓕᒪᓂᕐᒧᑦ ᐃᓕᓐᓂᐊᕐᓂᖅ 
 ᓂᖓᖅᑕᐃᓕᒪᓇᓱᐊᖃᑦᑕᕐᓂᖅ 
 ᐃᓱᒪᑐᑦᑎᐊᕋᓱᐊᕐᓂᕐᒧᑦ ᐃᓕᓐᓂᐊᕐᓂᖅ 
 ᐊᑲᐅᓐᖏᓕᐅᕈᑎᖃᕋᓱᑦᑕᐃᓕᒪᒐᓱᐊᕐᓂᖅ 
 ᓂᓐᖓᑦᑐᐃᓕᒪᒐᓱᖃᑦᑕᕐᓂᖅ 

 ᖃᓄᖅ ᓂᓐᖓᐅᒪᓪᓗᓂ ᐱᓯᒪᑲᓐᓂᕈᓐᓇᕐᒪᖔᑕ 
 ᐃᓱᒪᔮᕐᓗᓂ ᖃᓄᖅ ᐃᑲᔪᕋᓱᐊᕈᓐᓇᖅᑲ ᓇᒻᒥᓂᖅ 
 ᖁᐊᖅᓵᕐᓇᖅᑐᒃᑯᑦ ᐊᑦᑐᖅᑕᐅᓯᒪᔪᑦ 
 ᓂᖓᖅᑕᐅᖃᑦᑕᖅᑐᑦ ᐃᓐᓇᐅᖃᑎᒥᓄᑦ 
 ᐊᐃᑉᐸᖃᕋᓱᐊᑦᑎᐊᕐᓂᖅ 
ᐱᖅᑯᓯᖏᑎᒍᑦ ᓄᓇᓕᕋᓛᒻᒦᓐᓂᖅ 
 ᐃᓄᐃᑦ ᐱᖅᑯᓯᖏᓐᓂ ᐱᓕᒻᒪᔅᓴᓂᖅ 
 ᐃᓐᓇᐃᑦ ᐃᓕᓐᓂᐊᕐᓂᖅ 
ᐃᓄᓕᕆᓂᖅᑎᒍᑦ ᓴᓇᓐᖑᐊᕐᓂᖅ 
 ᐃᓅᓇᓱᐊᕐᓂᖅ 
 ᐃᓐᓇᕈᔅᓴᓂᖅ ᐃᓅᓱᑦᑑᓪᓗᓂ (PAYA) 
ᐃᖅᑲᓇᐃᔭᕐᓂᒃᑯᑦ ᕿᔪᓕᕆᓂᖅ 
ᐃᓕᓐᓂᐊᓂᒃᑯᑦ ᐃᓕᓐᓂᐊᕕᔾᔪᐊᒥᑦ ᐃᓕᓐᓂᐊᕈᑎᓂᑦ ᐃᓕᓐᓂᐊᕐᓂᖅ 

ᐃᓄᐃᑦ ᐅᑉᐱᕆᔭᖏᑦ ᐊᓄᓪᓚᔅᓰᕕᒻᒥ 
ᐃᓚᓕᐅᑎᓪᓗᒋᑦ ᐃᓄᐃᑦ ᐅᑉᐱᕆᔭᖏᑦ ᐊᓄᓪᓚᔅᓰᕕᒻᒥ ᓯᕗᓪᓕᖅᐸᐅᔭᐅᒍᒪᕗᖅ ᑖᒃᓄᖓ. ᐊᓄᓪᓚᔅᓰᕕᒻᒥ 
ᑖᒃᑯᓇᓐᖓᑦ ᐃᓚᓕᐅᔾᔨᓗᓂ ᐱᖁᔭᖏᓐᓄᑦ ᐃᖅᑲᓇᐃᔭᖅᑎᓄᑦ ᐊᒻᒪᓗ ᒪᓕᔅᓴᐃᓐᓇᕆᐊᖃᓕᕐᓗᑎᑦ 
ᐃᖅᑯᓯᓕᕆᓂᐅᔪᑦ ᐃᓕᑦᑎᐊᕐᓗᑎᑦ ᐃᓕᓐᓂᐊᕈᑎᓄᑦ ᐊᑐᐊᒐᐅᓕᕐᓗᑎᓪᓗ ᑎᒍᔭᐅᓯᒪᔪᓄᑦ. 

ᑖᒃᑯᐊ ᐊᕕᑦᑐᖅᓯᒪᔪᑦ ᐱᖓᓲᓕᖅᑲᖓᓪᓗᑎᑦ ᐅᖃᐅᓯᖃᖅᑐᑦ ᐊᔾᔨᒌᓐᖏᑦᑐᓂᑦ ᐃᓕᓐᓂᐊᕈᑎᓂᑦ ᐃᖅᑲᓇᐃᔭᖅᑎᓄᑦ, 
ᐱᖅᑯᓯᓕᕆᓂᕐᒥᑦ ᑎᒍᔭᐅᓯᒪᔪᓄᑦ, ᐊᒻᒪᓗ ᐱᖁᔭᕐᓂᑦ ᐊᑐᖃᑦᑕᕐᓂᖏᓐᓂᓪᓗ. 

ᐃᓕᓐᓂᐊᕈᑏᑦ ᐃᖅᑲᓇᐃᔭᖅᑎᓄᑦ 

ᐃᓕᓐᓂᐊᑎᑦᑎᓂᖅ ᐊᑑᑎᖃᓪᓚᕆᒻᒪᑦ ᐊᓚᑦᑎᓂᐊᕐᓗᓂ ᐊᓄᓪᓚᔅᓰᕕᒻᒥ ᓴᖅᑭᔮᖅᑎᑦᑎᑲᓐᓂᕐᓗᓂ 
ᐃᓕᓐᓂᐊᑎᑦᑎᓗᓂᓗ ᐃᓄᐃᑦ ᐅᑉᐱᕆᔭᖏᓐᓂ. ᐊᓄᓪᓚᔅᓰᕕᒻᒥ ᐃᓕᓐᓂᐊᑎᑦᑎᓂᖅ ᑐᓐᖓᕕᒋᔭᐅᕗᖅ 
ᐱᓕᒻᒪᒃᓴᕐᓂᖅ/ᐱᔭᕆᐊᖅᓴᕐᓂᖅ − ᐱᕙᓪᓕᐊᑎᑦᑎᓂᕐᒥᑦ ᑕᑯᓐᓇᓂᒃᑯᑦ, ᐃᓕᓐᓂᐊᑎᑦᑎᓂᒃᑯᑦ ᐊᑕᐅᓯᕐᒥᑦ, 
ᐱᓕᒻᒪᓴᕐᓂᕐᒥᑦ ᐊᔅᓱᕈᓐᓂᑯᓪᓗ.  

ᐃᓕᓐᓂᐊᑎᑦᑎᓂᖅ ᐃᖅᑲᓇᐃᔭᖅᑎᓂᑦ ᐃᑲᔪᖅᑐᐃᔪᖅ ᐊᓄᓪᓚᔅᓰᕖᑦ ᑐᕌᒐᓪᓗᐊᑕᖓᓐᓂ: ᓴᖅᑭᔮᖅᑎᑦᑎᓗᓂ 
ᐊᔭᐅᖅᑐᐃᓗᓂᓗ ᐃᖅᑲᓇᐃᔭᖅᑎᖃᕐᓂᕐᒥᑦ ᐃᓄᓐᓂᑦ ᓄᓇᕗᒻᒥ. 2016-17−ᒥ ᐱᓕᕆᐊᖃᐃᓐᓇᓚᐅᖅᑐᑦ 
ᐃᑲᔪᖅᑐᐃᓪᓗᑎᓪᓗ ᐃᓕᓐᓂᐊᑎᑎᓂᕐᒥᑦ ᐊᔪᕆᖅᓱᐃᔾᔨᓂᕐᒥᓪᓗ ᐃᖅᑲᓇᐃᔭᖅᑎᓂᑦ ᐊᖏᔪᖅᑳᕈᕈᒫᖅᑐᓂᑦ 
ᓯᕗᓂᑦᑎᓐᓂ. ᐃᓕᓐᓂᐊᑎᑦᑎᒍᔪᓚᐅᖅᑐᑦ ᐅᐊᑦᑎᓂ/ᐊᑦᑕᓇᖅᑕᐃᓕᑎᑦᑎᔨᓂᑦ ᐃᖅᑲᓇᐃᔭᖅᑏᑦ ᓇᒻᒥᓂᖅ 
ᐅᑉᐱᕆᑦᑎᐊᕐᓗᑎᑦ ᐱᔪᓐᓇᕐᓗᑎᓪᓗ ᐃᖅᑲᓇᐃᔮᒥᓂᑦ. 

ᐅᑯᐊ ᐊᕕᑦᑐᖅᓯᒪᔪᑦ ᐃᓕᓐᓂᐊᕈᑏᑦ ᐊᑐᐃᓐᓇᐅᑎᑕᐅᔪᑦ ᐊᓄᓪᓚᔅᓰᕖᒻᒥ ᐃᖅᑲᓇᐃᔭᖅᑎᖏᓐᓄᑦ 
(ᐃᖅᑲᓇᐃᔭᐃᓐᓇᖅᑐᓄᑦ, ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᑦ, ᑭᖑᕐᕕᑦᑎᓄᑦ) ᓄᓇᕗᒻᒨᖓᓪᓗᑎᑦ ᐱᖅᑯᓯᓕᕆᓂᕐᒥᑦ 
ᐃᓕᓐᓂᐊᑎᑦᑎᒍᑏᑦ. 

NUHALT: ᓄᓇᕗᒻᒥ ᒪᒥᓴᕐᓂᖅ ᐃᓕᓐᓂᐊᖃᑎᖃᕐᓂᕐᓗ (ᐃᓕᓐᓂᐊᕈᑎᒃ 1 ᐊᒻᒪᓗ 2) 

ᖃᓄᐃᑦᑑᓂᖓ 

ᖁᓕᕇᒃ ᓯᕗᓪᓕᖅᐹᒃ NUHALT ᑐᓴᐅᒪᖃᑦᑕᐅᑎᓕᕆᓂᕐᒨᖓᔪᑦ ᐱᓕᕆᖃᑎᖃᕐᓂᒧᓪᓗ ᑎᒍᔭᐅᓯᒪᔪᓂᑦ. 
ᐃᖅᑲᓇᐃᔭᖅᑏᑦ ᐱᓕᒻᒪᓴᖅᑐᑎᑦ ᐊᐱᖅᓱᕈᓐᓇᓂᕐᒥᑦ, ᐅᖃᖃᑎᖃᕈᓐᓇᓂᕐᒥᑦ, ᐊᐅᓚᑦᑎᒍᓐᓇᓂᕐᒥᑦ 
ᐊᑐᐃᓐᓇᐅᑎᑦᑎᓂᕐᒥᓪᓗ, ᐊᑐᕆᐊᓕᓐᓂᑦ ᐊᖏᔪᖅᑲᖑᓂᕐᒧᑦ. ᐱᖅᑯᓯᕆᓂᕐᒥᑦ ᐊᑐᖅᑐᖅ 
ᐃᓱᒪᑐᒍᓐᓇᖅᑐᓂᑦ (PCT) ᐃᓚᓕᐅᑎᓯᒪᓪᓗᑎᑦ ᐃᓄᐃᑦ ᐅᑉᐱᕆᔭᖏᓐᓂ. ᑕᐃᒫᒃ ᐊᑎᖃᖃᑕᐅᔪᑦ 
ᐃᖅᑲᓴᐃᔭᖅᑏᑦ ᑎᒍᔭᐅᓯᒪᔪᓪᓗ ᓇᓗᓇᐃᖅᓯᑦᑕᐅᑎᒋᔪᓇᕐᓂᐊᕐᖓᑕ ᐊᑦᑐᐊᓂᖃᑦᑎᐊᕐᓗᑎᓪᓗ 
ᐸᕐᓇᐅᑎᓂᑦ ᓴᖅᑭᖅᑕᐅᔪᓂᑦ. ᐃᓕᓐᓂᐊᕈᑎᒃ 1 ᖃᓄᖅ ᐃᓚᖃᑦᑎᐊᑲᓐᓂᕈᓐᓇᕐᒪᖔᑕ 
ᐊᑲᐅᓐᖏᓕᐅᕈᑎᖃᑦᑕᐃᓕᒪᓂᕐᒥᓪᓗ. ᐃᓕᓐᓂᐊᕈᑎᒃ 2 ᓯᕗᓕᖅᐹᖓᓅᖓᔪᖅ ᐊᑐᖅᑕᐅᔪᓐᓇᖅᑐᑎᑦ 
ᖃᓄᖅ ᐅᖃᖃᑎᖃᕈᓐᓇᕐᒪᖔᑕ ᑎᒍᔭᐅᓯᒪᔪᓂᑦ ᐊᑲᐅᓐᖏᓕᐅᕈᑎᖃᖅᑐᑎᑦ ᐊᔪᕈᑎᓕᓐᓂᓪᓘᓐᓃᑦ 
ᐋᖏᔮᕐᓇᖅᑐᓂᑦ, ᐊᒥᐊᓗᒻᒧᓪᓘᓐᓃᑦ ᐃᑦᑕᑦᑕᐅᓯᒪᔪᓂᑦ (FASD), ᑕᑕᒥᓐᓂᑯᓐᓄᓪᓘᓐᓃᑦ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᐃᖅᑲᓇᐃᔭᖅᑏᑦ ᑐᓴᐅᒪᖃᑦᑕᐅᑎᓂᖅᓴᐅᒍᓐᓇᕐᓗᑎᑦ ᐱᓕᕆᓂᐊᖅᑎᓪᓗᒋᑦ ᐊᔪᕆᖅᓱᐃᔨᔪᓐᓇᕐᓗᑎᑦ 
ᐱᓕᒻᒪᓴᕐᓗᑎᓪᓗ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᓂᖅ), ᐃᖅᑲᓇᐃᔭᖅᑏᑦ ᐃᓪᓕᐊᕐᓗᑎᑦ ᐊᑕᐅᑦᑎᒃᑯᑦ 
ᐱᕆᓕᖃᑎᒌᖃᑦᑕᕐᓂᐊᕐᖓᑕ ᐊᑲᐅᓐᖏᓕᐅᕈᑎᑕᖃᖅᑎᑦᑎᑦᑕᐃᓕᒪᓂᕐᒥᑦ ᐊᔅᓱᓐᓇᖅᑐᓂᓪᓗ 
ᐃᖅᑲᓇᐃᔭᕐᕕᓐᓂᑦ (ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ), ᐃᖅᑲᓇᐃᔭᖅᑏᑦ ᐃᓕᓐᓂᐊᕐᓗᑎᑦ 
ᐱᓕᕆᖃᑎᖃᕈᓐᓴᕐᓂᕐᒥᑦ ᑎᒍᔭᐅᓯᒪᔪᓂᑦ (ᐃᓅᖃᑎᒌᑦᓯᐊᕐᓂᖅ), ᐃᖅᑲᓇᐃᔭᖅᑏᑦ ᐃᓕᓐᓂᐊᕐᓗᑎᑦ 
ᐅᓪᓗᓄᑦ ᑎᓴᒪᓄᑦ ᐱᓕᕆᖃᑎᒌᓪᓗᑎᑦ ᐅᓂᒃᑳᖃᑦᑕᕐᓗᑎᓪᓗ (ᑐᓐᖓᓇᕐᓂᖅ). 

ᐱᓕᒻᒪᓴᕐᓂᖅ ᐃᓕᓐᐊᓂᕐᓂᖅ (NUHALT ᐃᓕᓐᓂᐊᕈᑎᒃ 3) 

ᖃᓄᐃᑦᑑᓂᖓ 

ᐱᖓᔪᐊ ᐃᓕᓐᓂᐊᕈᑎᒃ NUHALT ᐊᖅᑭᓱᖅᓯᒪᔪᖅ ᐃᓕᓐᓂᐊᑎᑦᑎᓗᑎᑦ ᐱᓕᒻᒪᓴᕐᓗᒋᑦ 
ᐃᓕᓐᓂᐊᕐᓂᖏᓐᓂ 1-ᒥ ᐊᒻᒪᓗ 2 ᑎᒍᔭᐅᓯᒪᔪᓄᑦ ᑐᕌᖓᓪᓗᓂ. ᐃᖅᑲᓇᐃᔭᖅᑏᑦ 
ᐃᓕᓐᓂᐊᑎᑦᑎᔨᐅᓕᕐᓗᑎᑦ ᑎᒍᔭᓯᒪᔪᓄᑦ ᖃᓄᖅ ᐃᓚᖃᑦᑎᐊᖃᑦᑕᕈᓐᓇᕋᔭᕐᒪᖔᑕ ᐅᖃᖃᑎᒌᓐᓂᒃᑯᑦ 
ᐊᑲᐅᓐᖏᓕᐅᕈᑎᐅᔪᓂᓪᓗ ᐋᖅᑭᔅᓱᐃᓇᓱᓐᓂᕐᒥᑦ. ᓄᑖ ᐃᓕᓐᓂᐊᕈᑎᓂᑦ ᐃᓚᓯᓛᖅᑐᖅ (25−ᐅᒻᒪᑕ 
ᑕᕝᕗᖓ ᑎᑭᑦᑐᒋᑦ 2016-17), ᐊᑐᓂ ᐊᑦᑐᐊᔾᔪᑎᖃᖅᑐᐃᓐᓇᐅᓪᓗᑎᑦ ᑎᓴᒪᐅᔪᖅᑐᓄᑦ ᐃᓄᐃᑦ 
ᐅᑉᐱᕆᔭᖏᓐᓄᑦ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᐃᓕᓴᐃᔩᑦ ᐊᑐᐊᖅᓯᑎᑦᑎᓗᑎᑦ ᑎᒍᔭᐅᓯᒪᔪᓂᑦ ᐱᐅᔪᒃᑯᑦ ᐅᑉᐱᕆᔭᖃᕐᓂᑯᓪᓗ (ᐃᓅᖃᑎᒌᑦᓯᐊᕐᓂᖅ), 
ᐃᖅᑲᓇᐃᔭᖅᑏᑦ ᑎᒍᔭᐅᓯᒪᔪᓪᓗ ᒪᑐᐃᖓᑦᑎᐊᕐᓗᑎᑦ ᐱᖠᕆᖃᑎᒌᒍᓐᓇᕐᓗᑎᑦ ᐃᓄᐃᑦ 
ᐅᑉᐱᕆᔭᖏᓐᓂ ISV ᐊᒻᒪᓗ PEP ᐃᓕᓐᓂᐊᕋᓴᓂᑦ (ᑐᓐᖓᓇᕐᓂᖅ), ᐃᖅᑲᓇᐃᔭᖅᑏᑦ 
ᐃᓕᓐᓂᐊᑎᑦᑎᓗᑎᑦ ᐱᓕᒻᒪᓴᖅᑎᑦᑎᓗᑎᑦ NUHALT−ᒥᑦ ᐃᓕᓐᓂᐊᕈᑎᒥᑦ 1 ᐊᒻᒪᓗ 2 ᑎᒍᔭᐅᓯᒪᔪᓄᑦ 
(ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ), ᐃᖅᑲᓇᐃᔭᖅᑏᑦ ᑎᒍᔭᐅᓯᒪᔪᓪᓗ ᐱᓕᕆᖃᑎᒌᓪᓗᑎᑦ 
ᐱᕙᓪᓕᐊᒍᓐᓇᖁᓪᓗᒋᑦ ᓄᓇᓕᓐᓂᑦ (ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ). 

ᐃᓱᒪᓕᕆᓂᖅ ᐋᓐᓂᖅᑐᓂ ᐃᑲᔪᕐᓂᖅ ᐅᑭᐅᖅᑕᖅᑐᒥᐅᑕᕐᓂᑦ 

ᖃᓄᐃᑦᑑᓂᖓ 

ᐅᓪᓗᓄᑦ ᐱᖓᓱᓄᑦ ᐸᐃᑉᐹᖅᑖᕈᑎᒃ, MHFA ᐅᑭᐅᖅᑕᖅᑐᒥᐅᑕᕐᓄᑦ ᐃᖅᑲᓇᐃᔭᖅᑏᑦ ᐃᑲᔪᕐᓗᒋᑦ 
ᐊᔾᔨᒌᓐᖏᑦᑐᓂᑦ ᐃᓱᒪᒃᑯᑦ ᐊᔅᓱᕉᑎᖃᖅᑐᓂᑦ ᐃᔪᕈᓐᓇᕐᓗᒋᑦ ᐊᑯᓂᒧᓪᓗ ᐊᑐᐃᓐᓇᖅᑕᖃᕐᓗᓂ 
ᑕᐃᒪᐃᑦᑐᒨᖓᔪᓂᑦ. MHFA ᐅᑭᐅᖅᑕᖅᑐᒥᐅᑕᓄᑦ ᐋᖅᑭᓱᖅᑕᐅᓚᐅᖅᓯᒪᔪᖅ ᓄᓇᕗᒻᒥᐅᑕᕐᓄᑦ, 
ᓄᓇᑦᑎᐊᕐᒥᐅᑕᓄᑦ, ᐊᒻᒪᓗ ᔫᑳᒻᒥᐅᑕᓄᑦ ᐃᓕᓐᓂᐊᑎᑦᑎᒍᑕᐅᓂᐊᖅᑐᓂ ᐱᓕᒻᒪᓴᕐᓂᕐᒥᑦ 
ᐅᑭᐅᖅᑕᖅᑐᒥ. ᐊᒻᒪᓗ ᐃᓱᒪᓕᕆᓂᕐᒥᑦ ᐃᑲᔪᕈᓐᓇᓂᕐᒥᑦ ᖃᐅᑕᒫᑦ, ᑖᓐᓇ ᐅᖃᐅᓯᖃᖅᑐᖅ 
ᐊᔅᓱᕉᑎᐅᕙᑦᑐᓂᑦ ᓲᕐᓗ ᐊᔅᓱᕉᑎᖃᑲᐃᓐᓇᖅᑐᓂᑦ, ᐊᑦᑐᖅᑕᐅᓯᒪᐃᓐᓇᖅᑐᓂᑦ, ᖁᐊᖅᓵᓇᖅᑐᒃᑯᑦ 
ᐊᑦᑐᖅᑕᐅᓯᒪᔪᒥᑦ ᐊᓯᐊᓅᖁᔭᐅᓕᖅᑐᓂ ᐃᓱᒪᖅᓱᕐᓇᓂ ᐊᒻᒪᓗ ᐃᓕᓐᓂᐊᕆᐊᖅᑎᑕᐅᓚᐅᖅᓯᒪᔪᒥᓃᑦ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᖃᓄᖅ ᐅᖃᖃᑎᖃᕈᓐᓇᕐᒪᖔᑕ ᐱᓯᒪᓗᒋᓪᓗ ᐃᓱᒪᒃᑯᑦ ᐊᔅᓱᕈᖅᑐᑦ (ᐃᓅᖃᑎᒌᑦᓯᐊᕐᓂᖅ), ᐃᑲᔪᕐᓗᒋᑦ 
ᐃᓱᒪᓕᕆᓂᕐᒥᑦ ᐊᔅᓱᕉᑎᓖᑦ ᑎᒍᔭᐅᓯᒪᔪᑦ ᐱᔨᑦᑎᕋᖅᑕᓪᓗ (ᐱᔨᑦᓯᕐᓂᖅ), ᐃᓕᓐᓂᐊᖅᑎᑕᐅᓪᓗᑎᑦ 
ᖃᓄᖅ ᐊᓯᖏᓐᓂ ᐃᑲᔫᑎᔅᓴᓂᑦ ᐊᑐᒃᑲᓐᓂᕈᓐᓇᕐᒪᖔᑕ ᐊᔾᔨᐅᓐᖏᑦᑐᓂᑦ ᐅᑭᐅᖅᑕᖅᑐᒥ 
ᐊᑐᖅᑕᐅᔭᑦᑐᓂᑦ ᓄᓇᓕᓐᓂᑦ (ᖃᓄᖅᑑᕐᓂᖅ). 

ᐃᓄᐃᑦ ᐱᖅᑯᓯᖏᓐᓂ ᐃᓕᓐᓂᐊᕐᓂᖅ 

ᖃᓄᐃᑦᑑᓂᖓ 

2016-17−ᒥ, ᐊᓄᓪᓚᔅᓰᕕᓕᕆᔨᒃᑯᑦ ᖃᐅᔨᓇᓱᓚᐅᕐᖓᖃ ᖃᓄᖅ ᐊᑐᖅᑕᐅᔪᓐᓇᕐᒪᖔᑕ ᐃᓄᐃᑦ 
ᐅᑉᐱᕆᔭᖏᑦ ᐃᓕᓐᓂᐊᑎᑦᑎᒍᑕᐅᓗᑎᑦ ᓄᑖᓄᑦ ᐃᖅᑲᓇᐃᔭᖅᑎᑖᓄᑦ, ᐊᑎᖃᖃᑕᐅᓐᖏᑦᑐᓂᑦ 
ᐃᖅᑲᓇᐃᔭᖅᑎᓄᑦ, ᐊᒻᒪᓗ ᐊᑎᖃᖃᑕᐅᔪᓄᑦ ᐃᖅᑲᓇᐃᔭᖅᑎᓄᑦ ᐱᖃᑕᐅᔪᒪᔪᓄᑦ. ᐱᖅᑯᓯᓕᕆᓂᕐᒥᑦ 
ᐃᓕᓐᓂᐊᑎᑦᑎᓂᕐᒥᑦ ᐊᑐᕈᓐᓇᖁᓪᓗᑎᒍ ᐅᑉᐱᕆᔭᖃᕐᓗᑎᑦ ᑐᑭᓯᐅᒪᓗᑎᓪᓗ ᐃᓄᐃᑦ ᐃᓕᖅᑯᓯᖏᓐᓂ, 
ᐱᖅᑯᓯᖏᓐᓂ, ᓇᑭᓐᖔᖅᓯᒪᓂᖏᓐᓂ ᐅᖃᐅᓯᐅᓐᓂᓪᓗ.  

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᐃᓕᑦᑎᓪᓗᒋᑦ ᐅᑉᐱᕈᓱᓐᓂᕐᒥᑦ ᑐᑭᓯᐅᒪᓂᕐᒥᓪᓗ ᐃᓄᓐᓂᑦ ᐱᖅᑯᓯᖏᓐᓂᓪᓗ (ᐃᓅᖃᑎᒌᑦᓯᐊᕐᓂᖅ), 
ᐊᑎᖃᖃᑕᐅᓂᖏᑦᑐᑦ ᐃᖅᑲᓇᐃᔭᖅᑏᑦ ᐱᖃᑕᐅᖁᓗᒋᑦ ᐃᓕᓐᓂᐊᖃᑦᑕᕐᓗᑎᓪᓗ ᐊᑎᖃᖃᑕᐅᔪᓂᑦ 
ᐃᖅᑲᓇᐃᔭᖅᑎᓂᑦ (ᑐᓐᖓᓇᕐᓂᖅ), ᐃᓕᓐᓂᐊᕐᓗᑎᑦ ᐃᓄᐃᑦ ᓇᑭᓐᖔᖅᓯᒪᓂᖏᓐᓂ, ᐃᓕᖅᑯᓯᖏᓐᓂ 
ᐅᖃᐅᓯᖏᓐᓂᓪᓗ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ), ᐊᑎᖃᖃᑕᐅᔪᑦ ᐃᖅᑲᓇᐃᔭᖅᑏᑦ 
ᐱᕕᖃᖅᑎᑕᐅᒻᒪᑕ ᐊᔾᔨᐅᓐᖏᑦᑐᓂᑦ ᐱᓕᒪᔅᓴᐅᑎᒋᔪᓐᓇᖅᑕᖏᓐᓂ ᖃᐅᔨᒪᓕᕐᓗᑎᓪᓗ 
ᓯᓚᑖᓃᓐᖔᖅᓯᒪᔪᓂᑦ ᐱᖅᑯᓯᖏᑦᑕ (ᖃᓄᖅᑑᕐᓂᖅ), ᐃᖅᑲᓇᐃᔭᖅᑏᑦ ᐅᑉᐱᕈᓱᓪᓗᑎᑦ 
ᐱᓯᒪᑦᑎᓗᑎᓪᓗ ᐊᕙᑎᑦᑎᓐᓂ ᓄᓇᓕᕆᓂᕐᒥᑦ ᐃᓕᓐᓂᐊᓚᐅᖅᑎᓪᓗᒋᑦ (ᐊᕙᑎᑦᑎᓐᓂ ᑲᒪᑦᓯᐊᕐᓂᖅ). 

ᐊᓯᖏᓐᓂ ᐃᓕᓐᓂᐊᕐᓂᖅ 

ᕿᒥᕐᕆᑎᑕᐅᓂᖏᑦ 
(ᐃᖅᑲᓇᐃᔭᖅᑏᑦ 
ᐊᔪᕆᖅᓱᐃᔾᔭᑦ) 

ᐃᓕᓐᓂᐊᖅᑕᐅᔅᓴᐃᓐᓇᕆᐊᓕᒃ ᐅᓗᓄᑦ ᖁᓕᓄᑦ ᒪᓕᑲᑕᓪᓗᓂ ᐃᖅᑲᓇᐃᔭᖅᑎᒥᑦ 
ᐃᓕᑉᐸᓪᓕᐊᓗᓂ ᐅᐊᑦᑎᒥᑦ ᐊᒻᒪᓗ ᐃᓕᑉᐸᓪᓕᐊᓗᓂ ᐊᓄᓪᓚᔅᓰᕕᐅᑉ ᐃᐊᓗᓂ. (120 ᐃᑲᕐᕋᑦ) 

ᐋᓐᓂᖅᑐᓄᑦ 
ᐃᓕᓐᐊᓂᕐᓂᖅ/CPR 

ᑕᐃᒪᐃᑦᑐᓂᑦ ᐋᓐᓂᖅᑐᓄᑦ ᐃᑲᔪᕐᓂᕐᒥᑦ ᐃᓕᓐᓂᐊᖅᑐᖃᖅᐸᒻᒪᑦ ᐊᒻᒪᓗ CPR−ᒧᑦ 
ᐸᐃᑉᐹᖅᑖᕐᓂᖅ. (15 ᐃᑲᕐᕋᑦ) 

WHMIS ᐃᓕᓐᓂᐊᖅᑕᐅᒐᔪᑦᑐᖅ WHMIS−ᒧᑦ ᐸᐃᑉᐹᖅᑖᕐᓂᖅ. (8 hours) 
COMS 
ᐃᓕᓐᓂᐊᑎᑦᑎᓂᖅ 

ᐃᓕᓐᓂᐊᖅᑎᑕᐅᓗᑎᑦ ᐊᑐᕈᓇᕐᓂᖏᓐᓂ ᐊᓄᓪᓚᔅᓰᕕᒻᒥᑦ ᐱᕋᔭᔅᓯᒪᔪᓂᑦ 
ᑲᒪᒋᔭᕆᐊᖃᖅᑕᖏᓐᓂ (COMS), ᑎᑎᕋᖃᑦᑕᓂᕐᒥᓪᓗ ᐅᓂᒃᑲᓕᐅᕐᓂᒥᓪᓗ. (16 ᐃᑲᕐᕋᑦ) 

JIBC ᐃᓕᓐᓂᐊᕈᑎ 1 
ᐃᖅᑲᖅᑐᐃᕕᓕᕆᓂᖅ ᐳᕆᑎᔅ ᑲᓚᒻᐱᐊᒥ (JIBC) ᐃᓕᓐᓂᐊᑎᑦᑎᓲᖑᒻᒪᑕ 
ᐱᓕᒻᒪᓴᖅᑎᑦᑎᓪᓗᑎᑦ ᐊᓐᓄᓪᓚᔅᓰᕕᓕᕆᓂᕐᒥᑦ, ᒪᓕᕐᓂᑦ ᑎᓕᓯᔾᔨᔪᑎᓂᓪᓗ. (30 ᐃᑲᕐᕋᑦ) 

JIBC ᐃᓕᓐᓂᐊᕈᑎ 2 
JIBC ᑕᐃᒪᐃᑦᑐᒥᑦ ᐃᓕᓐᓂᐊᑎᑦᑎᓲᖑᒻᒥᔪᑦ ᐅᐊᑦᑎᓄᑦ ᖃᐅᔨᓴᕆᐊᖃᕐᓂᖏᓐᓂ, 
ᓈᓴᐅᒋᐊᖃᕐᓂᖏᓐᓂ ᕿᓂᕐᕆᐊᖃᕐᓂᖏᓐᓂᓪᓗ ᐃᓕᓐᓂᐊᖅᑎᑕᐅᓪᓗᑎᑦ. (30 ᐃᑲᕐᕋᑦ) 

JIBC ᐃᓕᓐᓂᐊᕈᑎ 3 
JIBC ᑕᐃᒪᐃᑦᑐᒥᑦ ᐃᓕᓂᐊᑎᑦᑎᓲᖑᒻᒥᔪᑦ ᐃᓕᓐᓂᐊᕈᑎᒥᑦ 2−ᒥᑦ ᑐᐊᕕᕐᓇᖅᑐᓕᕆᓂᕐᒥᑦ, 
ᐅᖃᐅᓯᒃᑯᑦ ᓴᐃᒪᖅᓴᐃᓇᓱᓐᓂᖅ, ᑎᒥᒃᑯᓪᓗ ᖃᓄᖅ ᓄᖅᑲᑎᑦᑎᒍᓐᓇᕐᒪᖔᑕ. (30 ᐃᑲᕐᕋᑦ) 

ᐊᑦᑐᖅᑕᐅᓗᐊᓐᖏᑦᑐᓄᑦ 
ᐊᐅᓚᑦᑎᓂᖅ 

ᐃᓕᓐᓂᐊᓲᑦ ᐊᑐᓕᖅᑎᑦᑎᓂᕐᒥᑦ ᖃᓄᕐᓗ ᒥᑭᓂᖅᐹᖅᑎᒍᑦ ᐊᑦᑐᐃᓂᖃᕈᓐᓇᕐᒪᖔᑕ 
ᑭᓱᑐᐃᓐᓇᐃᑦ ᐊᕙᑎᑦᑎᓐᓃᑦᑐᑦ ᐊᓄᓪᓚᔅᓰᕕᒻᒥ. (15 ᐃᑲᕐᕋᑦ) 

ᐊᓄᓪᓚᔅᓰᕕᒻᒥ ᐅᐊᑦᑏᑦ 
ᐃᓕᓐᓂᐊᕈᑎᖏᑦ 

ᐅᓂᒃᑳᕐᓂᖅ ᐊᓄᓪᓚᔅᓰᕕᒻᒥ ᐊᖏᔪᖅᑳᖑᓂᕐᒥᑦ ᐊᔅᓱᕈᓐᓇᖅᑐᖃᖅᑎᓪᓗᒍ ᖃᓄᖅ 
ᐊᐅᓚᑦᑎᒋᐊᖃᕋᔭᕐᒪᖔᖅ ᓯᕗᒃᑲᖅᑕᐃᓗᓂ “ᓯᕗᒃᑲᖅᑕᐃᔪᑎᑐᑦ ᐊᐅᓚᑦᑎᓗᓂ”. (30 ᐃᑲᕐᕋᑦ) 

 

ᐱᖅᑯᓯᓕᕆᓂᕐᒥᑦ ᐃᓕᓐᓂᐊᕈᑏᑦ ᑎᒍᔭᐅᓯᒪᔪᓄᑦ 

ᐃᓐᓇᕐᓂᑦ ᐅᖃᖃᑎᖃᕐᓂᖅ 

ᐃᑲᔪᖅᑕᐅᕕᒃ ᐊᓄᓪᓚᔅᓰᕕᓕᒫᑦ 

ᖃᓄᐃᑦᑑᓂᖓ 

ᐃᓐᓇᐃᑦ ᓄᓇᓕᓐᓃᑦᑐᑦ (ᐃᖅᑲᓇᐃᔭᕋᓗᐊᖅᑲᑕ 
ᑲᑎᒪᔾᔪᓯᐊᖅᑎᒍᓪᓘᓐᓃᑦ ᐊᑭᓕᖅᓱᖅᑕᐅᒐᓗᐊᖅᑲᑕ) 
ᐃᒻᒥᒃᑰᖅᑐᓂᑦ ᑲᑎᒪᔪᓂᓪᓘᓐᓃᑦ ᐅᖃᖃᑎᖃᕈᓐᓇᖅᑐᑦ. 
ᐃᓕᓐᓂᐊᕈᓐᓇᕐᒥᔪᑦ ᑎᒍᔭᐅᓯᒪᔪᑦ ᐱᖅᑯᓯᕐᒥᑎᒍᑦ ᐱᓕᒻᒪᓴᕐᓂᕐᒧᑦ, 
ᓈᓚᓪᓗᑎᑦ ᐅᓂᒃᑳᖅᑐᐊᕐᓂᑦ, ᐅᕝᕙᓘᓐᓂᑦ ᐃᓚᒌᓐᓂᕐᒥᑦ 
ᐅᖃᐅᓯᖃᕐᓗᑎᑦ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᐃᓕᓐᓂᐊᖅᑎᑕᐅᓪᓗᑎᑦ ᖃᓄᖅ ᐅᑉᐱᕆᖃᑦᑕᐅᑎᒋᐊᖃᕐᓂᕐᒥᑦ 
ᐊᓯᖏᓐᓂᓪᓗ ᐱᓕᕆᖃᑎᖃᑦᑎᐊᕐᓗᑎᓪᓗ 
(ᐃᓅᖃᑎᒌᑦᓯᐊᕐᓂᖅ), ᐊᔾᔨᒌᓐᖏᑦᑐᓂᑦ ᐱᓕᒻᒪᓴᕐᓗᓂ 
ᖃᐅᔨᓕᒃᑲᓂᕐᓗᓂᓗ ᐊᑐᖃᑦᑕᕐᓗᑎᓪᓗ 
(ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ, ᐊᕙᑎᑦᑎᓐᓂ 
ᑲᒪᑦᓯᐊᕐᓂᖅ). 

ᐃᓄᐃᑦ ᐱᖅᑯᓯᖏᓐᓂ ᐱᓕᒻᒪᔅᓴᕐᓂᖏᑦ (ICSP) 

ᐃᑲᔪᖅᑕᐅᕕᒃ BCC, ᒪᑭᒋᐊᕐᕕᒃ, NWCC, YO, CRC 

ᖃᓄᐃᑦᑑᓂᖓ 

ᐅᐊᑦᑏᑦ ᐊᐅᓪᓚᕈᔾᔨᓗᑎᑦ ᐊᓄᓪᓚᔅᓯᐊᓂᑦ ᐊᑐᐃᓐᓇᐅᑎᑦᑎᓗᑎᑦ 
ᒪᑯᓂᖓ: ᐊᓯᕙᕐᓂᕐᒥᑦ, ᐃᖃᓪᓕᐊᓂᕐᒥᑦ, ᐆᒪᔪᓕᕆᓂᕐᒥᑦ, 
ᓯᓂᑦᑕᓂᕐᒥᑦ ᐊᓯᖏᓐᓂᓪᓗ. ᐊᒻᓗ ᑎᒍᔭᐅᓯᒪᔪᑦ ᐱᖃᑕᐅᓗᑎᑦ 
ICSP ᓴᓇᕕᒻᒥ ᓴᓇᕐᕈᑎᒋᔭᐅᖃᑦᑕᖅᑐᒥᓂᕐᓂᑦ 
ᐃᓕᓐᓂᐊᖅᑎᑕᐅᓗᑎᑦ ᐱᖅᑯᓯᖏᑦ ᒪᓕᓪᓗᒋᑦ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᐃᓕᓐᓂᐊᖅᑎᑕᐅᓗᑦᑎᑦ ᐅᑉᐱᕈᓱᓐᓂᕐᒥᑦ 
ᑕᐃᒫᕈᓗᑐᐃᓐᓈᕆᐊᖃᓐᖏᓐᓂᖏᓐᓂ ᓄᓇᖏᓐᓂ 
ᐆᒪᔪᖏᓐᓂᓪᓗ (ᐊᕙᑎᑦᑎᓐᓂ ᑲᒪᑦᓯᐊᕐᓂᖅ), ᖃᓄᖅ 
ᓄᓇᒦᓐᖓᖅᑐᓂᑦ ᐊᓐᓇᐅᒪᔾᔪᑎᖃᕈᓐᓇᕐᒪᖔᑕ (ᖃᓄᖅᑑᕐᓂᖅ), 
ᐃᓕᓐᓂᐊᕐᓗᑎᑦ ᐱᖅᑯᓯᖏᑎᒍᑦ ᐱᓕᒻᒪᓴᕐᓂᕐᒥᑦ ᑕᑯᓐᓇᓂᒃᑯᑦ 
ᐱᓕᒻᒪᓴᕐᓂᑯᓪᓗ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ), ICSP 
ᐃᖅᑲᓇᐃᔭᖅᑎᖏᑦ ᐃᓕᑉᐸᓪᓕᐊᖃᑎᒋᓗᓂᒋᑦ ᑲᔪᓯᑎᑦᑎᓗᑎᓪᓗ 
ᒪᑐᐃᖓᑦᑎᐊᕐᓗᑎᑦ ᐅᖃᖃᑎᒌᖃᑦᑕᕐᓗᑎᓪᓗ (ᑐᓐᖓᓇᕐᓂᖅ, 
ᐋᔩᖃᑎᒌᓐᓂᖅ, ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ). 

 

ᓴᓇᓐᖑᐊᕐᓂᖅ 

ᐃᑲᔪᖅᑕᐅᕕᒃ ᒪᑭᒋᐊᕐᕕᒃ, RIHF, KIC, CRC 

ᖃᓄᐃᑦᑑᓂᖓ 

ᑎᒍᔭᐅᓯᒪᔪᑦ (ᐃᑲᔪᖅᑕᐅᓗᑎᑦ ᐃᓐᓇᕐᓄᑦ 
ᐃᖅᑲᓇᐃᔭᖅᑎᒧᓪᓘᓐᓃᑦ) ᐃᓕᓐᓂᐊᖅᑎᑕᐅᓗᑎᑦ 
ᓴᓇᓐᖑᐊᒋᐅᖅᓴᓂᕐᒥᑦ. ᐊᑑᑎᖃᓪᓚᕆᑦᑐᑦ ᑎᒍᔭᐅᓯᒪᔪᓄᑦ 
ᑮᓇᐅᔭᓕᐅᕈᑎᒋᔪᓐᓇᖅᓯᒐᔭᕐᖓᒋᑦ ᐃᓚᒥᓐᓄ ᐃᑲᔫᑎᐅᓕᕐᓗᑎᑦ 
ᐃᖅᑲᖅᑐᖅᑕᐅᔾᔪᑎᒥᓂᖏᓪᓗ ᐊᑭᓕᖅᓱᐸᓪᓕᐊᓗᒋᑦ 
ᑎᒍᔭᐅᓯᒪᒐᓗᐊᖅᑎᓪᓗᒋᑦ ᓱᓕ. ᐃᓕᓐᓂᐊᖅᓯᒪᓐᖏᒃᑲᓗᐊᕐᓗᓂ 
ᐊᑑᑎᖃᑦᑎᐊᓕᕈᓐᓇᖅᑐᖅ ᐊᓂᑎᑕᐅᓯᒪᓕᖅᑲᑦ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᑎᒍᔭᐅᓯᒪᔪᑦ ᐊᔾᔨᒌᓐᖏᑐᓂᑦ ᐱᓕᒻᒪᓴᕐᓗᑎᑦ ᑕᑯᓐᓇᓂᒃᑯᑦ, 
ᐊᔪᕆᖅᓱᐃᔾᔭᐅᓂᒃᑯᑦ ᐱᓕᒻᒪᓴᕐᓂᑯᓪᓗ (ᐱᓕᒻᒪᒃᓴᕐᓂᖅ 
/ᐱᔭᕆᐅᖅᓴᕐᓂᖅ), ᐃᓚᒥᓐᓄᑦ ᓂᕿᔅᓴᓕᐅᕈᓐᓴᓕᕐᓗᑎᑦ 
ᑎᒍᔭᐅᓯᒪᒐᓗᐊᖅᑎᓪᓗᒋᑦ (ᐱᔨᑦᓯᕐᓂᖅ). 

 

ᒥᖅᓱᕐᓂᖅ 

ᐃᑲᔪᖅᑕᐅᕕᒃ NWCC 

ᖃᓄᐃᑦᑑᓂᖓ 

ᑎᒍᔭᐅᓯᒪᔪᑦ ᐃᓐᓇᕐᓂᑦ ᓄᓇᓕᓐᓂ ᓴᓇᒪᓂᖏᓐᓂ 
ᐃᓕᓐᓂᐊᕐᓗᑎᑦ ᐊᓐᓄᕋᔾᔨᐅᓂᕐᒥᓪᓗ ᓇᒻᒥᓂᖅ ᐃᓚᒥᓄᓪᓗ. 
ᐃᓐᓇᐃᑦ ᐃᓕᓐᓂᐊᑎᑦᑎᑐᐃᓐᓇᖏᓪᓗᑎᑦ, ᑭᓯᐊᓂᓕ 
ᐅᖃᖃᑎᖃᕐᓗᑎᑦ ᐃᑉᐱᒋᔭᖏᓐᓂᓪᓗ ᐅᓂᒃᑳᕈᓐᓇᕐᓗᑎᑦ ᐊᕐᓇᐃᑦ 
ᐱᓕᕆᓂᖏᓐᓂ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᑎᒍᔭᐅᓯᒪᔪᑦ ᐃᓕᓐᓂᐊᕐᓗᑎᑦ ᐱᖅᑯᓯᖏᓐᓂ ᐱᓕᒻᒪᓴᕐᓗᑎᑦ 
ᐃᓐᓇᕐᓂᑦ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ), 
ᐃᑉᐱᒋᔭᖏᓐᓂᓪᓗ ᐅᓂᒃᑲᕈᓐᓇᕐᓗᑎᑦ ᒪᑐᐃᖓᑦᑎᐊᕐᓗᑎᑦ 
ᐅᖃᖃᑎᒌᓪᓗᑎᓗ, (ᑐᓐᖓᓇᕐᓂᖅ) ᐅᑉᐱᕈᓱᓕᒃᑲᓂᕐᓗᑎᑦ 
ᐱᓯᒪᑦᑎᖃᑎᒌᓐᓂᒥᓪᓗ ᐊᓯᖏᓐᓂ (ᐃᓅᖃᑎᒌᑦᓯᐊᕐᓂᖅ), 
ᐸᕐᓇᒍᓐᓇᕐᓗᑎᑦ ᐊᓐᓄᕋᔾᔨᐅᕈᓐᓇᕐᓗᑎᓪᓗ ᐃᓚᒥᓐᓄᑦ 
(ᐱᔨᑦᓯᕐᓂᖅ). 

 

ᓄᓇᓕᕋᓛᒻᒦᓐᓂᖅ 

ᐃᑲᔪᖅᑕᐅᕕᒃ KIC, RIHF 

ᖃᓄᐃᑦᑑᓂᖓ 

ᐱᑕᖃᕐᓂᖏᑉᐸᑦ ᐃᓄᐃᑦ ᐱᖅᑯᓯᓕᕆᓂᕐᒧᑦ ᐃᓕᓐᓂᐊᕈᑎᒃ, 
ᒪᕐᕉᓐᓂᒃ ᐊᓄᓪᓚᔅᓰᕕᑦᑕᖃᕐᒥᔪᖅ ᐃᖃᓗᐃᑦ ᓯᓚᑖᓂ 
ᐊᑐᖅᐸᑦᑐᓂᑦ ᐊᐅᓪᓚᕈᔾᔭᐅᓂᖏᒧᑦ. ᐃᖅᑲᓇᐃᔭᖅᑏᑦ 
ᐱᓕᕆᖃᑎᒋᓗᒋᑦ, ᐃᓐᓇᐃᑦ ᓄᓇᓕᓐᓂᓪᓗ ᐊᓯᕙᖅᑏᑦ, 
ᐊᐅᓪᓚᕈᔾᔨᔪᓐᓇᖅᑐᑦ ᐊᓯᖏᓐᓂᓪᓗ ᓄᓇᓕᓐᓅᕈᔾᔨᖃᑦᑕᕐᓗᑎᑦ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᐃᓕᓐᓂᐊᖅᑎᑕᐅᓗᑎᑦ ᑎᒍᔭᓯᒪᔪᑦ ᐅᑉᐱᕆᔭᖃᕐᓂᕐᒥᑦ ᓇᒻᒥᓂᕐᓗ 
ᐱᓯᒪᑦᑎᐊᕈᓐᓇᓂᕐᒥᑦ ᓄᓇᒥᑦ ᓂᕐᔪᑎᓐᓂᓪᓗ (ᐊᕙᑎᑦᑎᓐᓂ 
ᑲᒪᑦᓯᐊᕐᓂᖅ), ᖃᓄᕐᓗ ᓄᓇᒦᓐᖔᖅᑐᓂᑦ ᐊᑑᑎᖃᑦᑎᐊᕐᓗᓂ 
(ᖃᓄᖅᑑᕐᓂᖅ), ᐃᓕᓐᓂᐊᕐᓗᑎᑦ ᓄᓇᒦᓐᓂᕐᒥᑦ ᐱᓕᒻᒪᓴᕐᓂᒥᓪᓗ 
ᑕᑯᓐᓇᕐᓗᑎᑦ ᐆᑦᑐᕋᕐᓗᑎᓪᓗ 
(ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ). 

 

ᐃᓕᖅᑯᓯᐅᔪᓂᑦ ᐱᓕᒻᒪᔅᓴᓂᖅ 

ᐃᑲᔪᖅᑕᐅᕕᒃ KIC, RIHF 

ᖃᓄᐃᑦᑑᓂᖓ 

ᑕᒪᒃᑮᒃ KIC ᐊᒻᒪᓗ RIHF ᐊᔾᔨᒌᓐᖏᑦᑐᓂᑦ ᐱᖅᑯᓯᑎᒍᑦ 
ᐱᓕᒪᓴᕐᓂᕐᒥᑦ ᐊᑐᐃᓐᓇᖅᑕᓖᒃ ᒪᓕᑦᑐᑦ ᓄᓇᓕᓐᓂᑦ. 
RIHF−ᒥ, ᐃᖅᑲᓇᐃᔭᖅᑏᑦ ᐋᖅᑭᔅᓱᐃᓗᑎᑦ ᐸᓇᓕᐅᕆᐅᖅᓴᓂᕐᒥᑦ, 
ᐃᓪᓗᕕᒐᓕᐅᕆᐅᔅᓴᓂᕐᒥᑦ, ᐃᓪᓗᕋᓛᓕᐅᕆᐅᔅᓴᓂᕐᒥᓪᓗ. KIC−ᑯᑦ, 
ᐃᖅᑲᓇᐃᔭᖅᑏᑦ ᓄᓇᓕᓐᓂᓪᓗ ᐃᓐᓇᐃᑦ 
ᐊᑐᐃᓐᓇᐅᑎᑦᑎᖃᑦᑕᕐᓗᑎᑦ ᒪᑯᓂᖓ ᒥᖅᓱᕆᐅᖅᓴᓂᕐᒥᑦ, 
ᓂᕿᓕᐅᕆᐅᖅᓴᓂᕐᒥᑦ ᐃᓄᔅᓯᐅᑎᓂᓪᓗ ᐊᓯᕙᕈᑎᓂᑦ 
ᓴᓇᕐᕈᑎᓕᐅᕆᐅᔅᓴᓂᕐᒥᓪᓗ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᐃᓕᓐᓂᐊᖅᑎᑕᐅᓗᑎᑦ ᖃᓄᕐᓗ ᓄᓇᒦᓐᖔᖅᑐᓂᑦ 
ᐊᑑᑎᖃᑦᑎᐊᕐᓗᓂ (ᖃᓄᖅᑑᕐᓂᖅ), ᐊᔾᔨᒌᓐᖏᑦᑐᑦᓂ 
ᐱᓕᒻᒪᓴᕐᓂᕐᒥᑦ ᑕᑯᓐᓇᕐᓗᑎᑦ, ᐆᑦᑐᕋᕐᓗᑎᑦ ᐊᔅᓱᕈᓪᓗᑎᓪᓗ 
ᐃᓕᓐᓂᐊᖅᑎᑕᐅᓗᑎᑦ (ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ), 
ᐱᓕᕆᖃᑎᖃᕐᓗᑎᑦ ᐃᖅᑲᓇᐃᔭᖅᑎᓂᑦ, ᐃᓐᓇᕐᓂᑦ ᐊᓯᖏᓐᓂᓪᓗ 
ᑎᒍᔭᐅᓯᒪᔪᓂᑦ ᐱᓕᕆᓚᐅᖅᓯᒪᔪᓂᑦ ᑕᐃᒪᐃᑦᑐᓂᑦ 
ᑐᕌᒐᕆᓪᓗᓂᒋᑦ ᑲᔪᓯᑎᓇᓱᐊᕐᓗᒋᑦ 
(ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ, ᐋᔩᖃᑎᒌᓐᓂᖅ). 

ᐱᖁᔭᐃᑦ ᐱᓕᒻᒪᓴᕐᓂᕐᓗ 

ᒫᓐᓇᐅᔪᖅ ᐊᓄᓪᓚᔅᓰᕕᒻᒥ ᐱᖁᔭᐃᑦ ᐃᓱᖃᖅᑎᑦᑎᒻᒪᑕ ᐃᓚᓕᐅᔾᔭᐅᓂᐊᕐᓂᖓᓐᓂ ᐃᓄᐃᑦ ᐅᑉᐱᕆᔭᖏᑦ. ᑭᓯᐊᓂᓕ, 
ᐃᖅᑲᖅᑐᐃᕕᓕᕆᓂᕐᒥᑦ ᐅᖃᐅᓯᐅᓛᖅᑐᖅ ᐊᓄᓪᓚᔅᓰᕕᒻᒥ ᐱᖁᔭᕐᓂᑦ 2017-18−ᒥ ᐱᖃᐅᓯᔾᔭᐅᓗᑎᑦ 
ᐊᓯᔨᖅᑕᐅᓗᑎᑦ ᑖᒃᑯᐊ ᐃᓚᓕᐅᑎᖁᓪᓗᒋᑦ ᐃᓄᐃᑦ ᐅᑉᐱᕆᔭᖏᑦ. ᑕᒪᒃᑯᐊ ᐊᓯᔾᔨᖅᓯᒪᓕᖅᑲᑕ, ᐊᓄᓪᓚᔅᓰᕖᑦ 
ᑲᒪᕙᓪᓕᐊᓕᕋᔭᖅᑐᑦ ᐅᓪᓗᒥᒧᑦ ᐋᖅᑭᔅᓱᐃᓗᑎᑦ ᑎᓕᓯᔾᔪᑎᓂᑦ ᐊᖏᕈᑎᓂᓪᓗ ᐱᖁᔭᖏᓐᓂ ᑕᒪᒃᑯᓂᖓ 
ᐱᐅᓯᕚᓪᓕᕈᑎᔅᓴᓪᓚᕆᓐᓂᑦ. 

ᑕᐃᒪᐃᒃᑲᓗᐊᖅᑎᓪᓗᒍ, ᐃᒻᒥᒃᑰᖅᑐᑦ ᐊᓄᓪᓚᔅᓰᕖᑦ ᐱᒋᐊᕋᔭᖅᑐᑦ ᐃᓄᐃᑦ ᐅᑉᐱᕆᔭᖏᓐᓂ ᖃᐅᑕᒫᑦ ᐊᑐᖅᑕᐅᓗᑎᑦ. 
ᐅᑯᐊ ᐆᑦᑑᑎᐅᔪᑦ ᐊᑐᖅᑕᐅᖃᑦᑕᕋᔭᖅᑐᖅ: 

 

ᐃᓐᓇᕐᓂᑦ ᐳᓛᕐᓂᖅ 

ᐃᑲᔪᖅᑕᐅᕕᒃ NWCC, RIHF 

ᖃᓄᐃᓘᓕᖅᐱᑕ 

NWCC−ᒥ, ᐊᕐᓇᐃᑦ ᑎᒍᔭᐅᓯᒪᔪᑦ ᐳᓛᕆᐊᓲᑦ ᐃᓐᓇᕐᓂᑦ ᖃᒻᒪᖓᓐᓄᑦ 
ᐃᖃᓗᓐᓂ ᐃᓐᓇᕐᓂᑦ ᑕᐃᑲᓂᒥᐅᑕᓂᑦ ᐳᓛᖅᑐᑎᑦ. ᑎᒍᔭᐅᓯᒪᔪᑦ 
ᐅᖃᖃᑎᖃᖅᑐᑎᑦ ᐃᓐᓇᕐᓂᑦ, ᓈᓚᑦᑐᑎᓪᓗ ᐅᓂᒃᑳᑐᐊᑐᖃᕐᓂᑦ 
ᐃᓕᓐᓂᐊᓯᓐᓈᖅᑐᑎᓪᓗ. ᐃᓐᓇᓂᓪᓗ ᐃᑲᔪᖃᑦᑕᕐᒥᔪᑦ ᖃᒻᒪᐅᑉ ᐃᓗᐊᓂ. 
ᑲᖏᖅᖠᓂᕐᒥ, ᑎᒍᔭᐅᓯᒪᔪᑦ ᓄᓇᓕᒻᒥ ᐳᓚᕋᓲᑦ ᐃᓐᓇᕐᓂᑦ ᐃᑲᔪᕆᐊᓕᓐᓂ 
ᓲᕐᓗ ᖃᓗᕋᕆᐊᓕᑦᑕᖃᕐᓂᖅᑲᑦ ᐊᓯᖏᓐᓂᓪᓘᓐᓃᑦ ᓴᓇᒋᐊᓕᑦᑕᖃᕐᓂᖅᑲᑦ 
ᐊᖏᔫᓐᖏᑦᑑᒐᓗᐊᓂᑦ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᑎᒍᔭᐅᓯᒪᔪᑦ ᐃᓚᓐᓈᖃᕐᓗᑎᑦ ᐃᓐᓇᕐᓂᑦ ᑎᒍᔭᐅᓯᒪᓚᐅᖅᑎᓪᓗᒋᑦ 
(ᐃᓅᖃᑎᖃᒌᑦᓯᐊᕐᓂᖅ), ᑎᒍᔭᐅᓯᒪᔪᑦ ᐃᑲᔪᖃᑦᑕᖅᑐᑎᑦ ᓄᓇᓕᓐᓂ 
ᐃᓐᓇᕐᓂᑦ (ᐱᔨᑦᓯᕐᓂᖅ). 

 

ᐅᓪᓛᒃᑯᑦ ᑲᑎᒪᓂᖏᑦ ᐊᒻᒪᓗᑭᑖᓕᐅᖅᓯᒪᓗᑎᑦ 

ᐃᑲᔪᖅᑕᐅᕕᒃ ᒪᑭᒋᐊᕐᕕᒃ, YO, KIC 

ᖃᓄᐃᓘᓕᖅᐱᑕ 
ᐃᖅᑲᓇᐃᔭᖅᑏᑦ ᑎᒍᔭᐅᓯᒪᔪᓪᓗ ᑲᑎᑉᐸᑦᑐᑦ ᐅᓪᓛᑕᒫᑦ ᐅᖃᖃᑎᒌᑦᑐᑎᑦ 
ᐱᓕᕆᐊᕆᓂᐊᖅᑕᖏᓐᓂ ᐅᓪᓗᖓᓐᓂ. ᐅᖃᖃᑎᒌᓪᓗᑎᑦ ᑐᔅᓯᕋᕐᓗᑎᓪᓗ 
ᖃᓄᐃᑦᑐᓂᑦ ᐅᖃᐅᓯᖃᕐᓂᐊᕐᒪᖔᑎᒃ ᐊᖏᖃᑎᒌᓪᓗᑎᓪᓗ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᑎᒍᔭᐅᓯᒪᔪᑦ ᐃᓱᒪᒋᔭᒥᓂᒃ ᐅᓂᒃᑳᖁᔭᐅᓗᑎᒃ ᐱᖃᑕᐅᓗᑎᓪᓗ 
ᐅᖃᖃᑎᒌᑦᑐᓂᑦ (ᑐᓐᖓᓇᕐᓂᖅ), ᐃᓱᒪᓕᐅᕐᓗᑎᑦ ᖃᓄᐃᑦᑐᓂᑦ 
ᑲᑎᒪᖃᑎᖃᕐᓂᐊᕐᒪᖔᑕ ᐃᖅᑲᓇᐃᔭᖅᑏᑦ ᑎᒍᔭᐅᓯᒪᔪᓪᓗ 
(ᐋᔩᖃᑎᒌᓐᓂᖅ), ᐃᖅᑲᓇᐃᔭᖅᑏᓪᓗ ᑎᒍᔭᐅᓯᒪᔪᓪᓗ 
ᑲᔪᓯᑦᑎᐊᕈᓐᓇᓂᖅᓴᐅᓪᓗᑎᑦ ᐱᓕᕆᖃᑎᒌᑉᐸᑎᒃ ᐊᓄᓪᓚᔅᓰᕕᐅᑉ ᐃᓗᐊᓂ 
(ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ). 

ᓄᓇᓕᓐᓂᑦ ᐊᒻᒪᓘᓐᓃᑦ ᐃᓐᓇᕐᓂᑦ ᓂᕆᕕᔾᔪᐊᖅᑎᑦᑎᓂᖅ 

ᐃᑲᔪᖅᑕᐅᕕᒃ BCC, ᒪᑭᒋᐊᕐᕕᒃ, RIHF, NWCC, KIC 

ᖃᓄᐃᓘᓕᖅᐱᑕ 
ᑲᑎᒪᖃᑎᖃᕐᓗᑎᑦ ICSP−ᓂᑦ ᐅᕝᕙᓘᓐᓃᑦ ᐊᐅᓪᓚᕈᔾᔨᔨᓂᑦ ᓄᓇᓕᓐᓂ 
ᐃᓐᓇᓂᓪᓘᓐᓃᑦ ᓂᕆᖃᑎᖃᕐᓂᐊᕐᓗᑎᑦ ᐊᓄᓪᓚᔅᓰᕕᒻᒥ. ᐃᓐᓇᐃᑦ 
ᓄᓇᓕᓐᓂᓪᓘᓐᓂᑦ ᐃᓄᓐᓂᑦ ᖃᐃᖁᔨᓗᑎᑦ ᐅᓂᒃᑳᖃᑦᑕᐅᑎᖃᑦᑕᕐᓗᑎᑦ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᑎᒍᔭᓯᐅᒪᔪᑦ ᓂᕿᖃᖅᑎᑦᑎᓗᑎᑦ ᐃᓐᓇᕐᓂᑦ ᓄᓇᓕᓐᓂᓪᓗ 
ᖃᐃᖁᔭᐅᓯᒪᔪᓂᑦ (ᐱᔨᑦᓯᕐᓂᖅ), ᐊᓄᓪᓚᔅᓰᕕᒻᒥ ᑲᑎᖃᑎᖃᕐᓗᑎᑦ 
ᐃᓐᓇᕐᓂᑦ ᓄᓇᓕᓐᓂᓪᓗ ᖃᐃᖁᔭᐅᓯᒪᔪᓂᑦ (ᑐᓐᖓᓇᕐᓂᖅ), ᑎᒍᔭᐅᓯᒪᔪᑦ 
ᐅᓂᒃᑳᕐᕕᐅᓗᑎᑦ ᐅᑉᐱᕆᖃᑦᑕᐅᑎᓂᕐᒥᑦ ᑲᒪᑦᑎᐊᕐᓂᒥᓪᓗ ᐆᒪᔪᓂᑦ 
ᐱᖅᑯᓯᖏᓐᓂᓪᓗ ᓴᓇᓐᖑᐊᕆᐅᔅᓴᓂᕐᒥᑦ (ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ). 

 

ᐱᓯᒪᔭᐅᖏᓐᓇᕐᓂᐊᕐᓂᖏᑦ 

ᐃᑲᔪᖅᑕᐅᕕᒃ ᐊᓄᓪᓚᔅᓰᕕᓕᒫᑦ 

ᖃᓄᐃᓘᓕᖅᐱᑕ 

ᐊᓂᑎᑕᐅᓯᒪᓕᖅᑲᑕ ᓄᓇᓕᓐᓄᑦ ᐅᑎᖅᓯᒪᓕᖅᑎᓪᓗᒋᑦ 
ᐃᑉᐱᓇᑲᐃᓐᓇᖃᑦᓲᑦ ᐃᓱᒪᓕᕆᓂᕐᒥᓪᓗ ᐃᑲᔪᖅᑎᔅᓴᑭᓪᓕᓪᓗᑎᑦ. 
ᐊᔅᓱᕈᓐᓇᓲᖑᒻᒥᔪᖅ ᐊᓯᔾᔨᑎᓪᓗᒋᑦ ᐃᓅᓇᓱᐊᕐᕕᖓ 
ᑕᐃᒪᐃᑦᑐᒦᓚᐅᖅᑎᓪᓗᒋᑦ. ᑎᒍᔭᐅᓯᒪᔪᑦ ᐅᖄᓚᖃᑕᑕᖁᔭᑦ 
ᐊᔅᓱᕈᓗᐊᓕᖅᑲᑕ ᐃᖅᑲᓇᐃᔭᖅᑎᒧᑦ ᐊᑐᐃᓐᓇᐅᖏᑦᑕᖅᑐᑦ 24−ᓂᑦ 
ᐃᑲᕐᕋᓂᑦ /7−ᓄᑦ ᐅᓪᓗᓄᑦ ᖃᐅᑕᒫᑦᑎᐊᖅ. 

ᖃᓄᖅ 
ᐃᓚᓕᐅᑎᒍᓐᓇᕐᒪᖔᖅ 
ISV−ᒧᑦ 

ᐃᓪᓗᓂᑦ ᑲᒪᒋᔭᐅᒋᐊᖃᕐᓂᖓᓐᓂᓪᓗ ᐱᓯᒪᔭᐅᑦᑎᐊᕐᓗᑎᓪᓗ ᑎᒍᔭᓯᒪᔪᓄᑦ 
(ᐃᓅᖃᑎᖃᒌᑦᓯᐊᕐᓂᖅ), ᒪᑐᐃᖓᑦᑎᐊᕐᓗᑎᑦ ᑎᒍᔭᐅᓯᒪᔪᑦ 
ᑐᓐᖓᓇᕐᓗᑎᓪᓗ ᐃᑲᔪᖅᑕᐅᔭᕆᐊᓕᓐᓄᑦ (ᑐᓐᖓᓇᕐᓂᖅ), ᐃᖅᑲᓇᐃᔭᖅᑏᑦ 
ᐱᓕᕆᖃᑎᖃᕐᓗᑎᑦ ᑎᒍᔭᐅᓯᒪᔭᐅᓚᐅᖅᓯᒪᔪᓂᑦ ᓄᓇᓕᖓᓐᓂ ᑕᒪᒃᑯᐊ 
ᐱᓯᒪᔭᐅᑦᑎᐊᓕᕋᓗᐊᕐᒪᖔᑕ ᖃᐅᔨᒪᔭᐅᑦᑎᐊᕐᓗᑎᑦ 
(ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ). 

ᐃᓱᒪᓕᕆᓂᕐᒥᑦ ᐱᔨᑦᑎᖅᑕᑦ ᐊᓄᓪᓚᔅᓰᕕᒻᒥ 

ᐃᖅᑲᓇᐃᔭᐃᓐᓇᖅᑐᑦ (PY)  ᐃᓱᒪᓕᕆᓂᕐᒥᑦ ᐱᔨᑦᑎᖅᑕᐅᓯᒪᔪᑦ (2016-17) 

ᕿᑭᖅᑖᓗᒻᒥ ᐃᑲᔪᖅᑕᐅᕕᒃ ᒪᑭᒋᐊᕐᕕᓪᓗ 
ᐃᓱᒪᓕᕆᔨᒧᑦ 
ᐃᓐᓇᕐᓂᑦ ᐅᖃᖃᑎᖃᖅᓯᒪᔪᑦ 

ᑲᖏᖅᖠᓂᕐᒥᑦ ᒪᒥᓴᕐᕕᒃ ᐃᓅᓯᓕᕆᔨᒧᑦ ᐅᖃᖃᑎᖃᖃᑦᑕᖅᓯᒪᔪᑦ (x2) 
ᐅᑭᐅᑭᑦᑐᓄᑦ ᑎᒍᔭᐅᒪᕕᒃ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᒧᑦ 
ᓄᓇᕗᒻᒥ ᐊᕐᓇᓄᑦ ᑎᒍᔭᐅᒪᕕᒃ ᐱᑕᖃᓐᖏᑦᑐᖅ 
ᖁᓪᓗᖅᑑᖅ ᐃᓚᕗᑦ ᐱᑕᖃᓐᖏᑦᑐᖅ 
ᐅᑕᖅᑭᕕᒃ ᐱᑕᖃᓐᖏᑦᑐᖅ 
ᐊᓄᓪᓚᔅᓰᕕᓕᒫᑦ ᐃᑲᔪᖅᑐᐃᔪᑦ ᐃᓐᓇᕐᓂᑦ ᓄᓇᓕᓐᓂᑦ ᐅᑎᖅᑎᑦᑎᕕᐅᒐᔭᖅᑐᑎᑦ ᑲᑎᒪᔾᔪᓯᐊᖏᓐᓂ ᑳᓐᑐᓛᓐᓂᒃᑯᑦ. 
 

ᐱᓕᕆᖃᑎᖃᕐᓂᖅ ᐃᖅᑲᖅᑐᐃᕕᓕᕆᔨᒃᑯᓐᓂ ᐋᓐᓂᐊᖅᑐᓕᕆᔨᒃᑯᓂᓪᓗ 

ᐱᒋᐊᓐᖓᕐᓂᖏᓐᓂ 2014, ᐃᖅᑲᖅᑐᐃᕕᓕᕆᓂᕐᒥᑦ, ᐊᓄᓪᓚᔅᓰᕕᓕᕆᓂᕐᒥᑦ ᐊᒻᒪᓗ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ, 
ᐃᓱᒪᓕᕆᔨᒃᑯᑦ ᐱᓕᕆᑎᒌᑦᑐᑎᑦ ᐃᑲᔪᖅᑐᑦ ᐊᓄᓪᓚᔅᓰᕕᒻᒦᑦᑐᓂᑦ ᐃᓱᒪᓕᕆᓂᕐᒥᑦ ᐃᑲᔪᖅᑕᐅᒋᐊᓕᓐᓂᑦ. 
ᐊᑯᓂᑲᓪᓚᒃ, ᕿᒥᕐᕈᓯᒪᓕᖅᑐᑦ ᐊᑐᐃᓐᓇᐅᑎᑕᐅᔪᓂᑦ ᐊᔾᔨᒌᓐᖏᑦᑐᓂᑦ ᐱᔨᑦᑎᕋᐅᑎᓂᓪᓗ ᐊᓄᓪᓚᔅᓰᕕᒻᒨᖓᔪᓂᑦ. 

ᐃᓱᖃᕐᒥᔪᑦ ᐊᑐᐃᓐᓇᐅᔪᑦ ᐃᓪᓗᓂᓪᓗ ᐃᓱᒪᓕᕆᓂᕐᒥᑦ ᐊᑦᑐᐃᓂᖃᖅᓯᒪᔪᑦ ᐃᖏᕐᕋᑦᑎᑦᑎᐊᕋᓱᐊᕐᓂᖏᓐᓂ 
ᑕᒪᑐᒥᖓ ᐃᓄᓪᓚᔅᓰᕖᒻᒥ. ᑕᐃᒪᐃᒃᑲᓗᐊᖅᑎᓪᓗᒍ, ᐱᓕᕆᖃᑎᖃᐃᓐᓇᕋᓱᐊᖅᑐᑦ ᐱᒋᐊᕈᑎᓂᑦ 
ᖁᐊᖅᓵᖅᓯᒪᔪᒥᓂᕐᓄᑦ ᐊᖑᓐᓂ ᐊᕐᓇᓂᓪᓗ ᐱᓯᒪᑦᑎᐊᕆᐊᖃᕐᓂᕐᒥᑦ ᐊᒻᒪᓗ ᐊᔪᓕᖅᓯᒪᔪᓂᑦ ᐃᑲᔪᖅᑕᐅᓂᖏᓐᓂ. 

ᕿᑭᖅᑖᓗᒻᒥ ᐃᑲᔪᖅᑕᐅᕕᒃ ᒪᑭᒋᐊᕐᕕᓪᓗ 

ᔪᓚᐃᒥ 2015, ᐃᖅᑲᓇᐃᔭᖅᑏᑦ ᐋᖅᑭᔅᓯᒪᓂᖏᑦ ᐃᓱᒪᓕᕆᓂᕐᒧᑦ ᐱᔨᑦᑎᕋᖅᑏᑦ ᕿᑭᖅᑖᓗᒻᒥ ᐃᑲᔪᖅᑕᐅᕕᒥ 
ᕿᒥᕐᕈᔭᐅᓯᒪᔪᑦ. ᐆᑦᑐᕐᓂᐊᕐᓗᒋᑦ ᑕᒪᒃᑯᐊ, ᐃᓱᒪᓕᕆᓂᖅ ᐱᔨᑦᑎᕋᕐᓂᕐᒧᑦ ᐅᓂᒃᑳᖃᑦᑕᓕᖅᑐᖅ ᐅᐊᑦᑎᓪᓚᕆᒻᒧᑦ. 
ᑕᐃᒫᒃ ᐊᓯᔾᔨᖅᓯᒪᔪᖅ ᐃᑲᔪᖅᑐᐃᔾᔪᑕᐅᓪᓗᓂ ᐱᐅᓯᕚᓪᓕᕐᓂᐊᖅᑐᑎᑦ ᐊᓪᓚᕕᓕᕆᓂᕐᓗ ᐃᓯᒪᓕᕆᓂᐅᕙᑦᑐᖅ 
ᐃᑲᔪᖅᑕᐅᕕᒻᒥ. 

ᐃᑲᔪᖅᑕᐅᓗᑎᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ ᐊᒻᒪᓗ ᓄᓇᕗᒻᒥ ᐃᒻᒥᓃᑦᑕᐃᓕᒪᑎᑦᑎᓂᕐᒧᑦ ᐸᕐᓇᐅᑎᓂᑦ, 
ᑮᓇᐅᔭᖅᑐᕈᑏᑦ ᑐᓂᔭᐅᕙᑦᑐᑦ ᐊᑎᓕᐅᖅᓯᒪᔪᓄᑦ ᐃᓱᓯᒪᓕᕆᔨᒃᑯᓐᓄᑦ ᒪᑭᒋᐊᕐᕕᒻᒥ ᐊᑕᐅᓯᕐᒧᑦ ᐊᕐᕌᒍᒨᖓᕙᑦᑐᑦ. 
ᐃᔪᖅᑕᐅᕙᑦᑐᑦ ᐃᒻᒥᒃᑰᖅᑐᒨᖓᔪᑦ ᐃᑲᔪᖅᑐᐃᒍᒫᖅᑐᑎᑦ ᑎᒍᔭᐅᓯᒪᔪᓂᑦ ᐃᓱᒪᓕᕆᓂᕐᒥᑦ ᐊᒻᒪᓗ 
ᐃᑲᔪᖅᑕᐅᒋᐊᓕᓐᓂᑦ ᐃᓱᒪᒃᑯᑦ ᖃᓄᐃᓐᖏᑦᑎᐊᖁᓪᓗᒋᑦ ᐃᖅᑲᓇᐃᔭᖅᑎᓂᑦ ᐃᑲᔪᖅᑎᖃᕐᓗᑎᑦ ᐊᓄᓪᓚᔅᓰᕕᒻᒥ. 
ᑮᓇᐅᔭᐃᑦ ᑭᓯᐊᓂ ᐊᑐᐃᓐᓇᐅᒍᓐᓃᖅᑐᑦ ᑖᔅᓱᒧᖓ. 

ᑲᖏᖅᖠᓂᕐᒥᑦ ᒪᑭᒪᕐᕕᒃ 

ᑲᖏᖅᖠᓂᕐᒥᑦ ᒪᑭᓴᕐᕕᒃ ᐃᓱᒪᓕᕆᔨᖃᓐᖏᑦᑐᖅ ᓄᓇᓕᓐᓂᑦ. ᑎᒍᔭᐅᓯᒪᔪᑦ ᐃᓱᒪᓕᕆᔨᒥᑦ ᑕᑯᔪᓐᓇᖅᑐᑦ 
ᑐᐊᕕᕐᓇᖅᑐᒃᑯᑦ ᑭᓯᐊᓂ. ᑲᖏᖅᖠᓂᕐᒥᑦ ᒪᑭᓴᕐᕕᒃ ᐃᖅᑲᓇᐃᔭᖅᑎᖃᓐᖏᑦᑐᖅ ᐃᓅᓯᓕᕆᔨᓂᑦ ᐃᓱᒪᓕᕆᔨᐅᓯᒪᔪᓂᑦ 
ᐃᓐᓇᓂᓪᓗ ᓄᓇᓕᓐᓂ ᐊᑐᖃᑦᑕᖅᑐᑦ ᐅᖃᖃᑎᖃᕈᒪᔪᓂᑦ ᑐᔅᓯᕋᖅᑐᖃᕐᓂᖅᑲᑦ ᑎᒍᔭᐅᓯᒪᔪᒥᑦ. ᒪᑭᓴᕐᕕᒃ ᖃᐅᔨᓴᓲᑦ  

ᐃᓯᓚᐅᖏᓐᓂᖏᓐᓂ ᐊᓄᓪᓚᓯᖅᑕᐅᓂᐊᖅᑐᑦ ᐃᓱᒪᓕᕆᓂᕐᒥᑦ ᐊᔅᓱᐊᓘᕐᒪᖔᑕ ᓯᕗᓂᖓᓐᓂ ᐸᓖᓯᒃᑯᓐᓂᑦ 
ᑐᓂᔭᐅᓚᐅᓐᖏᓐᓂᖏᓐᓂ. ᐊᓄᓪᓚᔅᓰᕕᒻᒦᑦᑐᑦ ᓇᓗᓇᐃᖅᑕᐅᓪᓗᑎᑦ ᐱᒻᒪᕆᐅᓐᓂᖅᑲᑦ ᐃᓱᒪᒃᑯᑦ ᐊᐅᓪᓛᖅᑕᐅᓪᓗᑎᑦ 
BCC−ᒧᑦ ᐃᓱᒪᓕᕆᔨᒥᑦ ᐊᑐᐃᓐᓇᖅᑕᖃᕐᓂᖓᓐᓄᑦ ᐃᖃᓗᓐᓂ. 

ᓄᓇᕗᑦ ᐊᕐᓇᓄᑦ ᑎᒍᔭᐅᒪᕕᒃ 

ᓄᓇᕗᑦ ᐊᕐᓇᓄᑦ ᑎᒍᔭᐅᒪᕕᒃ ᐃᓅᓯᓕᕆᔨᖃᓐᖏᑦᑐᖅ ᐃᓱᒪᓕᕆᔨᒻᒥᓪᓘᓐᓃᑦ. ᒫᓐᓇ, ᐊᕐᓇᐃᑦ ᑎᒍᔭᐅᓯᒪᔪᑦ 
ᐃᑲᔪᖅᑕᐅᓲᑦ ᓯᓚᑖᓂ ᐊᓄᓪᓚᔅᓰᕕᐅᑉ. ᒫᓐᓇ ᐃᓅᓯᓕᕆᔨᒥᑦ ᐃᓱᒪᓕᕆᔨᒃᑯᓐᓂ ᒍᕆᓂᐊᒦᓐᖔᖅᓯᒪᔪᒥᑦ 
ᐱᓇᓱᐊᕈᓯᖅᑕᒫᑦ ᐊᓄᓪᓚᔅᓰᕕᒻᒨᖅᑐᖃᓲᖅ ᐅᖃᖃᑎᖃᕈᒪᔪᓄᑦ. ᐊᒻᒪᓗ, ᐃᓐᓇᕐᒥᑦ ᐅᖃᖃᑎᖃᕐᓂᐊᖅᑐᑦᒥ 
ᑕᐃᑯᓐᖓᖅᑐᖃᓲᖑᒻᒥᔪᖅ ᐃᓄᑐᐊᖑᓪᓗᑎᑦ ᐅᖃᖃᑎᖃᖃᑦᑕᖅᑐᑎᑦ. 

ᖁᓪᓗᖅᑐᖅ ᐃᓚᕗᑦ 

ᖁᓪᓗᖅᑐᖅ ᐃᓚᕗᑦ ᐱᖅᑯᓯᓕᕆᓂᕐᒥᑦ ᐱᑕᖃᕐᓂᖅᓴᐃᑦ ᑎᒍᔭᐅᓯᒪᔪᓄᑦ ᐃᓱᒪᓕᕆᓂᕐᒨᖓᔪᓂᑦ 
ᐃᒥᓲᓗᐊᓐᖏᑦᑑᒐᓗᐊᓂᑦ ᓇᒦᓐᓂᖏᓐᓂᓪᓗ. ᐃᓱᒪᓕᕆᓂᕐᒥᑦ ᐅᖃᖃᑎᖃᕈᓐᓇᖅᑐᑦ (ᐱᓕᕆᖃᑎᖃᕐᓗᑎᑦ 
ᓄᓇᓕᓐᓂ ᐃᓱᒪᓕᕆᔨᖓᓐᓂ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂ) ᑕᐃᒪᑐᐊᖅ ᖃᐅᔨᓴᕈᓐᓇᖅᑐᑦ. ᐃᓪᓗᕗᒃᑯᑦ ᑲᒪᓲᑦ 
ᐃᓐᓇᕐᓂᑦ ᐃᖅᑲᓇᐃᔭᖅᑎᓂᓪᓗ ᐱᓕᕆᖃᑎᒌᑦᑐᑎᑦ. ᐱᓇᓱᐊᕈᓯᖅᑕᒫᑦ ᐅᖃᖃᑎᖃᕈᓐᓇᖅᑐᑦ ᑲᒪᒋᔭᐅᓪᓗᑎᑦ 
ᐃᓐᓇᕐᓄᑦ, ᐃᖅᑲᓇᐃᔭᖅᑏᑦ ᐃᓪᓗᕗᒻᒥ ᐃᓕᓐᓂᐊᖅᑎᑕᐅᓯᒪᔪᑦ ᐱᖓᓲᓕᖅᑲᖓᔪᓂᑦ ᓄᓇᕗᒻᒥ ᒪᒥᓴᕐᓂᕐᒥᑦ 
ᐃᓕᓐᓂᐊᖃᑎᒌᓐᓂᕐᒥᓪᓗ (NUHALT), ᑖᓐᓇ ᑐᕌᖓᔪᖅ ᐊᓄᓪᓚᔅᓰᕕᒻᒥ ᐃᖅᑲᓇᐃᔭᖅᑎᓄᑦ ᓄᓇᕗᒻᒥ. ᑕᑯᓐᓇᖅᑐᖅ 
ᑐᓴᐅᒪᖃᑦᑕᐅᑎᓕᕆᓂᕐᒥᑦ, ᐊᑲᐅᓐᖏᓕᕈᑎᓂᑦ ᐋᖅᑭᐅᒪᓇᓱᐊᕐᓂᖅ, ᓇᒻᒥᓂᖅ ᐱᓇᓱᐊᕐᓂᖅ, ᐊᒻᒪᓗ 
ᐃᓱᒪᓕᐅᖃᑦᑕᕐᓂᖅ. ᐃᓄᐃᑦ ᐅᑉᐱᕆᔭᖏᑦ ᐃᓕᓯᒪᓪᓗᑎᑦ ᑕᕝᕗᖓ, ᐊᒻᒪᓗ ᐃᓱᒪᓕᕆᓂᕐᒧᑦ ᖃᓄᖅ 
ᐃᑲᔪᖅᑕᐅᔪᓐᓇᕐᒪᖔᑕ.  

ᐅᑕᖅᑭᕕᒃ 

ᐅᑕᖅᑭᕕᒃ ᐃᖅᑲᓇᐃᔭᖅᑎᖃᖅᑐᑦ ᐊᒥᓲᓐᖏᑦᑐᓂᑦ ᐃᒥᒃᑰᖓᔪᓄᑦ ᓯᓚᑖᓃᑦᑐᓂᑦ ᐃᓱᒪᓕᕆᓂᕐᒥᑦ 
ᐊᑐᐃᓐᓇᖃᕐᕕᐅᕙᑦᑐᑦ. ᐃᓱᒪᓕᕆᓂᕐᒥᑦ ᐅᖃᖃᑎᖃᕐᓂᕐᒥᑦ ᐊᖅᑯᑎᖃᖅᑐᑎᑦ ᐃᓱᒪᓕᕆᔨᒃᑯᓐᓂ ᐊᒻᒪᓗ 
ᑐᑭᓯᒋᐊᕐᕕᒻᒥ ᓴᓴᐃᔭᑎᓂᑦ ᐊᒻᒪᓗ ᐱᖅᑯᓯᓕᕆᓂᕐᒥᑦ ᐅᖃᖃᑎᖃᖃᑦᑕᖅᑐᑦ ᓄᓇᓕᓐᓂ ᐃᓐᓇᕐᓂᑦ. ᐃᓄᐃᑦ 
ᐱᖃᑕᐅᔪᓐᓇᖅᑐᑦ ᒪᓕᑦᑐᑦ ᖃᓄᐃᑦᑑᓂᖏᓐᓂ ᐱᔪᒪᔭᖏᓐᓂ.  

ᐅᑭᐅᑭᑦᑐᑦ 

ᖁᓕᓂᑦ ᐊᕐᕌᒍᓂᑦ ᐊᓂᒍᖅᑐᓂᑦ, ᐃᖅᑲᓇᐃᔭᖅᑏᑦ ᐅᑭᐅᑭᑦᑐᓂᑦ ᐊᒥᓲᓂᖅᓴᓂᑦ ᐃᓄᓱᑦᑐᓂᑦ ᐃᓱᒪᓕᕆᓂᕐᒥᑦ 
ᐱᒻᒪᕆᐅᓂᖅᓴᖅᑰᖅᑐᓂᑦ ᑲᒪᖃᑦᑕᖅᓯᒪᓕᖅᑐᑦ. ᐃᖅᑲᓇᐃᔭᖅᑎᖃᖅᑐᑦ ᐃᖅᑲᓇᐃᔭᐃᓐᓇᖅᑐᒥᑦ ᐋᓐᓂᐊᓲᖅᑎᒥᑦ 
ᐃᑲᔪᖃᑦᑕᖅᑐᑦ ᐃᓱᒪᓕᕆᓂᕐᒥᑦ. ᑖᓐᓇ ᐊᑑᑎᖃᓪᓚᕆᑦᑐᖅ ᐅᖃᖃᑎᖃᑐᐃᓐᓇᓲᖑᓐᖏᑦᑐᖅ ᑭᓯᐊᓂᓕ 
ᐊᑐᐊᕆᔾᔪᓰᖅ ᐃᖅᑲᓇᐃᔭᖅᑎᓂ ᖃᓄᖅ ᐃᑲᔪᕐᓇᕐᒪᖔᑕ ᐃᓱᒪᓕᕆᓂᕐᒥᑦ ᐊᔅᓱᕉᑎᖃᖅᑐᓂᑦ 
ᐊᑲᐅᓐᖏᓕᐅᕈᑎᖃᖅᑐᓂᓪᓗ. ᐱᔨᑦᑎᕋᖅᐸᑦᑐᑦ ᓄᓇᓕᓐᓂ ᐃᓱᒪᓕᕆᔨᒻᒨᑎᑦᑎᓪᓗᑎᑦ ᐊᒻᒪᓗ ᐄᔭᒐᕆᐊᓕᓐᓂᑦ 
ᑲᒪᓪᓗᑎᑦ ᑭᖑᓂᖓᓂᓗ ᐱᓯᒪᑦᑎᕙᑦᑐᑎᑦ. 

ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ ᐃᑲᔪᖅᑐᐃᔪᑦ ᐃᓅᓱᑦᑐᓂᑦ ᐱᕋᔭᔅᓯᒪᔪᓂᑦ ᒍᕆᓂᐅᒦᓐᖔᖅᑐᓂᑦ ᐃᑲᔪᖅᑎᓖᑦ ᐊᒻᒪᓗ 
ᑲᐅᓯᓴᕐᕕᒻᒥ. ᐱᓕᕆᖃᑦᑕᖅᑐᑦ ᑕᐃᑲᓂ ᑐᓂᓯᖃᑦᑕᕐᒥᔪᑦ ᐃᓱᒪᓕᕆᔨᒃᑯᓐᓄᑦ ᐅᖃᖃᑎᖃᕐᓂᐊᖅᑐᓂᑦ ᒍᕆᓂᐅᒥ, 
ᐊᒻᒪᓗ ᐅᑭᐅᑭᑦᑐᓂᑦ ᐅᖃᖃᑎᖃᕐᓂᕐᒥᑦ ᐊᑲᐅᓯᓴᕐᕕᒻᒥ. ᐊᒻᒪᓗ ᐃᑲᔪᖅᑐᐃᓂᑦᑎᒍᑦ, ᐱᓕᕆᖃᑎᖃᖅᐸᒻᒥᔪᑦ 
ᓄᓇᕗᒻᒥ ᑭᒡᒐᖅᑐᐃᔨᓂᑦ ᓱᕈᓯᕐᓂᑦ ᐃᓅᓱᑦᑐᓂᓪᓗ ᑕᐃᑲᓂ ᐃᓱᒪᓕᕆᓂᕐᒥᑦ ᐊᑲᐅᓐᖏᓕᐅᕈᑎᖃᖅᑐᓂᑦ ᒪᓕᒐᕐᓂᑦ 
ᐃᖅᑲᖅᑐᐃᕕᓕᕆᓂᑦᑎᒍᑦ ᐊᐅᓚᑕᐅᓪᓗᑎᑦ. 

ᓄᓇᓕᓐᓂᑦ ᐊᓄᓪᓚᔅᓰᕖᑦ 

ᓄᓇᓕᓐᓂᑦ ᐊᓄᓪᓚᔅᓰᕖᑦ ᐱᓕᕆᖃᑎᖃᖅᑐᑦ ᐃᑲᔪᖅᑐᐃᓗᑎᑦ ᑎᒍᔭᐅᓯᒪᔪᓂᑦ ᒪᒥᓴᕐᓂᕐᒧᑦ ᓄᓇᓕᓐᓂᑦ − 
ᐱᓗᐊᖅᑐᒥᑦ ᐃᓱᒪᓕᕆᔨᒃᑯᓐᓂ ᐃᑲᔪᖅᑕᐅᒋᐊᖃᖅᑲᑦ. ᑎᒍᔭᐅᓯᒪᔪᑦ ᑐᔅᓯᕋᕈᓐᓇᖅᑐᑦ ᐅᖃᖃᑎᖃᕐᓗᑎᑦ 
ᐃᓱᒪᓕᕆᔨᒥᑦ ᐃᓐᓇᒥᓪᓘᓐᓃᑦ ᓄᓇᕗᒻᒥ, ᑭᓯᐊᓂᓕ, ᐅᑎᖅᓯᒪᓕᖅᑲᑕ ᐊᔅᓱᕈᓐᓇᕋᔭᖅᑐᖅ ᓇᓂᓯᒐᓱᓪᓗᓂ 
ᓄᓇᓕᖓᓐᓂ. 

ᓄᓇᓕᓐᓂ ᐅᐊᑦᑏᑦ ᐃᑲᔪᕈᓐᓇᖅᑐᑦ ᖃᓄᐃᑦᑐᑐᐃᓐᓇᕐᓂᑦ ᐃᓱᒪᓕᕆᓂᕐᒨᖓᔪᓂᑦ. ᑐᓂᓯᓗᑎᑦ ᑕᑯᔭᐅᓗᑎᑦ 
ᐅᖃᐅᓯᖃᕐᑉᓗᑎᑦ ᐃᖅᑲᖅᑐᐃᕕᓕᕆᓂᕐᒥᑦ. ᖃᔨᐅᓴᖅᑕᐅᓗᑎᑦ ᖃᐅᔨᓇᓱᐊᕐᓗᑎᑦ ᐅᖃᖃᑎᖃᕐᓂᕐᒥᑦ 
ᐃᑲᔫᑎᖃᕐᓂᕐᒪᖔᖅ. ᐃᓚᖏᑦ, ᐅᖃᖅᓯᒪᒻᒪᑕ ᐅᖃᖃᑎᖃᖃᑦᑕᕆᐊᖃᕐᓂᖏᓐᓂ. ᓄᓇᓕᓐᓂ ᐅᐊᑦᑏᑦ 
ᐅᖃᖃᑎᖃᕈᒪᔪᓂᑦ ᕿᓂᕆᐊᖃᕋᔭᖅᑐᑦ ᖃᓄᐃᖅᑑᕐᓗᑎᑦ, ᐃᓐᓇᐅᒐᓗᐊᖅᑲᑦ ᐃᓱᒪᓕᕆᔨᐅᓐᓂᕋᓗᐊᖅᑕᓪᓘᓐᓃᑦ 
ᐊᑐᐃᓐᓇᐅᑎᑦᑎᒋᐊᖃᕋᔭᖅᑐᑦ. 

ᓱᕐᕋᓇᖅᑐᑦ ᐃᓯᖅᑕᐅᕙᓐᓂᖏᑦ ᐊᓄᓪᓚᔅᓰᕖᓪᓗ ᕿᓂᖅᑕᐅᓂᖏᑦ 

ᐃᓯᖅᑕᐅᒋᐊᖃᓐᖏᑦᑐᑦ ᐊᖏᖅᑕᐅᓯᒪᓐᖏᑦᑐᑦ ᓱᕐᕋᓇᖅᑐᖅ ᐅᕝᕙᓘᓐᓃᑦ ᐱᖁᑎᐅᔪᓂᑦ ᐊᓄᓪᓚᔅᓰᕕᒻᒥ ᐅᕝᕙᓘᓐᓃᑦ 
ᑭᓇᑐᐃᓐᓇᕐᒥᑦ ᐊᓄᓪᓚᔅᓰᕕᒻᒦᑦᑐᒥᑦ ᐃᓯᕈᔾᔨᒋᐊᖃᓐᖏᑦᑐᑦ. ᖃᓄᐃᑦᑐᑐᐃᓐᓇᐃᑦ ᐃᓯᕈᔾᔭᐅᒋᐊᖃᓐᖏᑦᑐᑦ 
ᐱᔭᐅᒐᔭᖅᑐᑦ ᐅᐊᑦᑎᒧᑦ, ᑭᓇᑐᐃᓐᓇᐅᑦᑎᐊᖑᒐᓗᐊᖅᑲᑦ ᐱᓯᒪᑦᑎᔪᖅ.  

ᐃᓯᕈᔾᔭᐅᒋᐊᖃᓐᖏᑦᑐᑦ ᒪᑯᐊ ᐱᖓᓲᒻᒪᑕ ᐊᔾᔨᒌᓐᖏᑦᑐᒃᑯᑦ ᓇᓗᓇᐃᖅᑕᐅᓯᒪᔪᑦ: ᐅᓗᕆᐊᓇᓪᒪᕆᑦᑐᑦ, ᓱᕐᕈᓇᖅᑐᖅ 
ᐸᕝᕕᓇᖅᑐᓪᓘᓐᓃᑦ. ᑐᑭᖏᑦ ᑎᑎᕋᖅᓯᒪᔪᑦ ᐃᓯᕈᔾᔭᐅᒋᐊᖃᓐᖏᑦᑐᑦ ᐅᖃᐅᓯᕐᓃᑦᑐᑦ ᒪᑉᐱᕐᒥ 3−ᒥᑦ. ᒪᓕᑦᑐᑦ 
ᖃᓄᐃᑦᑑᓂᖏᓐᓂ, ᑎᐅᔭᐅᓯᒪᔪᑦ ᐸᓯᔭᔅᓴᕈᖅᑎᑕᐅᔪᓐᓇᖅᑐᑦ ᒪᓕᓪᓗᑎᑦ ᐊᓄᓪᓚᔅᓰᕕᓕᕆᓂᕐᒧᑦ ᐱᖁᔭᕐᓂᑦ 
ᐅᕝᕙᓘᓐᓃᑦ ᓯᓚᑖᓂᑦ ᒪᓕᓪᓗᑎᑦ ᐱᕋᔭᑦᑐᓕᕆᓂᕐᒧᑦ ᒪᓕᒐᐃᑦ ᑲᓇᑕᒥ. 

ᕿᑭᖅᑖᓗᒻᒥ ᐃᑲᔪᖅᑕᐅᕕᒃ, ᐊᒥᓲᓂᖏᑦ ᐃᓯᕈᔾᔭᐅᒋᐊᖃᓐᖏᑦᑐᑦ ᖁᑦᑎᓂᖅᓴᒥᑦ ᐃᓪᓗᒥᑦ ᖁᑦᑎᓂᖅᓴᐅᓪᓗᑎᑦ 
ᑎᒍᔭᐅᓯᒪᔪᓂᑦ. ᐃᓱᒪᖅᓱᓇᖅᑐᒃᑯᕕᒻᒥ, ᓱᕐᕋᓇᖅᑐᑦ ᐃᓯᕈᔾᔭᐅᒋᐊᖃᓐᖏᓐᓂᖅᐹᓂᑦ ᐃᓯᕈᔾᔭᐅᖃᑦᑕᖅᑐᑦ ᓲᕐᓗ 
ᐋᖏᔮᕐᓇᖅᑐᑦ. 

ᖃᓄᐃᖃᑦᑕᕐᓂᑯᑦ ᐃᓯᕈᔾᔭᐅᒋᐊᖃᖅᓯᒪᓐᓪᖏᑦᑐᑦ ᐊᓄᓪᓚᔅᓰᕕᓕᒫᒥᑦ (2016-17) 

ᐊᓄᓪᓚᔅᓰᕕᒃ/ᖃᓄᐃᑦᑑᒻᒪᖔ ᐅᓗᕆᐊᓇᖅᑐᑦ ᓱᕐᕋᓇᖅᑐᖅ ᐸᕝᕕᓇᖅᑐᑦ ᐃᓯᕈᔾᔨᓯᒪᒐᓱᑦᑐᑦ ᑲᑎᑦᑐᒋᑦ 
ᕿᑭᖅᑖᓗᒻᒥ ᐃᑲᔪᖅᑕᐅᕕᒃ 37 39 107 30 213 
ᑲᖏᖅᖠᓂᕐᒥᑦ ᒪᒥᓴᕐᕕᒃ 0 19 50 0 69 
ᒪᑭᒋᐊᕐᕕᒃ 0 6 33 0 39 
ᐅᑕᖅᑭᕕᒃ 0 10 0 0 10 
ᓄᓇᕗᑦ ᐊᕐᓇᓄᑦ ᑎᒍᔭᐅᒪᕕᒃ 0 1 6 0 7 
ᖁᒡᓗᖅᑑᖅ ᐃᓪᓗᕗᑦ 0 4 1 0 5 
ᐅᑭᐅᑭᑦᑐᒃᑯᕕᒃ 3 0 2 0 5 
ᑲᑎᑦᑐᒋᑦ 40 79 199 30 348 
 

ᐃᓯᖅᑕᐅᒋᐊᖃᓐᖏᑦᑐᑦ ᐊᒥᓲᓂᖅᓴᐅᓕᖅᑐᒥᓃᑦ 2015-16−ᒥᑦ ᑎᑭᑦᑐᒍ 2016-17 ᑕᒫᓂ 14%. ᕿᑭᖅᑖᓕᒻᒥ 
ᐅᑕᖅᑭᕕᒻᒥ ᑕᐃᒪᐃᓐᖏᑦᑐᖅ, ᐊᓄᓪᓚᔅᓰᕕᓕᒫᑦ ᐊᒥᓱᕈᕐᓂᖅᓴᐅᓯᒪᔪᑦ ᐃᓯᖅᑕᐅᒐᓱᔅᓯᒪᔪᓂᑦ.  

ᕿᑭᖅᑖᓗᒻᒥ ᐅᑕᖅᑭᕕᒃ ᖃᑦᑏᓇᐅᓂᖅᓴᓂᑦ ᐃᓯᖅᓯᓯᒪᒐᓱᔅᓯᒪᔪᑦ 3.2%−ᒥᑦ ᐱᖃᓯᐅᑎᓪᓗᒋᑦ 30 ᐃᓯᖅᓯᓯᒪᒐᓱᑦᑐᑦ. 
ᐃᓯᖅᓯᓯᒪᒐᓱᔅᓯᒪᔪᑦ ᐃᖅᑲᓇᐃᔭᖅᑏᑦ ᓄᖅᑲᖅᑎᑕᐅᓯᒪᓪᓗᑎᑦ ᐃᓯᖅᓯᓚᐅᖅᑎᓐᓇᒋᑦ ᑎᒍᔭᐅᓯᒪᔪᓄᑦ – 
ᐃᓯᖅᑕᐅᒋᐊᖃᓐᖏᑦᑐᑦ ᓄᖅᑲᖅᑎᑕᐅᓯᒪᔪᑦ ᕿᑭᖅᑖᓗᒻᒥ ᐅᑕᖅᑭᕕᒻᒥ ᐊᒥᓱᕈᕆᐊᖅᓯᒪᔪᑦ 114%−ᒥᑦ (ᑕᒫᓂ 16−ᒥᑦ 
ᑎᑭᑦᑐᒍ 30−ᒧᑦ). 

ᑕᒪᓐᓇ ᐊᓯᔾᔨᖅᓯᒪᓕᕋᓗᐊᖅᑎᓪᓗᒍ, ᕿᑭᖅᑖᓗᒻᒥ ᐅᑕᖅᑭᕕᒃ ᓱᓕ ᐃᓯᖅᓯᓇᓱᖃᑦᑕᖅᓯᒪᔪᑦ ᐊᓯᓕᒫᖏᑦ ᑲᑎᑦᑐᒋᑦ 
ᐊᒥᓱᐊᖅᑎᓐᖑᐊᖅᑐᑦ. ᐸᕝᕕᓇᖅᑐᓪᓕ, ᓱᕐᕋᓇᖅᑐᓪᓗ ᓇᓂᔭᐅᒐᔪᓐᓂᖅᓴᐅᓚᐅᖅᑐᑦ ᐅᓗᕆᐊᓇᖅᑐᓂᑦ. 

ᐱᒋᐊᕈᑕᐅᓯᒪᔪᑦ ᖃᔨᐅᓴᕐᓂᕐᒥᑦ ᑕᒪᒃᑭᓂᖓ ᐃᖅᓯᖅᑕᐅᒋᐊᖃᓐᖏᑦᑐᓂᑦ 

ᒫᓐᓇᐅᔪᖅ ᐃᓯᖅᑕᐅᒋᐊᖃᓐᖏᑦᑐᑦ ᖃᐅᔨᓴᐅᖃᑦᑕᖅᑐᑦ COMS (ᐊᓄᓪᓚᔅᓰᕕᒻᒥ ᐊᐅᓚᑦᑎᓂᖏᓐᓂ 
ᐃᓕᖅᑯᓯᐅᕙᑦᑐᓂᑦ), ᖃᕋᐅᓴᔭᒃᑯᑦ ᐋᖅᑭᔅᓯᒪᔪᐃᓐᓇᐃᑦ ᐊᑐᐃᓐᓇᐅᔪᑦ ᐃᖅᑲᓇᐃᔭᖅᑎᓕᒫᓄᑦ ᐊᓄᓪᓚᔅᓰᕕᒻᒥ. 
2015−ᒥ, ᐊᓄᓪᓚᔅᓰᕖᒃ ᐋᖅᑮᓚᐅᖅᓯᒪᔪᖅ ᖃᓄᖅ ᕿᓂᖃᑦᑕᕐᓂᐊᕐᒪᖔᑕ ᐊᖅᓵᖅᓯᓗᑎᓪᓗ ᑎᑎᕋᕐᓗᒋᓪᓗ ᐊᑐᓂ 
ᐊᓄᓪᓚᔅᓰᕕᒻᒥ ᑎᑎᕋᖅᑕᐅᑦᑎᐊᑲᓐᓂᕆᐊᖃᖅᑐᑦ, ᑐᑭᓯᒋᐊᕈᑏᑦ ᐱᖃᓯᐅᑎᓗᒋᑦ ᐃᓯᖅᑕᐅᓇᓱᐊᖅᑐᑦ. ᐊᑕᖏᕐᓗᒋᑦ 
ᐃᓯᖅᑕᐅᒋᐊᖃᓐᖏᑦᑐᑦ ᑎᑎᕋᖅᑕᐃᓐᓇᕆᖃᑦᑕᕐᓗᒋᑦ ᐆᑦᑐᕋᖅᑐᓂᑦ ᐊᒻᒪᓗ ᑕᐃᒪᐃᑦᑐᓄᑦ ᐅᓂᒃᑳᓕᐅᓕᕐᓗᒋᑦ. 

ᑐᑭᓯᒋᐊᕈᑏᑦ ᐅᓂᒃᑳᕐᒥᑦ ᐊᔾᔨᓪᓚᕆᖏᑦ ᑎᑎᕋᖅᓯᒪᔪᓂᑦ ᕿᒥᕐᕈᔭᐅᓯᒪᔪᓂᑦ ᑕᕝᕙᓂ. ᖃᐅᔨᓴᕐᓂᐅᔪᑦ ᐊᔪᕐᓇᕈᔪᑦᑐᖅ 
ᑕᐃᒪᐃᑦᑐᓂᑦ COMS ᐱᔪᑎᖃᖅᑐᑎᑦ ᐃᓱᖃᕐᓂᖏᓐᓂ ᐱᖁᑎᓂᑦ ᑐᖅᑯᐃᕕᒻᒥ ᐊᒻᒪᓗ ᑐᑭᓯᒋᐊᕈᑎᓪᓚᕆᓐᓂᑦ. 

ᐊᓄᓪᓚᔅᓰᕕᒻᒥ ᐋᖅᑭᔅᓱᐃᓇᓱᐊᖅᑐᑦ ᐊᑲᐅᓐᖏᓕᐅᕈᑎᓂᑦ, ᐋᖅᑮᓗᑎᑦ COMS ᐅᓂᒃᑳᓕᐅᕐᓂᕐᒥᑦ, ᓄᑖᕐᒥᑦ 
ᓄᐊᑦᑎᖃᑦᑕᕐᓗᑎᑦ ᓇᕿᑦᑕᖅᑕᐅᓯᒪᔪᓂᑦ ᑎᑎᕋᑐᐃᓐᓇᖅᓯᒪᓐᖏᓪᓗᒋᑦ ᑭᓯᐊᓂᓕ ᖃᐅᔨᓇᓱᐊᖃᑦᑕᕐᓗᑎᑦ 
ᖃᓄᐃᑦᑑᓂᖏᓐᓂ ᐃᓯᕈᔾᔭᐅᒋᐊᖃᓐᖏᑦᑐᑦ ᐊᓄᓪᓚᔅᓰᕕᒻᒧᑦ. ᑕᒪᓐᓇ ᐅᓂᒃᑳᓕᐅᕐᓂᖅ COMS−ᑎᒍᑦ ᓱᓕ 
ᖃᐅᔨᓴᖅᑕᐅᕙᓪᓕᐊᒻᒪᑦ ᐊᑑᑎᖃᕐᓂᐊᕐᒪᖔᖅ 2016-17−ᖑᑎᓪᓗᒍ. 

ᐱᒋᐊᕈᑏᑦ ᐊᐅᓚᑦᑎᓂᕐᒥᑦ ᒥᑭᓪᓕᕚᓪᓕᑎᑦᑎᓇᓱᐊᕐᓂᒥᓪᓗ ᐃᓱᖅᑕᐅᒋᐊᖃᓐᖏᑦᑐᓂᑦ 

ᑕᒪᓐᓇ ᐱᓕᕆᐊᕆᔭᐅᖏᓐᓇᖅᑐᖅ ᐊᐅᓚᑕᐅᓇᓱᐊᖅᑐᓂᑦ ᒥᑭᓪᓕᕚᓪᓕᑎᑦᑎᒐᓱᐊᖅᑐᑎᓪᓗ ᐃᓯᖅᑕᐅᕙᑦᑐᓂᑦ 
ᐊᓄᓪᓚᔅᓰᕕᒻᒧᑦ. ᐳᓛᕆᐊᖅᑐᓄᑦ ᐱᖁᔭᐃᑦ ᐊᓯᔾᔨᖅᑕᐅᓯᒪᓕᖅᑐᑦ ᐅᑕᖅᑭᕕᒻᒥ ᐃᑲᔫᑕᐅᓇᓱᑦᑐᓂ 
ᒥᑭᓪᓕᕚᓪᓕᕈᓪᓗᒋᑦ ᐃᓯᖅᐸᑦᑐᑦ. ᒪᑐᓯᒪᔪᑦ ᐳᓚᕋᕐᓃᑦ − ᐃᒐᓛᖃᕐᓗᑎᑦ ᑕᑯᓐᓇᕐᓗᑎᓪᓘᓐᓃᑦ ᐃᓛᒃᑰᖓᓗᑎᑦ 
ᐳᓚᕋᖅᑏᑦ ᑎᒍᔭᐅᓯᒪᔪᓪᓗ − ᐊᑐᖅᑕᐅᕙᓕᖅᑐᑦ ᖁᑦᑎᓂᖅᓴᓄᑦ ᐅᐊᑦᑎᔭᐅᒋᐊᓕᓐᓄᑦ ᐅᓗᕆᐊᓇᖅᑐᒦᑦᑐᓄᑦ. 
ᐊᒻᒪᓗ ᐳᓚᕋᖅᑏᑦ ᖃᐅᔨᓴᖅᑕᐅᓪᓗᑎᑦ ᖃᕋᓴᐅᔭᒃᑯᑦ ᕿᒥᕐᕈᔭᐅᓪᓗᑎᑦ ᐅᓗᕆᐊᓇᖅᑐᒦᑦᑐᓂᑦ 
ᐃᓯᖅᑕᐅᒋᐊᖃᓐᖏᑦᑐᑦ ᐊᓄᓪᓚᔅᓰᕕᒻᒧᑦ. 

2016-17−ᒥ ᐋᖅᑭᔅᓱᐃᒋᐊᓕᓚᐅᖅᓯᒪᔪᑦ ᕿᑭᖅᑖᓗᒻᒥ ᒪᒥᓴᕐᕕᒻᒥ. ᑖᓐᓇ ᓄᑖᖅ ᒪᒥᓴᕐᕕᐅᓗᓂ 
ᐊᑲᐅᓐᖏᓕᐅᕈᑕᐅᕙᑦᑐᓂᑦ ᒫᓐᓇ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ ᐃᓯᖅᓯᖃᑦᑕᕐᓂᖏᓐᓂ ᐃᓯᖅᑕᐅᒋᐊᖃᓐᖏᑦᑐᓂᑦ. 
ᐊᓄᕌᕈᑎᖃᑦᑎᐊᖅᑐᓂᑦ ᐱᑕᖃᕐᓗᓂ, ᓴᓇᓯᒪᓂᖏᑦ ᐱᐅᓂᖅᓴᐅᓗᑎᑦ, ᐊᒻᒪᓗ ᓇᒦᓐᓂᖏᑦ ᐃᓛᒃᑰᕐᓂᖏᓪᓗ. 

ᐊᓄᓪᓚᔅᓰᕕᓕᒫᑦ 
(ᐱᖃᓯᐅᑎᓐᖏ BCC) 

ᐊᓄᓪᓚᔅᓰᕖᑦ ᐊᑑᑎᖃᕐᓂᖅᐹᖑᔪᑦ ᐊᐅᓚᑦᑎᒍᓐᓇᕐᓂᖏᓐᓂ ᐃᓯᖅᑕᐅᕙᑦᑐᓂᑦ ᐊᓄᓪᓚᔅᓰᕕᒻᒧᑦ. ᑕᒪᒃᑯᐊ ᐊᓄᓪᓚᔅᓰᕕᒻᒥ 
ᕿᓂᖃᑦᑕᕐᓗᑎᑦ ᐊᑦᑕᓇᖅᑐᒦᖁᓇᒋᑦ ᐅᐊᑦᑎᔭᐅᑦᑎᐊᖁᓪᓗᒋᓪᓗ ᐊᓄᓪᓚᔅᓰᕕᒻᒦᑦᑐᑦ, ᐃᖅᑲᓇᐃᔭᖅᑏᓗ 
ᑭᒃᑯᑐᐃᓐᓇᐃᓪᓗ ᕿᓂᖅᑕᐅᖃᑦᑕᕐᓗᑎᑦ. ᐊᑖᓂ ᑎᑎᕋᖅᓯᒪᔪᑦ ᕿᓂᖅᑕᐅᖃᑦᑕᖅᓯᒪᔪᑦ 2016-17−ᒥ. 

ᐊᒥᓲᓂᖏᑦ ᖃᐅᔨᓴᖅᑕᐅᔪᑦ ᐃᓪᓗᕈᓰᑦ 2016-17 
  BCC ᒪᑭᒋᐊᕐᕕᒃ RIHF KIC CRC YO 
ᐊᐃᐳᓗ 110 36 24 4 5 8 
ᒪᐃ 134 61 28 7 5 8 
ᔫᓂ 116 71 24 7 5 8 
ᔪᓚᐃ 92 38 24 4 5 8 
ᐋᒡᒌᔅᓯ 134 55 28 3 5 8 
ᓰᑏᑉᐱᕆ 66 43 24 5 5 8 
ᐊᑦᑐᑉᐱᕆ 59 17 28 2 5 8 
ᓅᕖᑉᐱᕆ 96 19 21 9 5 8 
ᑏᓰᑉᐱᕆ 90 11 31 6 5 8 
ᔮᓐᓄᐊᕆ 95 16 26 5 5 8 
ᕖᕝᕗᐊᕆ 134 11 30 6 5 8 
ᒫᔾᔨ 157 17 27 5 5 8 
ᑲᑎᑦᑐᒋᑦ 1283 395 315 63 60 96 

ᐃᓄᖃᓐᖏᑦᑐᒨᖅᑕᐅᖃᑦᑕᕐᓂᖏᑦ 
ᐃᓛᒃᑰᖓᑎᑕᐅᔪᑦ ᑎᓴᒪᕌᖅᑎᖅᑐᑎᑦ 7−ᓂᑦ ᐊᓄᓪᓚᔅᓰᕕᓐᓂᑦ ᑕᐃᒪᐃᑉᐸᑦᑐᑦ ᓄᓇᕗᒻᒥ: ᕿᑭᖅᑖᓗᒻᒥ 
ᐃᑲᔪᖅᑕᐅᕕᒻᒥ, ᓄᓇᕗᒻᒥ ᐊᕐᓇᓄᕐ ᐊᓄᓪᓚᔅᓰᕕᒻᒥᑦ, ᑲᖏᖅᖠᓂᕐᒥᑦ ᒪᑭᓴᕐᕕᒻᒥ, ᐊᒻᒪᓗ ᐃᓅᓱᑦᑐᒃᑯᕕᒻᒥ. ᐱᖓᓱᓂᑦ 
ᐊᓄᓪᓚᔅᓰᕕᓐᓂᑦ, ᒪᑭᒋᐊᕐᕕᒻᒥ, ᐅᑕᖅᑭᕕᒻᒥ ᐊᒻᒪᓗ ᖁᓪᓗᖅᑑᑉ ᐃᓪᓗᖓᓐᓂ, ᑎᒍᔭᐅᓯᒪᔪᑦ ᐃᓂᖅᑎᖅᑕᐅᓯᒪᒋᐊᓖᑦ 
ᐃᓛᒃᑰᖓᑎᑕᐅᑲᐃᓐᓇᐸᑦᑐᑦ ᐃᓄᑐᐊᒃᑯᕕᒻᒥ ᐅᑎᖅᑎᑕᐅᑦᑕᖅᑯᑦ BCC−ᒧᑦ. 

ᐃᓱᖃᕐᓂᖏᓐᓄᑦ ᐊᓄᓪᓚᔅᓰᕕᒻᒥ ᐃᓪᓗᖓᓐᓂ, ᕿᑭᖅᑖᓗᒻᒥ ᐃᑲᔪᖅᑕᐅᕕᒃ ᐃᓄᑐᐊᒃᑯᕕᒻᒦᒍᓐᓇᖅᑐᑦ ᐊᐅᓚᑕᐅᓗᑎᑦ 
ᐅᐊᑦᑎᖃᕐᓂᖅᐹᖑᓗᑎᓪᓗ ᑎᒍᔭᐅᓯᒪᔪᑦ ᑕᐃᒪᐃᒋᐊᖃᖅᑲᑕ. ᐊᓪᓚᕕᓕᕆᓂᖅ ᐃᓛᒃᑰᖓᒋᐊᓖᑦ ᐊᑐᖅᑕᐅᕙᑦᑐᑦ 
ᑕᐃᒃᑯᓄᖓ ᐊᒻᒪᓗ ᐊᑦᑕᓇᖅᑐᒦᖁᓇᒋᑦ ᑭᓯᐊᓂ ᐊᓄᓪᓚᓯᖅᑕᑦ, ᐃᖅᑲᓇᐃᔭᖅᑏᑦ ᑭᒃᑯᑐᐃᓐᓇᓪᓗ. 

2016-17−ᒥ ᐊᓄᓪᓚᔅᓰᕖᑦ ᖃᐅᔨᓲᑦ ᐃᓛᒃᑰᑎᖅᑕᒥᓂᕐᓂᑦ ᐊᓄᓪᓚᔅᓯᕆᐊᓕᓐᓂᑦ 
ᐊᓄᓪᓚᓯᑲᐃᓐᓇᖃᑦᑕᖅᑐᓂᓪᓘᓐᓃᑦ ᐱᓇᓱᐊᕈᓯᐅᑉ ᓄᓐᖑᐊᓂ. ᖃᓪᓗᓈᓂᓕ, ᑕᒪᒃᑯᐊ ᐊᓄᓪᓚᔅᓯᑲᐃᓐᓇᖃᑦᑕᖅᑐᑦ 
ᐊᐅᓚᑕᐅᕙᑦᑐᑦ ᑎᒍᔭᐅᓯᒪᔪᑎᑐᑦ. ᑕᒪᒃᑯᓂᖓ ᐱᑕᖃᓐᖏᓗᐊᕐᓂᖏᓐᓂ ᓄᓇᕗᒻᒥ ᐊᓄᓪᓚᔅᓯᑲᐃᓐᓇᖅᑐᓄᑦ 
ᐱᓇᓱᐊᕈᓯᐅᑉ ᓄᓐᖑᐊᓄᑦ ᐃᓛᒃᑰᖓᕙᑦᑐᑦ.  

ᐃᓛᒃᑰᑎᑕᐅᑲᐃᓐᓇᖃᑦᑕᖅᓯᒪᔪᑦ 2016-17 
 ᐊᓪᓚᕕᓕᕆᓂᖅ ᐃᓂᖅᑎᑦᑕᑦ ᐋᓐᓂᐊᔪᑦ ᑎᒍᔭᐅᓯᒪᑲᐃᓐᓇᖃᑦᑕᖅᓯᒪᔪᑦ 

BCC 171 62 11 8 
RIHF 33 44 2 0 
NWCC 30 1 2 1 
YO 8 5 0 0 

 

ᕿᒥᕐᕈᔭᐅᓂᖏᑦ ᐃᓛᒃᑰᖓᕙᑦᑐᑦ ᕿᑭᖅᑖᓘᒻᒥ ᐃᔪᖅᑕᐅᕕᒻᒥ 

ᑕᒫᓂ 2016−ᒥ, ᑲᒪᓚᐅᖅᓯᒪᔪᑦ ᐊᓪᓚᕕᐅᑉ ᐃᓗᐊᓂ ᕿᒥᕐᕈᓪᓗᑎᑦ. ᕿᒥᕐᕈᓪᓗᑎᑦ ᐸᐃᑉᐹᓂᑦ ᖃᕋᓴᐅᔭᒃᑯᓪᓗ 
ᐊᓄᓪᓚᓯᖅᐸᑦᑐᓂᑦ ᓄᓇᕗᒻᒥ ᐊᒻᒪᓗ ᐅᓐᓂᕐᓘᑕᐅᓪᓗᑎᑦ ᒪᓕᒐᓕᐅᕐᕕᒻᒧᑦ ᐱᖁᔭᖏᓐᓄᓪᓗ. ᐃᓚᖏᑦ ᕿᒥᕐᕈᔭᐃᑦ 
ᐊᒥᓲᓂᖏᑦ ᐱᐅᔪᒦᓐᓂᖏᓐᓂᓪᓗ ᕿᒥᕐᕈᔭᐅᔪᓐᓇᕆᐊᖃᕐᖓᑕ ᖃᑦᑎᑦ ᐃᓛᒃᑰᖓᔪᒦᖃᑦᑕᕐᒪᖔᑕ. 

ᕿᒥᕐᕈᔭᖏᓐᓂ ᐊᓪᓚᕕᓕᕆᓂᕐᒥᑦ ᐃᓂᖅᑎᕆᓂᕐᒥᓪᓗ ᐃᓛᒃᑰᖓᔪᓂᑦ ᕿᒥᕐᕈᓪᓗᑎᑦ. ᑎᑎᖅᑲᐃᑦ ᕿᒥᕐᕈᔭᓪᓗ 
ᑎᑎᕋᖅᑕᐅᖏᓐᓇᕆᐊᓖᑦ ᐃᓛᒃᑰᖓᔪᒦᑎᑦᑎᔪᖃᖅᑲᑦ. ᑎᑎᕋᖅᓯᒪᑦᑎᐊᕆᐊᓖᑦ ᖃᕋᓴᐅᔭᕐᒧᑦ ᐊᓂᑎᑕᐅᑎᓪᓗᒋᓪᓗ, 
ᖃᓄᐃᑦᑑᓚᐅᓂᖏᓪᓗ ᐃᓱᒪᖏᓪᓗ ᖃᓄᐃᑦᑑᒻᒪᖔᑕ, ᖃᖓᒃᑯᓪᓗ ᐃᓱᒪᖅᓱᖅᑎᑕᐅᒻᒪᖔᑕ 
ᐅᖃᖃᑎᖃᕐᓂᖅᑲᑕᓘᓐᓃᑦ ᑎᑎᕋᖅᑐᐃᓐᓇᐅᒋᐊᓖᑦ. 

ᐃᓛᓐᓂᒃᑯᑦ ᕿᒥᕐᕈᔭᐅᑦᑎᐊᖃᑦᑕᕐᓗᑎᑦ ᓈᒻᒪᒃᑯᓗᐊᕐᒪᖔᑕ ᐊᐅᓚᑕᐅᓂᕆᖃᑦᑕᖅᑕᖏᑦ 
ᐊᑑᑎᖃᑦᑎᐊᕋᓗᐊᕐᒪᖔᑕᓗ. ᑕᐃᒪᓐᖓᓂ ᕿᒥᕐᕈᓚᐅᖅᑎᓪᓗᒋᑦ ᐃᑲᔪᖅᑕᐅᕕᒻᒥ ᐋᖅᑮᓯᒪᔪᑦ ᖃᕋᓴᐅᔭᒃᑯᑦ 
ᓇᕿᑦᑕᖅᑕᐅᖃᑦᑕᕆᐊᖃᕐᓂᖏᓐᓂ ᓇᓗᓇᐃᖅᓯᒪᑦᑎᐊᖁᓪᓗᒋᑦ ᒪᓕᒐᕐᓂᓪᓗᒪᓕᓪᓗᑎᑦ. ᖃᐅᔨᒪᔭᐅᒻᒥᔪᖅ 
ᖃᑦᑏᓐᓇᕈᖅᐹᓪᓕᖅᓯᒪᒻᒪᑕ 30%−ᒥᑦ ᐊᓪᓚᑯᒻᒥ ᐊᑐᖅᑕᐅᕙᑦᑐᓂᑦ ᑎᑎᕋᖅᑕᓂᑦ ᑖᒃᑯᓇᖓᓂ 2015-16−ᒥ ᐊᒻᒪᓗ 
2016-17−ᒥ. 

ᐊᓄᓪᓚᔅᓰᕕᒻᒥ ᐃᖅᑲᓇᐃᔭᕐᓂᖅ 
ᐊᕐᕌᒎᑦ ᓄᓐᖑᐊᓂ 2016, ᐊᒥᓲᒻᒪᑕ ᐃᓐᓄᔅᓯᒪᓐᖏᑦᑐᑦ ᐊᑦᑐᐃᓂᖃᖅᑐᓂ ᐃᖅᑲᓇᐃᔭᑲᐃᓐᓇᑲᐃᓐᓇᖅᑐᓂᑦ 
/ᑭᖑᕐᕕᑲᐃᓐᓇᖅᑐᓂᓪᓗ ᐊᐅᓚᔾᔪᑎᓄᑦ ᐊᑭᓕᐅᑎᓄᑦ. ᐊᕐᕌᒍᒃ ᐊᓂᒍᕐᖓᑦ, ᐃᓐᓄᔅᓯᒪᓐᖏᑦᑐᑦ 
ᖃᑦᑏᓐᓇᕈᒃᑲᓂᖅᑐᑎᑦ ᑎᓴᒪᓄᑦ 4 ᐃᖅᑲᓇᐃᔭᖅᑎᓄᑦ ᑕᕝᕙᓐᖓᑦ 50−ᒥᑦ 46−ᒧᑦ (8%−ᒥᑦ ᖃᑦᑏᓐᓇᕈᕆᐊᖅᑐᓂ). 

ᐃᓐᓄᔅᓯᒪᓐᖏᑦᑐᑦ ᐃᖅᑲᓇᐃᔮᖑᐃᓐᓇᖅᑐᑦ ᐃᖅᑲᓇᐃᔭᑲᐃᓐᓇᖅᑐᓄᓪᓗ ᒪᓕᑦᑐᑦ (46:45) ᑕᐃᒪᐃᓐᓂᖓᓐᓄᑦ 
ᐃᖅᑲᓇᐃᔭᑲᐃᓐᓇᖅᑐᓂ ᐃᓐᓄᔅᓯᒪᔪᑦ ᐃᓚᖏᑦ. ᑭᖑᕐᕕᔅᓯᒪᔪᑦ ᐊᒥᓲᓂᖅᓴᐅᓪᓗᑎᑦ ᐊᒻᒪᓗ ᐱᔭᕇᕆᐊᖃᖅᑐᑎᑦ 
ᐃᓕᓐᓂᐊᕐᓂᕐᒥᑦ.  

ᑖᒃᑯᐊ ᐱᓕᕆᖃᑎᖃᖅᑐᑦ ᐃᖅᑲᖅᑐᐃᕕᓕᕆᔨᒃᑯᓐᓂ ᐃᖅᑲᓇᐃᖅᑐᓕᕆᔨᒃᑯᖏᓐᓂ ᐊᒻᒪᓗ ᑮᓇᐅᔭᓕᕆᔨᒃᑯᓐᓂ 
ᐃᓐᓄᒋᐊᓖᑦ ᐃᓐᓄᑦᑕᐅᓇᓱᖁᓪᓗᒋᑦ ᒫᓐᓇᒫᕈᓗᒃ. 

 

ᐃᖅᑲᓇᐃᔭᖅᑏᑦ ᑎᑭᑦᑐᒍ ᒫᔾᔨ 31, 2017 

  ᐃᖅᑲᓇᐃᔭᐃᓐᓇᖅᑐᑦ ᐃᓄᖃᓐᖏᑦᑐᑦ 
ᐃᖅᑲᓇᐃᔭᐃᓐᓇᖅᑐᓄᑦ ᐃᖅᑲᓇᐃᔭᑲᐃᓐᓇᖅᑐᑦ ᑭᖑᕐᕕᖅᓯᒪᔪᑦ 

BCC & ᒪᑭᒋᐊᕕᒃ* 85 18 18 36 

RIHF 45 10 2 27 

NWCC 9 2 8 19 

YO 19 3 5 14 

CRC 7 1 5 17 

KIC 12 1 0 3 
ᓄᓇᓕᓐᓂᑦ 
ᑎᒍᔭᐅᒪᕕᒃ 27 9 4 2 

ᑐᖅᑕᕐᕕᒃ 12 2 3 1 

ᑲᑎᑦᑐᒋᑦ 216 46 45 119 

* BCC ᒪᑭᒋᐊᕐᕕᓪᓗ ᐃᓗᐊᓃᖃᑕᐅᔪᑦ ᐃᓪᓗᒥᑦ ᐊᒻᒪᓗ ᑲᑐᔾᔨᓪᓗᑎᑦ ᐱᔨᑦᑎᕋᐅᑎᓕᒫᓂᑦ ᒪᓖᓐᓇᕆᐊᓕᓐᓂᑦ. 

 

ᑲᑎᑦᑐᒋᑦ ᐃᖅᑲᓇᐃᔭᖅᑐᑦ ᑎᑭᑦᑐᒍ ᒫᔾᔨ 31, 2017 
ᐃᖅᑲᓇᐃᔭᐃᓐᓇᖅᑐᑦ 170 
ᐃᖅᑲᓇᐃᔭᑲᐃᓐᓇᖅᑐᑦ 45 
ᑭᖑᕐᕖᑦᑏᑦ 119 
ᑲᑎᑦᑐᒋᑦ 334 

ᐃᖅᑲᓇᐃᔭᕐᓇᐅᖏᑦᑐᒥᑦ ᐃᖅᑲᓇᐃᔭᕐᓂᖏᑦ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᓄᓪᓗ ᐊᐅᓚᔾᔪᑎᓄᑦ ᐊᑭᓕᐅᑏᑦ 

ᐊᓪᓚᕕᖓᓐᓂ ᑕᒻᒪᖅᓯᒪᔪᖅᓯᐅᖅᑎᒃᑯᑦ (OAG) ᓇᓗᓇᐃᔭᐃᓯᒪᔪᑦ ᑕᕝᕙᓂ ᐅᓂᒃᑳᒥᑦ, ᓈᒻᒪᖏᓐᓂᖏᓐᓂ ᑮᓇᐅᔭᐃᑦ 
ᐊᐅᓚᑦᑎᔨᓄᑦ ᑲᒪᓂᐊᖅᑐᓂᑦ ᑕᒪᒃᑯᓂᖓ ᐊᑐᕐᓂᖅᓴᐅᓕᖅᑐᑎ ᐃᖅᑲᓇᐃᔭᕐᓇᐅᑎᓐᓇᒍ ᐃᖅᑲᓇᐃᔭᖅᑐᑦ, 
ᖃᓂᒪᓂᕐᒧᑦ ᓄᖅᑲᖓᔪᑦ, ᐊᑭᓕᖅᓱᖅᑕᐅᓐᖏᑦᑐᑦ (LWOP). ᑖᒃᑯᐊ ᒪᓕᒋᐊᖃᕐᓂᖏᑦ ᑮᓇᐅᔭᖅᑐᕈᑎᔅᓴᓂᑦ 
ᖃᑦᑏᓐᓇᐅᓂᖅᓴᐅᕗᑦ ᐊᓄᓪᓚᔅᓰᕕᒻᒥ.  

ᐊᓄᓪᓚᔅᓰᕕᒻᒥ ᐃᓐᓄᒋᐊᓖᑦ ᐃᖅᑲᓇᐃᔮᑦ ᐊᓄᓪᓚᔅᓰᕕᒻᒥ ᒪᑐᐃᖓᐃᓐᓇᖅᑐᒥᑦ 365−ᓂᑦ ᐅᓪᓗᓂ ᐊᕐᕌᒍᓕᒫᒧᑦ. 
ᐃᓐᓄᔅᓯᒪᓐᖏᑦᑐᒐᓚᐅᒻᒪᑕ ᑕᐃᒪᐃᓐᓂᖓᓐᓄᑦ ᐊᑐᕐᓂᖅᓴᐅᕗᑦ (ᕿᑲᕈᑎᓂᑦ, ᖃᓂᒪᓂᕐᒧᑦ, ᒪᐅᓇᑐᐃᓐᓇᖅ, 
ᐊᑭᓕᖅᓱᖅᑕᐅᓐᖏᑦᑐᓂᑦ, ᕿᑲᕐᓇᓂᓪᓗ), ᐃᖅᑲᓇᐃᔭᕐᓇᒥ ᐅᖓᑖᓄᑦ ᐃᖅᑲᓇᐃᔭᖅᑐᑎᑦ ᐅᕝᕙᓘᓐᓃᑦ 
ᐃᖅᑲᓇᐃᔭᑲᐃᓐᓇᖅᑐᓄᑦ ᑭᖑᕐᕕᖅᑐᓄᓪᓘᓐᓃᑦ ᐃᖅᑲᓇᐃᔭᖅᑎᓄᑦ. ᐃᖅᑲᓇᐃᔭᖅᑏᑦ ᐅᐸᔅᓯᒪᓐᖏᑦᑐᑦ 
ᖃᐅᔨᒃᑲᐃᓯᒪᓐᓇᑎᑦ ᓄᖅᑲᖓᒋᐊᖃᖅᑯᑦ ᐃᑲᕐᕋᓄᑦ 12−ᓄᑦ ᐊᓂᒍᖅᑲᑦ ᑭᓯᐊᓂ. 

ᐃᓐᓄᔅᓯᒪᓐᖏᑦᑐᑦ, ᐃᖅᑲᓇᐃᔮᓪᓗ ᐊᐅᓪᓛᖅᑕᐅᔪᑦ, ᓈᒻᒪᖏᑦᑐᓪᓗ ᐃᖅᑲᓇᐃᔭᖅᑎᑦ ᐱᔾᔪᑕᐅᓗᐊᖅᑐᑦ ᐊᒥᓱᑦ 
ᐃᖅᑲᓇᐃᔭᕐᓇᐅᑎᓐᓇᒍ ᐃᖅᑲᓇᐃᔭᖅᑐᓂᑦ.  

ᐃᓕᓐᓂᐊᕐᓇᖏᓐᓂ ᐃᖅᑲᓇᐃᔭᐃᓐᓇᖅᑐᓄᑦ, ᐃᖅᑲᓇᐃᔭᑲᐃᓐᓇᖅᑐᓄᑦ, ᑭᖑᕐᕕᑎᓄᓪᓗ (ᐃᑲᕐᕋᓂᑦ 400−ᓂᑦ 
ᐃᓕᓐᓂᐊᕋᔭᖅᑐᑦ ᑲᑎᓪᓗᒋᑦ − ᑕᒫᓂ ᐃᑲᕐᕋᓂᑦ 33−ᕌᖅᑎᖅᑐᒍ ᐃᑲᕐᕋᓄᑦ 12−ᓄᑦ ᐃᖅᑲᓇᐃᔭᕐᓇᓄᑦ). 
ᐃᓕᓐᓂᐊᕆᐊᖃᓪᓚᕆᑦᑐᑦ ᐃᓕᓐᓂᐊᖅᓯᒪᑦᑎᐊᓐᖏᓗᐊᖅᑐᓂᑦ ᐊᐳᖅᑕᕈᑕᐅᖁᓇᒋᑦ 
ᐃᖅᑲᓇᐃᔭᖅᑎᑖᕋᓱᐊᖅᑎᓪᓗᒋᑦ. 

 

ᑲᑎᑦᑐᒋᑦ ᐊᐅᓚᔾᔪᑎᓄᑦ ᐊᑭᓕᐅᑏᑦ 2013-14 2014-15 2015-16 2016-17 

ᐃᖅᑲᓇᐃᔭᐅᑉ ᐅᖓᑖᓅᕈᔾᔨᓂᒃᑯᑦ 
ᐊᐅᓚᔾᔪᑎᓄᑦ ᐊᑭᓕᐅᑏᑦ 

2,799,756 2,715,828 2,717,674 2,095,589 

ᐃᖅᑲᓇᐃᔭᑲᐃᓐᓇᖅᑐᓄᑦ ᐊᐅᓚᔾᔪᑎᓄᑦ 
ᐊᑭᓕᐅᑏᑦ 

4,922,223 5,673,398 6,649,249 7,227,366 

ᐃᖅᑲᓇᐃᔭᐃᓐᓇᖅᑐᓄᑦ ᐊᐅᓚᔾᔪᑎᓄᑦ 
ᐊᑭᓕᐅᑏᑦ 

12,416,416 11,649,260 12,394,966 13,320,326 

 


